
ዓመለወርቅ ከበደ

አዲስ አበባ፡- ለግብርና ኢንቨስትመንት ከተላለፈው 
ሁለት ሚሊዮን ሄክታር መሬት ውስጥ እየለማ የሚገኘው 
ከ50 በመቶ እንደማይበልጥ ግብርና ሚኒስቴር ገለጸ፡፡

የግብርና ሚኒስትር ግርማ አመንቴ (ዶ/ር) 
የሚኒስቴሩን የስድስት ወር አፈጻጸም ሪፖርት ለሕዝብ 
ተወካዮች ምክር ቤት ለግብርና ጉዳዮች ቋሚ ኮሚቴ 
ባቀረቡበት ወቅት እንደገለጹት፤ እስከአሁን እንደ ሀገር 
ለኢንቨስትመንት የተላለፈው የመሬት ይዞታ  በአጠቃላይ 
ሁለት ሚሊዮን ሄክታር መሬት ነው፡፡ ከዚህ ውስጥ 
እስካሁን የለማው መሬት 50 በመቶ አይበልጥም፡፡ 

ዋናው ተግዳሮት መሬት መስጠት አይደልም የሚሉት 
ሚኒስትሩ፤ እስካሁን ለኢንቨስትመንት ከተሰጠው 
መሬት ላይ እየለማ ያለው ከ50 በመቶ አይበልጥም ሲሉ 
አስረድተዋል፡፡

በግብርና ኢንቨስትመንት ለመሰማራት ፍቃድ 
አውጥተውና መሬት ወስደው ወደ ልማት ያልገቡ ወደ 
ልማት እንዲገቡ  ከባለሀብቶቹና ከሚመለከታቸው 

ብዕራችን ለኢትዮጵያ ህዳሴ ይተጋል!83ኛ ዓመት ቁጥር  194 መጋቢት 14 ቀን  2016  ዓ.ም   ዋጋ  10:00 ብዕራችን ለኢትዮጵያ ህዳሴ ይተጋል!84ኛ ዓመት ቁጥር  137  ጥር 17 ቀን  2017  ዓ.ም   ዋጋ  34.50 

በኢትዮጵያ የፋይናንስ  ... ወደ ገጽ 8 ዞሯል ለግብርና ኢንቨስትመንት ... ወደ ገጽ 8 ዞሯል

ፋብሪካው የድንጋይ ከሰል ... ወደ ገጽ 8 ዞሯል

በጋዜጣው ሪፖርተር

አዲስ አበባ፦ ፋብሪካው በሀገር አቀፍ ደረጃ ያለውን 
የድንጋይ ከሰል ምርት ከማሻሻል ባሻገር ለበርካታ 
የአካባቢው ነዋሪዎች የሥራ እድል እንደፈጠረ ጠቅላይ 
ሚኒስትር ዐቢይ አሕመድ (ዶ/ር) ገለጹ።

ጠቅላይ ሚኒስትር ዐቢይ አሕመድ (ዶ/ር) በደቡብ 

ምዕራብ ኢትዮጵያ ሕዝቦች ክልል ዳውሮ ዞን የተገነባውን 
የድንጋይ ከሰል ማጠቢያ ፋብሪካ ትናንት መርቀው ሥራ 
አስጀምረዋል።

ጠቅላይ ሚኒስትሩ በማህበራዊ ትስስር ገጻቸው 
ባሰፈሩት መልዕክት፤ በዳውሮ ዞን የተገነባውን የኢቲ 
ማዕድን ልማት አ.ማ የድንጋይ ከሰል ማጠቢያ ፋብሪካ 
መርቀን ሥራ አስጀምረናል ብለዋል።

ፋብሪካው የድንጋይ ከሰል ምርት ከማሻሻል ባሻገር 
ለበርካታ ሰዎች የሥራ እድል የፈጠረ ነው

በጋዜጣው ሪፖርተር

አዲስ አበባ፡- በኢትዮጵያ የፋይናንስ ዘርፍ ተቀማጭ 
ገንዘብ ሁለት ነጥብ 74 ትሪሊዮን ብር መድረሱን 
የብሔራዊ ባንክ ገዥ አቶ ማሞ ምህረቱ ገለጹ። ከዚህ 

በኢትዮጵያ የፋይናንስ ዘርፉ 

ተቀማጭ ገንዘብ ሁለት ነጥብ 

74 ትሪሊዮን ብር ደርሷል

በባቱ 395 ሚሊዮን ብር ካፒታል 

ያስመዘገቡ አርሶ አደሮች 

በሆቴል ኢንቨስትመንት ተሰማሩ

ለግብርና ኢንቨስትመንት ከተላለፈው መሬት እየለማ ያለው 
ከ50 በመቶ አይበልጥም

እልህ ያስከተለው መዘዝ
አዕምሮን በትክክል 
የመጠቀም ሳይንስ

የኢኮኖሚ እድገቱን የሚመጥን 
ፈጣን የትራንስፖርት አገልግሎት

ግርማ አመንቴ (ዶ/ር)

አቶ ማሞ ምህረቱ

ጠቅላይ ሚኒስትር ዐቢይ አሕመድ (ዶ/ር) ዳውሮ ዞን የተገነባውን የድንጋይ ከሰል ማጠቢያ ፋብሪካ መረቁ

ፋብሪካው በሀገር አቀፍ ደረጃ ያለውን የድንጋይ ከሰል ምርት 
ከማሻሻል ባሻገር ለበርካታ የአካባቢው ነዋሪዎች የሥራ እድል 
እንደፈጠረም አስታውቀዋል።

በየአካባቢው ያሉ ጸጋዎችን ለልማት ለማዋል በሚከናወኑ 
ሥራዎች ላይ የግሉ ዘርፍ ይበልጥ ተሳታፊ እንዲሆን ምቹ 

አቶ ሙሉጌታ ዱጋ

ባለድርሻ አካላት ጋር በተለያዩ መድረኮች ወይይት 
መደረጉን አውስተው፤ ሰፋፊ እርሻዎች ያሉባቸው ቆላማ 
አካባቢዎች ከጸጥታና ከመሠረተ ልማት  ጉዳዮች ላይ  
ቅሬታዎች እንደሚነሱ ነው የተናገሩት፡፡ ከዚህ መነሻነትም 

ክልሎች አስፈላጊውን ድጋፍ በማድረግ መሬት የወሰዱ 
ባለሀብቶች  ቶሎ ወደ ሥራ እንዲገቡ ሰፊ ሥራ መሥራት 
እንደሚጠበቅባቸው ጠቁመዋል፡፡

ሚኒስትሩ እንደተናገሩት፤ ከግብርና ኢንቨስትመንት 
አንጻር የሚኒስቴር መሥሪያ ቤቱ ድርሻ መሬት በመለየት 
ካርታ የማውጣት እና የቴክኒክ ድጋፎችን ማድረግ 
እንደሆነ ገልጸው፤ መሬቱን የሚያስተላልፉት ክልሎች 
መሆናቸውን ተናግረዋል፡፡

በ2017 በጀት ዓመት ባለፉት ስድስት ወራት 
የመሬት ልየታ ከማድረግ፣ ለሆልቲ ካልቸር እና ለሰብል 
ልማት  ለባለሀብቶች ለእርሻ ኢንቨስትመንት የሚሆን 
መሬትን ከማስተላለፍ አንጻር የተከናወነው አፈጻጸም 
ጥሩ የሚባል መሆኑን አመልክተው፤ ነገር ግን ለእንስሳት 
እርባታ የሚውል መሬት በማስተላለፍ ረገድ የሚቀር 
ነገር አለ ብለዋል፡፡

ግርማ (ዶ/ር) እንደገለጹት፤ በበጀት ዓመቱ ስድስት 
ወራት 48 ሺህ ሄክታር መሬት ለኢንቨስትመንት 
ለመለየት ታቅዶ፤ 117 ሺህ ሄክታር መሬት መለየት 

ዜና

ራስወርቅ ሙሉጌታ 

አዲስ አበባ ፡- በመዲናዋ እና በተለያዩ ከተሞች 
እየተከናወነ ያለው የኮሪደር ልማት  ለከተሞች  ውበት ብቻ 
ሳይሆን የህልውናም ዋስትና የሚሰጥ  መሆኑን  የከተማና 
መሠረተ-ልማት ሚኒስቴር ገለጸ፡፡   

የከተማና መሠረተ-ልማት  ሚኒስትር ወይዘሮ ጫልቱ 
ሳኒ የሕዝብ ተወካዮች ምክር ቤት  የሚኒስቴር መሥሪያ 
ቤታቸውን   የስድስት ወር የሥራ አፈጻጸም   ከትናንት 
በስቲያ በገመገመበት ወቅት በሰጡት ማብራሪያ፤ በኮሪደር 
ልማቱ የተከናወኑት የአረንጓዴ ልማትና የመሠረተ-ልማት 
ግንባታዎች ለከተሞች ከሚያጎናጽፉት ውበት ባሻገር  
የነዋሪዎችን  አቅምና ተጠቃሚነት የሚያሳድጉ ናቸው።  
ለዜጎች በነጻነት የመንቀሳቀስ  ሁኔታን ያሚያመቻች፤ 
የተረጋጋ  እና ጤናማ ማህበረሰብ ለመፍጠር የሚያስችሉም 
እንደሆኑ ጠቅሰዋል፡፡  

ልማቱ የዜጎች  እንደ  ሀገር ያላቸውን ሀብት  
በፍትሐዊነት የመጠቀም መብት  ለማረጋገጥ የሚያስችል 
እንደሆነም አመልክተው፤  በአሁኑ ጊዜም  የከተሞች 
ኢኮኖሚያዊ እንቅስቃሴ በሚጠበቀው ደረጃ እንዲያድግም 
ሁኔታዎችን ለማመቻቸት አስችሏል ነው ያሉት።  

ልማቱ ለመንግሥት ወይም አንድ ፖለቲካ ፓርቲ 
ጥቅም የሚሠራ አይደለም ያሉት ሚኒስትሯ፤ የከተማ 
ነዋሪዎችን  ተጠቃሚነት ለማረጋገጥ የሚያስችልና 
ተጨባጭ ለውጥ ማስመዝገብ የቻለ እንደሆነ ጠቅሰዋል፡፡  

ከኮሪደር ልማቱ ጋር በተያያዘ በአቧሬ አካባቢ 
የተከናወኑት አይነት ሥራዎች የመኖሪያ ቤት ችግርን 
በመሠረታዊነት ለመቅረፍ ያስቻሉ መሆናቸውን ለአብነት 
አመላክተዋል፡፡   ከዚህ ቀደም  እንደሀገር ፕላን ኦዲት 
ሲደረግ የሚታዩ ብዙ ክፍተቶች እንደነበሩና  ሊሠሩ 
ታስበው ሳይተገበሩ የቆዩም በርካታ ጉዳዮች እንደነበሩ 
አስታውሰዋል። 

የኮሪደር ልማቱ  ከአረንጓዴ ዐሻራ ልማት ጀምሮ  

የኮሪደር ልማት ለከተሞች ውበት ብቻ ሳይሆን የህልውና 
ዋስትናም የሚሰጥ መሆኑ ተገለጸ

መክሊት ወንድወሰን

ዜና ሐተታ 

ዘመናዊ ቴክኖሎጂን የታጠቀው የፌዴራል ፖሊስ 
ወንጀልን ለመከላከልና  የሕዝብን ደህንነት ለማረጋገጥ 
ተግቶ እየሠራ ነው። ተቋሙ እያከናወናቸው የሚገኙ 
የሪፎርም ሥራዎችን እና በጎ ጅምሮችን ለማስተዋወቅ 
በያዝነው ሳምንት የጋዜጠኞች ጉብኝት መርሀ ግብር 
አዘጋጅቷል። 

በኢትዮጵያ ፌዴራል ፖሊስ ወንጀል ምርመራ ጠቅላይ 
መምሪያ  የኦፕሬሽን ዋና መምሪያ ኃላፊ አቶ ሙሊሳ 
አብዲሳ ለተጋባዥ ጋዜጠኞቹ ተቋሙን ባስጎበኙበት 
ወቅት እንደተናገሩት፤ የፌዴራል ፖሊስ ወንጀል ምርመራ 
ጠቅላይ መምሪያ በቀድሞ አጠራሩ የማዕከላዊ መምሪያ 
ሲባል መቆየቱን ገልጸዋል። መምሪያው ከዚህ ቀደም 
የዜጎችን መብት በሚጥስ መልኩ ምርመራዎችን ሲያካሂድ 
ቆይቷል። ይህ ጉዳይ ተቋሙ በሕዝብ ዘንድ ተቀባይነት 
እንዲያጣ እና በጥርጣሬ እንዲታይ ምክንያት መሆኑንም 
ያወሳሉ።

እንደ ኃላፊው ገለጻ፤ የተቋማት ሪፎርምን ተከትሎ 
በተቋሙ የዜጎችን ሰብአዊ መብቶች ባከበረ መልኩ ብቻ 
ምርመራዎች እንዲካሄዱ ማድረግ ተችሏል። ተቋሙ 
በተማረ የሰው ኃይል እየተመራ በዘመናዊ የቴክኖሎጂ 
መሳሪያዎች የታገዙ ምርመራዎችን በማድረግ ውጤታማ 
ሥራ እየሠራ ይገኛል።  በሪፎርሙም ከዚህ ቀደም የነበሩ 
በማስገደድ ወንጀልን የማሳመን ሥራዎች እና የውሸት 
ሪፖርቶችን ማስቀረት ተችሏል። በተጨማሪም የጨለማ 
ክፍሎችን በመጠቀም ሲደረግ የነበረውን ምርመራ 
በማስቀረት ክፍሎቹን ምቹ፤ ጽዱ እና ዘመናዊ ተደርገዋል።

የሰው ልጅ ሁልጊዜ ወንጀል አይሠራም የሚሉት 
ኃላፊው፤ በስህተት በሚፈጸሙ ወንጀሎች ሰብአዊ 
መብትን መጣስ ተገቢ አለመሆኑንም ገልጸዋል። በተቋሙ 
እየተካሄዱ የሚገኙ የትኛውም ምርመራዎች የፖሊስ 
የምርመራ ዲሲፕሊንን የሚያከብሩ፣ የሰው ልጆችን 

ሰብአዊነትና ዘመናዊነት በፌዴራል ፖሊስ

ሔርሞን ፍቃዱ

አዲስ አበባ፡- በትግራይ ክልል በተያዘው በጀት  ዓመት 
62 ሺህ ሄክታር መሬት ላይ የተፋሰስ ልማትና  አፈር ጥበቃ  
ሥራ በዘመቻ  መልክ እየተሠራ መሆኑን የክልሉ እርሻና 
ተፈጥሮ ሀብት ቢሮ ገለጸ።

የክልሉ እርሻና ተፈጥሮ ሀብት ቢሮ ኮሙዩኒኬሽን 
ዳይሬክተር አቶ ሚኪኤል ምሩፅ ለኢትዮጵያ ፕሬስ 
ድርጅት እንደገለጹት፤ 62 በመቶ የሚሆነው የትግራይ 
መልክአ ምድር ኮረብታማ  በመሆኑ፤  የተፈጥሮ ሀብት 
ልማት ሥራ ላይ ትኩረት በማድረግ ሲሠራ ቆይቷል። 
በዚሁ መሠረት በተያዘው በጀት ዓመትም 62 ሺህ ሄክታር 
መሬት ላይ የተፋሰስ ልማትና  አፈርና ውሃ ጥበቃ  ሥራ 
በዘመቻ መልክ እየተሠራ  ነው ብለዋል።  

በዘመቻው 890 ሺህ ሕዝብ  እንደሚሳተፍ እና 
ስድስት ሺህ ሄክታር መሬት ላይ አፈር እንዳይሸረሸር 
የሚያደርጉ እፅዋት እንደሚተከሉም ገልጸዋል።

ክልሉ  እርሻ መር በሆነው የልማት  ስትራቴጂ  
ለረጅም ጊዜ ሲመራ መቆየቱን ጠቅሰው፤ ቀደም ሲል 
ሲሠሩ የነበሩትን  የአፈር  ጥበቃ፣ የተፋሰስ ልማትና   የውሃ  
ማቆር ሥራ   ኅብረተሰቡ እንደ ባህል በመቁጠር ሰፋፊ 
ተግባራትን ሲያከናውን እንደነበር  አውስተዋል።

 ባለፉት ሁለት ዓመታት በተፈጠረው ጦርነት 
ምክንያት  የተፈጥሮ ሀብቱም  እንደ ሌላው ሴክተር ሁሉ 
ተረስቶ እንደነበርና  ጉዳት  እንደደረሰበት አስረድተዋል። 

በመሆኑም ማህበረሰቡ  ልክ እንደ በፊቱ  የተፈጥሮ 
ሀብትን  የመንከባከብና የማልማት ሥራ ላይ  በማተኮር 
ከሌላው ጊዜ በተለየ ሁኔታ በዘመቻ እየሠራ መሆኑን 
ጠቅሰዋል።   

‹‹በተፋሰስ ልማት ፣ በእርከን  ሥራና ውሃ በማቆር 
ሥራ ዘላቂ ልማት ማረጋገጥ›› በሚል መሪ ሃሳብ ከጥር 
አምስት እስከ ሰላሳ 2017 ዓ.ም ድረስ አርሶ አደሩ እና 
ማህበረሰቡን በማስተባበር  የተለያዩ ሥራዎች እየተሠሩ 
ነው ሲሉ  ገልጸዋል። የተፈጥሮ ሀብት ጥበቃ ሥራው  
በስልሳ ሁለት  ሺህ ሄክታር መሬት ላይ በሁሉም የክልሉ 
ወረዳዎች  ሊሠራ መታቀዱንም  ገልጸዋል። 

የክልሉ  አፈር ጥበቃ ፣ እርከን ሥራ እና የተፋሰስ 
ልማት ኮሚሽን ሰሞኑን ባደረገው ውይይት ሊያጋጥሙ 
የሚችሉ ችግሮች እና ጠንካራ  ጎኖችን  በመለየት እስከ 
ወረዳዎች ድረስ  አቅጣጫ የመስጠት ሥራ መሥራቱን 
ጠቅሰው፤ የሰው ኃይል እና አስፈላጊ ቁሳቁስ ተሟልቶ 
ገበሬው እና ማህበረሰቡ ባለው የእርሻ መሳሪያ እየተጠቀመ 
ውጤታማ ሥራ እንዲሠራ እየተደረገ ነው ብለዋል።

ከዘመቻው  ጎን ለጎንም ምርታማነትን  ለማሳደግ  
መደረግ ያለባቸው ምርት ማሳደጊያ አሠራሮችን  
በተመለከተ ከአርሶ-አደሩ ጋር በቅርበት ሃሳብ  መለዋወጥ 
እንደሚደረግ ገልጸዋል። ይህም የሴቶችን ተሳትፎ 
ለማሳደግ ጥሩ አጋጣሚ ነው ብለዋል። 

የፌዴራል መንግሥት ከክልሉ የእርሻና ተፈጥሮ ሀብት 
ቢሮ ጋር በርካታ ሥራዎች እየሠራ መሆኑን በመጥቀስ፤ 
ሴክተሩ የሚያስፈልገው ግብአት እና ፍላጎት መመጣጠን 
እንደማይችል አመላክተው፤ ክፍተቶች የበለጠ እንዳይሰፉ 
ትኩረት ሊሰጥ ይገባል ብለዋል።  

ማህበረሰቡ  ለሥራ የተደራጀና የተነሳሳ በመሆኑ 
ትንሽ ድጋፍ ቢደረግለት የተሻለ ውጤታማ ሥራ  መሥራት 
ስለሚችል የሚመለከታቸው ባለድርሻ አካላት በሁሉም 
ዘርፍ እገዛና ድጋፍ እንዲያደርጉ አቶ ሚኪኤል መልዕክት 
አስተላልፈዋል።

በክልሉ 62 ሺህ ሄክታር 
መሬት ላይ የተፋሰስ ልማትና 

የአፈር ጥበቃ ሥራ  
እየተሠራ ነው

መብቶች ያከበሩ፣ በዘመናዊ መንገድ የሚደራጁ እና 
በብቃት የሚተነተኑ መሆናቸውን ጠቁመዋል።

የተጀመሩ በጎ ጅምሮችን ለጋዜጠኞች ያስተዋወቁት 
ኮማንደር ደምሴ ይልማ  በበኩላቸው፤ በየአካባቢው 
የተተከሉት የደህንነት ካሜራዎች እና የሕዝብ ተሳትፎ 
ማረጋገጫ የሞባይል መተግበሪያ ለወንጀል ምርመራ 
ትልቅ አስተዋጽኦ እያደረጉ እንደሚገኙ አብራርተዋል። 
አያይዘውም መተግበሪያው በወንጀል የሚፈለጉና የጠፉ 
ሰዎችን ለማግኘትና ለመጠቆም ቀላል አማራጭ መሆኑን 
ነው የተናገሩት።

ተቋሙ ከዚህ በፊት ሲጠቀምባቸው የነበሩ 
የአናሎግ የሬድዮ መገናኛዎች በቀላሉ ሊሰበሩ እና መረጃ 
ሊጠለፍባቸው የሚችሉ እንደነበሩ ያስረዱት ደግሞ 
ምክትል ኢንስፔክተር ከፍያለው ጥላሁን፤   አሁን ላይ 
ተቋሙ የሚጠቀምባቸው ‹‹ወርልድ ክላስ›› ነገር ግን 
‹‹ወርልድ ዋይድ›› ያልሆኑ የመገናኛ ሬድዮኖች ‹‹ሎካል 
ኔትወርክን›› የሚጠቀሙ እና በቀላሉ የማይጠለፉ 
መሆናቸውን ገልጸዋል። እነኝህ ዘመናዊ ራድዮኖችም ከዚህ 
ቀደም የዱላ ቅብብል አይነት የነበረውን የመረጃ ልውውጥ 

ማስቀረታቸውን ያስረዳሉ።
የፖሊስ ዩኒቨርሲቲ ፕሬዚዳንት ምክትል ኮሚሽነር 

ጀነራል መስፍን አበበ የፎረንሲክ ምርመራ እና ምርምር 
ልህቀት ማዕከልን ለጋዜጠኞች ባስጎበኙበት ወቅት፤ ማዕከሉ 
ዘመኑ የደረሰበት የምርመራ ማሽኖችን በማስገባት ውጤታማ 
ሥራ እየሠራ እንዳለ ጠቁመዋል። የልህቀት ማዕከሉ የቃጠሎ 
እና ፍንዳታ ወንጀሎችን፣  የዲኤን ኤ ምርመራን፣ የላብራቶሪ 
እቃዎችን እና የሰነዶች ማጣሪያ ክፍልን ጨምሮ ሁሉም 
ተግባራት በብቁ ባለሙያዎች እና በዘመናዊ ቴክኖሎጂ 
ታግዘው የሚከናወኑ መሆኑን  አብራርተዋል።  

በ2022 ዓ.ም  ከአፍሪካ ካሉ ምርጥ አምስት የፖሊስ 
ተቋማት ውስጥ የሚመደብ፤ ሙያዊ ብቃትን ያረጋገጠ፤ 
አካታች እና በሕዝብ ታማኝ የሆነ ዘመናዊ የፖሊስ 
አገልግሎት ተፈጥሮ ማየት አላማው ያደረገው የፌዴራል 
ፖሊስ ኮሚሽን፤ ይህንኑ ራዕይ እውን ለማድረግ በፖሊስ 
ዩኒቨርሲቲው በርካታ ሥራዎችን እያከናወነ እንደሚገኝ 
የተቋሙት የሕዝብ ግንኙነት ኃላፊ ኢንስፔክተር ፍጹም 
ብርሃኑ ያስረዳሉ።

ኃላፊው ተቋሙ የያዘውን ራዕይ ለማሳካት በተለያዩ 
የትምህርት ፕሮግራሞች ለሀገር ውስጥና ከሀገር ውጪ 
ተማሪዎች የትምህርት እድል እየሰጠ እንደሚገኝም 
ገልጸዋል። በተጨማሪም ለበርካታ የጎረቤት ሀገራት 
ተማሪዎችም የነጻ የትምህርት እድል እየሰጠ እንደሚገኝ 
አመልክተው፤ ዩኒቨርሲቲው በሚገኝበት አካባቢ ለሚኖሩ 
ወጣቶች እና ሕፃናት የቀለም ትምህርት በክረምት ወራት 
እንደሚሰጥ እና ወጣቶች በስፖርት ክለብ ውስጥ  ተሳታፊ 
እንዲሆኑ በማድረግ ማህበረሰብን እያገለገለ እንደሚገኝ  ነው 
ያብራሩት።

በጉብኝቱ የፌዴራል ፖሊስ የሚጠቀምባቸው የከባድና 
ቀላል ተሽከርካሪዎች፣ የአድማ መበተኛ መሳሪያዎች፣ 
ኮማንድ ኮንትሮል ሲስተም፣ የመገናኛ ሬድዮ መቆጣጠሪያ 
ክፍል፣ የፀረ ፈንጂ እና የአደንዛዥ እፅ ቁጥጥር እና ምርመራን 
ጨምሮ በተቋሙ እየተሠሩ የሚገኙ ዘመናዊ የወንጀል 
መከላከልና የምርመራ ሥራዎች ለጋዜጠኞች ተብራርተዋል።

ለእነዚህ  ሁሉ ክፍተቶች ምላሽ እየሰጠ እንደሚገኝና የሀገር 
እድገት መለኪያም ተደርጎ ሊወሰድ የሚገባው እንደሆነ 
ተናግረዋል፡፡      

የኮሪደር ልማት  ሊከናወንባቸው የሚገባ ከተሞች 
እንደተለዩና  በአሁኑ ወቅትም  በ58 ከተሞች  ላይ 
እየተተገበረ እንደሚገኝ ጠቁመው፤ ልማቱ ሲከናወን 
ከተሞች በተዘጋጀው የአሠራር ሥርዓት መሠረት 
የነዋሪዎቻቸውን ብዛትና የኢኮኖሚ እንቅስቃሴ መነሻ 
አድርገው ልማቱን እንዲያከናውኑ አቅጣጫ የተቀመጠ 
መሆኑንም ጠቅሰዋል፡፡  

ይሁንና  በአንዳንድ ቦታዎች ምንም ህንጻ የሌላቸው  
በጣም ትንንሽ ከተሞች ሳይቀሩ የኮሪደር ልማት 
በሚል  አንዳንድ ቤቶችን ማፍረስ መጀመራቸው  ተገቢ 
አለመሆኑን ገልጸዋል።

‹‹የከተሞች የኮሪደር ልማት በኢትዮጵያ ብቻ የተጀመረ 
አይደለም››   ያሉት ሚኒስትሯ፤ ዛሬ አደጉ የሚባሉት 
እንደ ኒውዮርክና ቦስተን ያሉት ከተሞች የኮሪደር ልማት 
አካሂደዋል ብለዋል። 

በወቅቱ ትኩረታቸው  የነበረው መሠረተ ልማቶችና 
ሕንፃ ግንባታዎች ላይ ብቻ እንደነበር አስታውሰው፤  ከዚያ 
በኋላ ወደዚህ ሥራ የገቡት እንደ ኒውደሊ፣ ሲንጋፖርና 
ዱባይ ያሉት ከተሞች ደግሞ  ትኩረታቸው ከተሞችን 

በማስዋብ ላይ ብቻ እንደነበር ጠቅሰዋል።  
በአንጻሩ በኢትዮጵያ ይህ እንቅስቃሴ ዘግይቶ 

የተጀመረ በመሆኑ የተለያዩ ልምዶችን  ለመቅሰም እድል 
የፈጠረ መሆኑን አንስተው፤ ሁሉንም ባቀናጀ መልኩ  
እየተተገበረ ይገኛል ብለዋል። እስካሁን ባለው አካሄድ 
በኮሪደር ልማቱ  ለከተማ ውበትም ሆነ የነዋሪዎቿን 
ተጠቃሚነት በማረጋገጥ ረገድ የተገኘው  ውጤት 
አበረታች  መሆናቸውን ገልጸዋል።   

የከተማ መሠረተ ልማትና ትራንስፖርት ጉዳዮች ቋሚ 
ኮሚቴም ሪፖርቱን ካዳመጠ በኋላ   የኮሪደር ልማት  
በአዲስ አበባና  በሌሎች ትልልቅ ከተሞች  አበረታች 
ውጤት እንደተመዘገበበት መስክሯል፡፡   ነገር  ግን  
በትንንሽ ከተሞች  በተመሳሳይ ጊዜ የተጀመረው የኮሪደር 
ልማት ከመንግሥት ገቢና ከኑሮ ውድነት አኳያ ቅሬታዎች 
እየተነሳበት እንደሚገኝ ጠቅሷል።  

በዚህም ምክንያት በአንዳንድ  ቦታዎች  የተጀመሩ  
የኮሪደር ልማት ሥራዎች  ፈጣንና ተጨባጭ ለውጥ 
ማስመዝገብ አለመቻላቸውን አንስቷል። በመሆኑም  
ሚኒስቴር መሥሪያ ቤቱ  የተጀመረው የኮሪደር ልማት 
አላማውን እንዳይስት   ክትትልና ቁጥጥር በማድረግ 
ረገድ  የተጠናከረ ሥራ መሥራት እንደሚጠበቅበት ቋሚ 
ኮሚቴው አሳስቧል፡፡ 

አቶ ሚኪኤል ምሩፅ

ዜና

መክሊት ወንድወሰን

ዜናሐተታ

“የንጹህ የመጠጥ ውሃን ለማግኘት በብዙ እንቅልፍ 
ማጣትና ደጅ ጥናት ላይ ነን።  በዚህ ሁሉ ችግርና 
እንግልት ሆኖ የሚገኘውም የውሃ አቅርቦት ጥራት 
የጎደለው በመሆኑ  ፈተና ሆኖብናል። ይሄንን ችግር 
ለማስረዳትና መፍትሄ ለማግኘትም ወደሚመለከታቸው 
ተቋማት  በተደጋጋሚ መመላለሱ አሰልችቶናል” ሲሉ  
የአዲስ አበባ ከተማ በተለምዶ “የፈረንሳይ አቦ እና ካባ 
ሰፈር” ነዋሪዎች ቅሬታ ያቀርባሉ።

የአዲስ ዘመን ጋዜጣ ዝግጅት ክፍልም የነዋሪዎቹን 
የንጹህ መጠጥ ውሃ አቅርቦት ቅሬታ መነሻ በማድረግ፣ 
በስፍራው ተገኝቶ ምልከታ አድርጓል። ተጨማሪ 
መረጃዎችንም አሰባስቧል። በምልከታውም ለአካባቢው 
ነዋሪ ውሃ አመንጭቶ እንዲያደርስ የተቆፈረ የከርሰ ምድር 
የውሃ ጉድጓድ ባለበት አካባቢ ከፍተኛ ቆሻሻ መኖሩን፤ 
ከዚሁ ቆሻሻ መሃል ደግሞ ኅብረተሰቡ በተፈጠረው የውሃ 
ችግር ምክንያት ውሃ የሚቀዳበት አንዲት ባለቤት አልባ 
ኩሬ መሰል ጉድጓድ ተመልክቷል። ጉድጓዱ ዙሪያ በርካታ 
የፕላስቲክና ሌሎች ቆሻሻዎች አስተውለናል።

በዚህ ምልከታ ያረጋገጥነውም ከዚህ የተለያየ ቆሻሻ 
መጣያ ከሆነ ቦታ ላይ ውሃን ለየትኛውም ግልጋሎት 
መጠቀም ለጤና አደገኛ መሆኑን ነው። ይሄንኑ ጉዳይ 
ኅብረተሰቡም ያረጋገጠ ሲሆን፤ የሚመለከታቸው 
አካላትም ችግሩን በግልጽ አውጥተው የሚናገሩት ሀቅ 
ሆኖ አግኝቶታል።

በአካባቢው ለ41 ዓመታት እንደኖሩ የሚናገሩት 
አንድ ቅሬታ አቅራቢ እንደተናገሩት፤ በአካባቢው ከዛሬ 
12 ዓመት በፊት የውሃ ጉድጓድ በመቆፈሩ ቀደም ሲል 
የነበረው የንጹህ መጠጥ ውሃ ችግር ተቃልሎ ነበር። 
ከአንድ ዓመት በፊት ደግሞ ውሃው በፈረቃ በሳምንት 
ሦስት ቀን ሆነ። በሂደት ተራው ወደ ሁለት ቀን ቀነሰ። 
አሁን ከአንድ ወር በፊት ጀምሮ ደግሞ በሳምንት አንድ 
ቀን ያውም ከሌሊቱ 8 ሰአት ይመጣል። እሱም ቢሆን 
ኃይል ስለሌለው ከጎረቤቶቻቸው ጋር ዝጉልኝ አትስጉልኝ 
በሚል አታካሮ እስከ ለሊቱ 9፡30 ቆይተው ይቀዳሉ።

ውሃ የሚመጣበት ቀን የማይታወቅ እንደመሆኑ፣ ቀን 
ቀን በመንግሥት ሥራ ሌሊት ሌሊት ደግሞ ውሃ መጣች 
አልመጣች በሚል ተስፋ በጥበቃ ሌሊቱን አሳልፋለሁ 
የሚሉት እኚህ ቅሬታ አቅራቢ፤ ይሄ ሁሉ መስዋእትነት 
የሚከፈልለት ውሃ ከመጣ በኋላ አረንጓዴ ነገር የቀላቀለ፤ 
ሽታ ያለውና የውሃነት ይዘት የሌለው መሆኑን ያብራራሉ። 

በዚህም ብሶ አሁን ከጠፋች አንድ ወር ሊሆናት 
ነው የሚሉት ቅሬታ አቅራቢው፤ የከርሰ ምድር 
ውሃው የተቆፈረበት አካባቢ በጣም ብዙ ቆሻሻና ፍሳሽ 
የሚያገኘው በመሆኑም የሚመጣው ውሃ ከብክለት 
የጸዳ አለመሆኑን ይገልጻሉ። ይሄንን ጉዳይ ለማስረዳት 

የፈረንሳይ አካባቢ ነዋሪዎች የውሃ ቅሬታ እና ምላሹ

ፋንታነሽ ክንዴ

ባቱ፦ 39 ሞዴል አርሶ አደሮች በ395 ሚሊዮን 
ብር ካፒታል በሆቴል ኢንቨስትመንት መሰማራታቸውን  
የባቱ ከተማ አስተዳደር የኢንቨስትመንትና ኢንዱስትሪ 
ጽህፈት ቤት አስታወቀ። 

የጽህፈት ቤቱ ኃላፊ አቶ ነቢ  ጉደታ ለኢትዮጵያ 
ፕሬስ ድርጅት እንደገለጹት፤ በከተማ አስተዳደሩ 
ግንባር ቀደም አርሶ አደሮች ከግብርናው ጎን ለጎን ወደ  
ሆቴል ኢንቨስትመንት እንዲገቡ እየተሠራ ይገኛል። 
በዚህም 39 አርሶ አደሮች የኢንቨስትመንት ቦታ 
ተሰጥቷቸው በ395 ሚሊዮን ብር ወደ  ሆቴል ሥራ 
ገብተዋል ብለዋል።

 አርሶ አደሮቹ ወደ ኢንቨስትመንት ሲገቡ በነፃ 
ቦታ እንዲያገኙና በከተማ ውስጥ ካሉ ባንኮች የብድር 
አቅርቦት እንዲያገኙ መደረጉን አውስተው፤ ይህም 
ሌሎች አርሶ አደሮችን ለኢንቨስትመንት በማነሳሳት 
በኩል ጉልህ ሚና እንደሚጫወት ገልጸዋል።

ከዚህም በተጨማሪ በጥቃቅንና አነስተኛ 
ኢተርፕራይዞች ተደራጅተው ውጤታማ ለሆኑ እና 

ጊዜያቸውን ያጠናቀቁ 8 ኢንተርፕራይዞችም በ55 
ሚሊዮን  543 ሺህ ብር ካፒታል ወደ ሆቴል ዘርፉ ላይ 
ኢንቨስት እንዲያደርጉ መደረጉን የጽህፈት ቤት ኃላፊው 
ጠቁመዋል።

ከተማዋ ለስፖርት፣ ኮንፍረንስ ቱሪዝም ምቹ 
ብትሆንም በሆቴል አገልግሎት እጥረት ምክንያት 
የሀገር ውስጥና የውጭ ቱሪስቶች ምርጫ ሌሎች 
አጎራባች ከተሞችን ያደርጋሉ ያሉት ኃላፊው፤ ይህን 
ችግር ለመቅረፍ  ከተማ አስተዳደሩ በዘርፉ ለሚሠማሩ 
ባለሀብቶች ብድር እንዲያገኙ ምቹ ሁኔታዎችን 
እያመቻቸ እንደሚገኘ ተናግረዋል።

ይህም የከተማዋን ልማትና የቱሪስቶች ፍሰት 
በመጨመር በኩል ትልቅ አስተዋጽኦ ይኖረዋል 
ብለዋል።

ወደ ሆቴል ኢንቨስትመንት ከገቡት አርሶ አደሮች 
መካከል አንዱ  የዱጋ ዋቄ ሆቴል ባለቤት  ሙሉጌታ ዱጋ 
እንዳስታወቁት፤ ከዚህ በፊት  በበጋ ስንዴ፣ በአትክልትና 
ፍራፍሬ ሞዴል አርሶ አደር ተብለው መሸለማቸውን 
ገልጸዋል።

መንግሥት ሞዴል አርሶ አደሮችን ለማበረታታትና 

በባቱ 395 ሚሊዮን ብር ካፒታል ያስመዘገቡ አርሶ አደሮች 
በሆቴል ኢንቨስትመንት ተሰማሩ

ወደ ኢንቨስትመንት ለማስገባት ባስቀመጠው አቅጣጫ 
500 ካሬ መሬት በማግኘታቸው በከተማዋ የሚታየውን 
የሆቴል አገልግሎት እጥረት ለመቅረፍና ውጤታማ 
እንደሚሆኑ በማሰባቸው ወደ ዘርፉ እንደተቀላቀሉ 

ገልጸዋል።
 ሆቴሉን በ40 ሚሊዮን ብር ወጪ መገንባታቸውን 

የጠቆሙት   አቶ ሙሉጌታ፤ ለ15 ሰዎች በቋሚነት የሥራ 
እድል የፈጠረ ሲሆን፤ ሆቴሉ  በሙሉ አቅሙ ወደ 
ሥራ ሲገባ ለበርካታ ዜጎች  የሥራ እድል እንደሚፈጥር 
አመልክተዋል።

አቶ ሙሉጌታ መንግሥት ያደረገላቸውን የመሬት  
ድጋፍ ወደ ዘርፉ እንዲገቡ እንዳበረታታቸው ገልጸው፤ 
ሌሎችም በከተማዋ ያለውን የሆቴል አገልግሎት ችግር 
ቀርፈው ተጠቃሚ እንዲሆኑ  መክረዋል።

መንግሥት ሞዴል አርሶ አደሮችን ለማበረታታት 
በነፃ የሰጣቸውን መሬት በከተማዋ የሚታየውን 
የሆቴል አገልግሎት እጥረት ለመቅረፍ ማዋላቸውን 
አመልክተው፤ይህም ለቱሪዝም አገልግሎት አስተዋጽኦ 
ማበርከታቸውንና ለሌሎችም አርሶ አደሮች በር ከፋች 
መሆኑን ተናግረዋል።

የሆቴል ሥራው  ውጤታማ እያደረጋቸው መሆኑን 
ጠቅሰው፤  መንግሥት ያደረገላቸውን ድጋፍና እገዛ 
ምስጋና አቅርበዋል።

አቶ ሙሉጌታ ዱጋ

የከርሰ ምድሩ ውሃ የሚወጣበት ቦታ ላይ በመሄድ 
ባለሙያዎችን ለማነጋገር ቢሞክሩም፤ ባለሙያዎቹ ጉዳዩ 
እንደማያገባቸው እና በእነሱ ይሁንታ የማይፈታ መሆኑን 
ይነግሯቸዋል።

ለወረዳው አስተዳዳሪ ቅሬታቸውን በስልክ 
ቢያቀርቡም ችግሩ ሳይፈታ መቅረቱን የሚገልጹት 
ቅሬታ አቅራቢው፤ ‹‹በሳምንት አንድ ቀን ያውም ሌሊት 
በጥበቃ ለምትመጣ ውሃ ቆጣሪ ክፍያ ተብሎ አምስትና 
ስድስት መቶ ብር እንከፍላለን። ከክፍያው ጋርም አምስት 
በመቶ የጽዳት ክፍያ እንከፍላለን።›› ሲሉ ምሬታቸውን 
አስረድተዋል። 

በአካባቢው ለ14 ዓመታት በኪራይ ቤት እንደኖረች 
የምትናገረው ሌላ ቅሬታ አቅራቢ በበኩሏ፤ ሦስት ልጆች 
እንዳሏት ገልጻ፤ ውሃ በመጥፋቷ አካባቢው ላይ ካለች 
አንድ ጉድጓድ እንደምትቀዳ ትናገራለች። 

ጉድጓዷ አካባቢም የሚታጠቡ፣ እንስሳትም ጭምር 
የሚጠጡትና ሌሎች ቆሻሻያዎችም ያሉበት እንደመሆኑ 
ውሃው ንጹህ እንዳልሆነ በመግለጽም፤ አማራጭ 
በማጣት ያችኑ የጉድጓድ ውሃ ቀድታ አፍልታ ለዕቃ 
ማጠቢያነት እንደምትጠቀም ተናግራለች። ለመጠጥ ውሃ 
ግዥ እና ለተሸካሚ በሳምንት ከሁለት እስከ ሶስት መቶ 
ብር እንደምታወጣም ትገልጻለች።   

ልዩ ስሙ አቦ ማዞሪያ ተብሎ በሚታወቀው አካባቢ 
ከ1964 ጀምሮ ላለፉት 57 ዓመታት መኖራቸውን 
የሚናገሩት አንድ የእድሜ ባለጸጋ ቅሬታ አቅራቢ 
በበኩላቸው፤ ከዓመት በፊት የውሃ መቆራረጥ/ፈረቃ 
እንዳልነበረ፤ ከዓመት ወዲህ ግን ውሃ በፈረቃ እንደሆነና 
ላለፉት 15 ቀናት ደግሞ ጭራሽ ውሃ አለመምጣቱት 

ገልጸዋል። ለአስር ሊትር የታሸገ ውሃ 90 ብር እያወጡ 
እንደሚገዙም ተናግረዋል።  

ሌላኛው ቅሬታ አቅራቢ ልዩ ስሙ ካባ በሚባለው 
አካባቢ ለ26 ዓመታት እንደኖሩ ገልጸው፤ ለዓመታት 
በሳምንት ሁለት ቀን ትመጣ የነበረችው ውሃ፤ ላለፈው 
አንድ ወር ግን አንድ ጊዜ ብቻ መምጣቷን ይገልጻሉ። እንደ 
አማራጭ ከግለሰብ የጉድጓድ ውሃ ገዝተው እየተጠቀሙ 
ቢሆንም ግን ውሃው ለተለያየ የጤና እክል እንደዳረጋቸው 
ይናገራሉ። ችግሩን ለአዲስ አበባ ውሃና ፍሳሽ ባለስልጣን 
ጉለሌ ቅርንጨፍ ጽህፈት ቤት ቢያሳውቁም፤ ለውሃ 
መስመሩ ማሰሪያ ተብሎ በተለያዩ ጊዜያት ቤት ለቤት 
ገንዘብ ቢዋጣም መፍትሄ እንዳልተሰጣቸው ይገልጻሉ። 

የከርሰ ምድር ውሃው በሚወጣበት አካባቢ የሚመጣ 
ፍሳሽ መኖሩን የሚናገሩት በአዲስ አበባ ውሃና ፍሳሽ 
ባለሥልጣን አዶሊክስ መሀንዲስ ታረቀኝ ሁርሜሳ 
በኩላቸው፤ በዚህ ሁኔታ ውሃን ለሕዝብ ተደራሽ ማድረግ 
እንደማይቻል ይገልጻሉ። የቆሻሻ አወጋገዱን በተመለከተ 
ለወረዳው በደብዳቤ ቢያሳውቁም ችግሩ ሊፈታ 
እንዳልቻለ ተናግረዋል። የቆሻሻው መንስኤ የአካባቢው 
ነዋሪ መሆኑንና ነዋሪዎችም ጨለማን ተገን አድርገው 
ፍሳሽ እንደሚለቁም አብራርተዋል።

 ከችግሩ አኳያ ጉድጓዱ ሥራውን ለሁለት ሳምንታት 
እንዲያቆም ቢደረግም፤ አሁን ሥራ መጀመሩን ተናግረው፤ 
ጉዳዩ ከወረዳው ዘላቂ መፍትሄ የሚያሻው መሆኑን 
ጠቁመዋል። 

የአዲስ አበባ ውሃና ፍሳሽ የውሃ አቅርቦትና ስርጭት 
ምክትል ሥራ አስኪያጅ የሆኑት አቶ ፍቃዱ ዘለቀ 
በበኩላቸው፤ ፈረንሳይ አንድ በተሰኘው የተቋሙ ጉድጓድ 

ቦታ ቆሻሻ ፍሳሽ እየገባ ስለነበር የጉድጓዱን ሥራ ለማስቆም 
እንደተገደዱ ይናገራሉ። አሁን ላይ ግን ከወረዳው ጋር 
በመነጋገር ወደ ሥራ እንዲገባ ተደርጓል።

አካባቢው ከፍተኛ የውሃ ችግር ያለበትና በሳምንት 
አንድ ቀን ብቻ ስርጭት የሚያገኝ መሆኑን የሚናገሩት 
አቶ ፍቃዱ፤ አሁን ላይ የቅርንጫፍ ሠራተኞች መስመሩን 
ከፍተው ለሁሉም አካባቢ አንድ ዙር በማዳረስ ወደ 
መደበኛው ስርጭት እንዲመለስ መደረጉን ገልጸዋል።

እንደ ሥራ አስኪያጁ ገለጻ፤ ጉድጓዱ ለዓመታት 
ሲያገለግል የቆየ በመሆኑ የውሃ ምርቱ ቀንሷል። አሁን 
ላይ የተፈጠረው የመቆራረጥ ችግርም ከዚሁ ጋር የተያያዘ 
ነው። ከዚህ ባለፈ ግን ውሃ የሚመረተውና የሚሰራጨው 
በመንግሥት በጀት በመሆኑ፤ በተቋሙ በየቤቱ እየተዞረ 
የተሰበሰበ ገንዘብ የለም። ካለም ሕገወጥ ተግባር 
ነው ብለዋል። ከውሃ ጥራት ችግር ጋር የተያያዘውም 
በአካባቢው ቆሻሻ እና ፍሳሽ መለቀቅ በመጀመሩ ያጋጠመ 
ችግር መሆኑን ያስረዳሉ።

በውሃ ጉድጓዱ ዙሪያ የቆሻሻ ሊንኬጅ(መቀላቀል) 
መኖሩን የሚናገሩት የካ ክፍለ ከተማ ወረዳ 02 ዋና 
ሥራ አስፈጻሚ አቶ ሚኪያስ ባይሳ፤ የሚበክለው 
ቆሻሻ በትክክል ከየትኛው ቤት የሚወጣ እንደሆነ 
እንደማይታወቅ ይገልጻሉ። አሁን ላይ ከውሃና ፍሳሽ 
ባለሥልጣን ተወካዮች ጋር በመሆን ቦታውን ለማጣራት 
ሥራዎች መጀመራቸውን እና ቤት ለቤት የግንዛቤ 
ማስጨበጫ እየተሰጠ መሆኑን ጠቁመዋል። ትክክለኛ 
ቦታው ሲታወቅ ግን ችግሩ እንዲፈጠር ሆነ ተብሎ 
የሚደረግ ተግባር ከሆነ፤ ይሄን ባደረገ አካል ላይ አስተማሪ 
እርምጃ እንደሚወሰድ ነው ያመለከቱት።

የዘመን እንግዳ

          አዲስ ዘመን   ቅዳሜ ጥር 17 ቀን 2017 ዓ.ምገጽ 6
ወቅታዊ እና ቃለ ምልልሶች 

ወደ ገጽ 7 ዞሯል

 «የሰነደ መዋለ ንዋዮች ገበያ ከፍተኛ ገንዘብ  
ወደ ኢትዮጵያ ያመጣል»   

-	 የኢትዮጵያ የሰነደ መዋለ ንዋዮች ገበያ የቦርድ አባል እሌኒ ገብረመድህን (ዶ/ር)

አዲስ ዘመን፡- የኢትዮጵያ ምርት ገበያ 
መሥራች እና የመጀመሪያዋ ዋና ሥራ አስፈጻሚ 
ነበሩ። አሁን ደግሞ ኢትዮጵያ ከሌሎች አፍሪካ 
ሀገራት አንጻር  ዘግይታ ያቋቋመችው የሰነደ 
መዋለ ንዋዮች ገበያ የቦርድ አባል ሆነው 
ከምሥረታ ሂደቱ አንስቶ እየተሳተፉ ስለሚገኙ፣  
የሁለቱን የኢትዮጵያ ርምጃዎች በንጽጽር 
እንዴት ይመለከቷቸዋል ?

እሌኒ (ዶ/ር)፡-	 የኢትዮጵያ	 ምርት	 ገበያን	
የመመሥረት	 ሃሳብ	 ይዤ	 ስመጣ	 አፍሪካ	 ላይ	
ተሞክሮዎች	ነበሩ፣	ነገር	ግን	ውጤታማ	አልነበሩም።	
ውጤታማ	ያልሆኑት	የውጭ	ሀገራት	አሠራር	ሞዴል	
በቀጥታ	ወስደው	በመተግበራቸው	ነው።	ይሄ	በቀጥታ	
መገልበጥ	 እንደማያዋጣ	 በመረዳት	 በኢትዮጵያ	
ነባራዊ	ሁኔታ	ተስተካክሎ	በልካችን	የተነደፈ	የምርት	
ገበያ	መፍጠር	ችለናል።	በዚህም	ኢትዮጵያ	ለአፍሪካ	
የመጀመሪያ	 የሆነውን	 ስኬታማ	 የሆነ	 የምርት	 ገበያ	
መፍጠር	ችላለች።	
ወደ	የሰነደ	መዋለ	ንዋዮች	ገበያ	ስንመጣ	በአፍሪካ	

ውስጥ	 ናይጄሪያ፣	 ኬኒያ፣	 ጋና፣	 ታንዛኒያ፣	 ደቡብ	
አፍሪካ፣	ሞሮኮ	እና	ግብጽ	ውስጥ	ትልልቅ	ገበያዎች	
አሉ።	 ሆኖም	 ግን	 ብዙ	 ጊዜ	 ከእኛ	 የምርት	 ገበያ	
እንኳን	 በንጽጽር	 ስንመለከታቸው	 ያን	 ያህል	 ጠለቅ	
ያለ	 ግብይት	 አልነበራቸውም።	 የኢትዮጵያ	 ምርት	
ገበያ	ዋና	ሥራ	አስፈጻሚ	በነበርኩበት	ጊዜ	ለጉብኝት	
ጋና	ሄጄ	ነበር።	በወቅቱ	የጋና	የሰነደ	መዋለ	ንዋዮች	
ገበያን	ስጎበኝ	በቀን	ምን	ያህል	ዶላር	ትገበያያላችሁ	
ብዬ	 ስጠይቃቸው	 በሰጡኝ	 ምላሽ	 በጣም	
ተገርሜያለሁ።	ከአርባ	ዓመት	በፊት	በጀመሩት	ገበያ	
በቀን	የሚገበያዩትን	የገንዘብ	መጠን	ከተመሠረተ	ገና	
ሦስት	ዓመቱ	የነበረው	የኢትዮጵያ	ምርት	ገበያ	በአስር	
እጥፍ	ይበልጠው	ነበር።	ለምንድን	ነው	ይሄ	የሆነው	
ግብይታቸው	በሰነደ	መዋለ	ንዋዮች	ገበያ	ሆነ	እንጂ	
ኢኮኖሚያቸው	 ለሽያጭ	 ለመቅረብ	 የሚያስፈልጉ	
መስፈርቶችን	 የሚያሟሉ	 ብዙ	 ድርጅቶች	
አልነበሩትም።	
ወደ	 ኢትዮጵያ	 ስንመጣ	 የሰነደ	 መዋለ	 ንዋዮች	

ገበያ	 በማቋቋም	 ረገድ	 ጀማሪ	 ሳይሆን	 የመጨረሻ	
ከሚባሉት	ሀገራት	ተርታ	መሰለፋችን	የራሱ	ጥቅሞች	
አሉት	ብዬ	አስባለሁ።	የቀደሙት	ሀገራት	የሠሯቸውን	
ስህተቶች	 ላለመድገም	 እና	 	 ትምህርት	 በመውሰድ	
የተሻለ	 መንገድ	 መከተል	 እንድንችል	 ያደርገናል።	

የኢትዮጵያ	 ምርት	 ገበያን	 ከኬኒያ	 የሰነደ	 መዋለ	
ንዋዮች	ገበያ	ጋር	ብናወዳድረው	በቀን	በሰባት	እጥፍ	
የሚበልጥ	ግብይት	ያካሂዳል።	ይህ	ለምን	ሆነ	ብለን	
በመፈተሽ	የወሰድነው	ትምህርት	አለ።	

አዲስ ዘመን፡- የኢትዮጵያ ምርት ገበያን 
አሁናዊ ቁመና እንዴት ይገመግሙታል ?

እሌኒ (ዶ/ር)፡- በቅርብ	 በጣም	 አልተከ	
ታተልኩትም	፤	ነገር	ግን	እንደተረዳሁት	ሥራው	በጥሩ	
ሁኔታ	 ቀጥሏል፤	 ከቴክኖሎጂው	 ጋር	 እየተራመደ	
ነው።	 በእኔ	 አመለካከት	 እኔ	 በነበርኩበት	 ጊዜ	
ጊዜያቸው	 ገና	 ነው	ብለን	 በይደር	 ያቆየናቸው	እንደ	
ፊዩቸር	ማርኬት	ያሉ	ጉዳዮች	አሁን	 የሚጀመሩበት	
ሁኔታ	 ቢታይ	 ደስ	 ይለኛል።	 እንደ	 እኔ	 ሥርዓቱን	
ለመዘርጋት	 የምንችልበት	 ጊዜ	 ላይ	 ደርሰናል	 ብዬ	
አምናለሁ።	ምክንያቱም	ማንኛውም	ነገር	አንድ	ቦታ	
ላይ	ሊቆም	 አይችልም።	ሁልጊዜም	ራሱን	መፍጠር	
መቻል	 አለበት።	 ምርት	 ገበያው	 ሥራ	 ሲጀምር	 	
የስማርት	 ፎን	 ተጠቃሚዎች	 ቁጥር	 ከጠቅላላ	
ስልክ	 ተጠቃሚው	 ስድስት	 በመቶ	 ገደማ	 ነበረ፤	
ዛሬ	ከስድሳ	 በመቶ	ደርሷል።	ይሄ	ማለት	በስማርት	
ፎኖች	 ላይ	 ብዙ	 ዓይነት	 የተሻለ	 አሠራር	 መፍጠር	  
እንችላለን።	
ሌላው	 የምርት	 ገበያው	 የተጀመረው	 አሠራሩ	

አዲስ	በመሆኑ	ግንዛቤው	እስኪፈጠር	እና	የግሉ	ዘርፍ	
እምነት	ማሳደር	እስኪችል	ድረስ	ተብሎ	በመንግሥት	
መቶ	 በመቶ	 ይዞታ	 ነው።	 ፕሮጀክቱ	 ሲቀረጽ	 ግን	
መንግሥትና	 የግሉ	 ዘርፍ	 በሂደት	 ተመጣጣኝ	
የባለቤትነት	ድርሻ	 እንዲኖራቸው	መሳብ	እንችላለን	
ተብሎ	ነበር።	አሁን	17	ዓመታት	አስቆጥሯል።	የግሉ	
ዘርፍ	ባለድርሻ	ሊሆን	ይገባ	የነበረበት	ጊዜ	ዘግይቷል።	
የግሉ	 ዘርፍ	 ተሳትፎ	 መኖር	 የተሻለ	 አሠራር	 እና	
ቴክኖሎጂ	 እንዲኖርና	 የሌሎች	 ሀገራትን	ተሞክሮም	
መውሰድ	ያስችላል።	በሌሎች	ሀገሮች	ያለው	አሠራር	
እንደዚህ	 ያለ	 ነው።	 የኢትዮጵያ	 ምርት	 ገበያም	
በቀጣይ	ወደዛ	ያመራል	ብዬ	ተስፋ	አደርጋለሁ።	

አዲስ ዘመን፡-  የሰነደ መዋለ ንዋዮች 
ገበያውን ዘግይታ በመጀመሯ ኢትዮጵያ  
ከወሰደቻቸው ትምህርቶች አንድ ሁለቱን 
መጥቀስ እንችላለን?

እሌኒ(ዶ/ር)፡- ግብይቱን	 ቀድመው	 ከጀመሩ	
ሀገራት	በትልልቅ	ድርጅቶች	ግብይት	ብቻ	የተወሰኑ	
ሆነው	 ቆይተዋል።	 እኛ	 ሁለት	 ዓይነት	 ገበያ	 ነው	

የምናስጀምረው።	 ትላልቅ	 የሚባሉትን	 እንደ	 ኢትዮ	
ቴሌኮም	 እና	 አየር	 መንገድ	 ያሉትን	 ድርጅቶች	
በአንድ	 በኩል	 እናገበያያለን።	 በሌላ	 በኩል	 ደግሞ	
አነስተኛ	ኩባንያዎችን	ማስተናገድ	የሚችል	የግብይት	
መድረክም	 እንፈጥራለን።	 ምክንያቱም	 በአነስተኛ	
ኩባንያዎች	ብዙ	ግብይት	ይካሄዳል	የሚል	አመለካከት	
ስላለን።	ይሄ	ትልቅ	ለውጥ	ነው።	የኢትዮጵያ	የሰነደ	
መዋለ	ንዋዮች	ገበያ	ከሌሎች	ሀገራት	ጋር	ሲወዳደር	
የሚኖረው	አንዱ	ትልቅ	ልዩነት	ይሄ	ይመስለኛል፡፡
ግብይቱን	ቀድመው	የጀመሩት	የአፍሪካ	ሀገራት	

ከአርባ	ወይም	ከሃምሳ	 ዓመታት	በኋላ	 የደረሱበትን	
ሼር	 ላይ	 ብቻ	 መገበያየትን	 ብቻ	 ሳይሆን	 በቦንድ	
የመገበያየት	 የብድር	 አሠራር	 ከመጀመሪያውም	
ማስኬድ	 መቻላችንም	 ወደ	 መጨረሻው	 ገበያውን	
በመጀመራችን	 ያገኘነው	 	 ሌላው	 ጥቅም	 ነው።	
በሚቀጥሉት	ዓመታት	እየተማርን	ራሳችንን	እያሻሻልን	
በመሄድ	የምናገኘው	ልምድ	ደግሞ	ይበልጥ	ያግዘናል	
ብዬ	አምናለሁ፡፡

አዲስ ዘመን፡- በኢትዮጵያ ከዚህ ቀደም 
የሰነደ መዋለ ንዋዮች ገበያ ነበረ ወይስ አሁን 
ለመጀመሪያ ጊዜ ነው የተጀመረው ?

ዶ/ር እሌኒ፡-	ኢትዮጵያ	የሰነደ	መዋዕለ	ንዋዮች	
ገበያ	 ሊኖራት	 ይገባል	 ወይስ	 አይገባም	 በሚል	
ውይይቶች	 ሲካሄዱ	 ቆይተዋል።	 	 ከዚህ	 ቀደም	
የመዋለ	ንዋዮች	ገበያ	እንደነበረን	እና	አሁን	እንደገና	
እንደተጀመረ	 ተደርጎ	 ሲነገርም	 ሰምቻለሁ።	 ከዚህ	
ቀደም	የድርጅቶችን	ሼር	የምንገዛበት	ሁኔታ	ነበረ	ነገር	
ግን	ሼሮችን	 የምንገበያይበት	መድረክ	አልነበረንም።	 	
ስለዚህ	 የሰነደ	 መዋለ	 ንዋይ	 ገበያው	 ለመጀመሪያ	
ጊዜ	 የተጀመረ	 እና	 አዲስ	 ነገር	 ነው።	 የሀገር	 በቀል	
ኢኮኖሚ	ማሻሻያው	አካል	የሆነው	የኢትዮጵያ	ሰነደ	
መዋለ	 ንዋይ	 ገበያ	 በካፒታል	 ገበያ	 አዋጁ	 መሠረት	
በመንግሥት	 እና	 በግሉ	 ዘርፍ	 ትብብር	 በአክሲዮን	

ተስፋ ፈሩ

እሌኒ ገብረመድህን (ዶ/ር) አንደኛ፣ ሁለተኛ እና ሦስተኛ ዲግሪያቸውን ያገኙት በኢኮኖሚክስ 
ነው። የመጀመሪያ ዲግሪያቸውን አሜሪካን ሀገር ከሚገኘው ኮርኔል ዩኒቨርሲቲ፣ ሁለተኛ ዲግሪያቸውን 
ከሚችንጋን ስቴት ዩኒቨርሲቲ እንዲሁም የዶክትሬት ዲግሪያቸውን ከስታንፎርድ ዩኒቨርሲቲ አግኝተዋል።     

የዓለም ባንክን ጨምሮ በተለያዩ ዓለም አቀፍ ተቋማት ውስጥ በኃላፊነት ሠርተዋል። በተባበሩት 
መንግሥታት ድርጅት ኢኮኖሚስት ሆነው እንዲሁም የምርት ልውውጥ ኤክስፐርት በመሆን ሠርተዋል። 
በዓለም አቀፉ የምግብ ፖሊሲዎች ምርምር ተቋም ውስጥም አገልግለዋል። የተባበሩት መንግሥታት ድርጅት 
/UNDP/ የፈጠራ ሥራዎች ዋና ዳይሬክተር ሆነው ሠርተዋል፡፡

የኢትዮጵያ ምርት ገበያ ድርጅት መሥራችና ዋና ሥራ አስፈፃሚ በመሆንም ለዓመታት አገልግለዋል። 
ከምርት ገበያው ከተለዩ በኋላም በስማቸው የሚጠራ ተቋም በመመሥረት በምርት ገበያ ዙሪያ በተለያዩ 
የዓለም ክፍሎች የማማከር ሥራዎች ተሰማርተዋል። በዚህም በበርካታ የአፍሪካ ሀገራት የእርሻ ሰብል 
ግብይት አሠራሮችንም በመፍጠር በሚሊየን የሚቆጠሩ አርሶ አደሮችን ተጠቃሚ አድርገዋል፡፡

ገለልተኛ ከሆኑ ምሁራንና ባለሙያዎች ሃሳብ በመቀበል የፖሊሲን አካታችነት ከመጨመር ባለፈ 
ያልታዩ ጉዳዮችን ለማየት፣ ኢትዮጵያ ያለችበትን ውስብስብ የሆነ የድህነትንና ሌሎች ማኅበራዊ ችግሮችን 
ለመረዳትና ውጤታማ የፖሊሲ አማራጮችን ለመመርመር ያስችላል ተብሎ በጠቅላይ ሚኒስትር ጽ/ቤት 
የተቋቋመው ገለልተኛ ብሔራዊ የኢኮኖሚ ምክር ቤት አባል በመሆንም አገልግለዋል፡፡

ብሉ ሙን የተሰኘ ወጣት የሥራ ፈጣሪዎችን የሚደግፍ ተቋም በመመሥረት በግብርና ዘርፍ አዋጪ 
የንግድ ሃሳብ ይዘው ለሚመጡ ወጣት የሥራ ፈጣሪዎች ሥልጠና እና መነሻ ፋይናንስ የሚሰጥ ድርጅት 
መሥርተው ትልቅ እንቅስቃሴ በማድረግ ላይም ይገኛሉ።  

በአሁኑ ወቅት ኩባንያዎችና ባለሀብቶች የአክሲዮን ድርሻዎችን የሚሽጡበት፣ የሚገዙበት፣ በቋሚነት 
ልውውጥ የሚደረግበትና ለመንግሥትና ለግሉ ዘርፍ የገንዘብ ምንጭ በመሆን ለምጣኔ ሀብት እድገት ጉልህ 
አስተዋጽኦ እንደሚያበረክት እየተመሰከረለት የሚገኘው የኢትዮጵያ የሰነደ መዋለ ንዋይ ገበያ (Ethio-
pian Securities Exchange - ESX) የቦርድ አባል ሆነው በማገልገል ላይ ይገኛሉ። የአዲስ ዘመን ጋዜጣ 
ዝግጅት ክፍልም ከእኚሁ አንጋፋ ባለሙያ ጋር ቆይታ አድርጓል። መልካም ንባብ፡፡

ከዚህ ቀደም የመዋለ 
ንዋዮች ገበያ 

እንደነበረን እና አሁን 
እንደገና እንደተጀመረ 

ተደርጎ ሲነገርም 
ሰምቻለሁ። ከዚህ 

ቀደም የድርጅቶችን 
ሼር የምንገዛበት ሁኔታ 
ነበረ ነገር ግን ሼሮችን 

የምንገበያይበት መድረክ 
አልነበረንም።  ስለዚህ 

የሰነደ መዋለ ንዋይ 
ገበያው ለመጀመሪያ 

ጊዜ የተጀመረ እና አዲስ 
ነገር ነው

የዘመን እንግዳ
ወቅታዊ እና ቃለ ምልልሶች

ከ6ኛው ገጽ የዞረ

 «የሰነደ መዋለ ንዋዮች ገበያ ከፍተኛ ገንዘብ ...

ኩባንያነት እና በግሉ ዘርፍ ተሳትፎ በመቋቋሙ 
እጅግ በጣም ደስተኛ ነኝ። ከፍተኛ የሆነ የሥራ ዕድል 
ይፈጥራል፤ ለኢኮኖሚያችንም መተማመኛ ይሰጣል። 

አዲስ ዘመን፡- የሰነደ መዋለ ንዋዮች ገበያው 
በውጭ ሀገራት ለሚኖሩ ኢትዮጵያውያን እና 
ትውልደ ኢትዮጵያውያን ምን ዓይነት ዕድል 
ይሰጣል ?

እሌኒ(ዶ/ር)፡- ኢትዮጵያ የጀመረችው የሰነደ 
መዋለ ንዋዮች ገበያው ኢትዮጵያ ውስጥ ኢንቨስት 
ማድረግ ለሚፈልጉ ትውልደ ኢትዮጵያውያን እና 
የሌሎች ሀገራት ዜጎች ዕድል የሚሰጥና የሥራ ዕድል 
የሚፈጥር ነው።  ብዙ ትውልደ ኢትዮጵያውያን እና 
ስለኢትዮጵያ የሰሙ የሌሎች ሀገራት ዜጎች በትናንሽ 
ገንዘብም ቢሆን ኢትዮጵያ ውስጥ ኢንቨስት ማድረግ 
እየፈለጉ መንገድ አጥተው ቆይተዋል።  አሁን ግን የሰነድ 
መዋለ ንዋዮች ገበያው ስለተጀመረና በየትኛውም ሀገር 
የሚኖሩ ሰዎችን ስለሚያስተናግድ ከፍተኛ  ገንዘብ ወደ 
ኢትዮጵያ እንዲመጣ ያደርጋል። 

አዲስ ዘመን፡- የሰነደ መዋለ ንዋዮች 
ገበያው ውጤታማነት ላይ ከግራ ቀኝ የሚሰጡ 
አስተያየቶችን እርስዎ እንዴት ይመለከቷቸዋል ?

እሌኒ(ዶ/ር)፡- የሰነደ መዋለ ንዋዮች ገበያው 
ውጤታማ ይሆናል የሚል ትልቅ እምነት አለን 
አለኝ። ከተለያዩ ሀገራት ተሞክሮ ልምድ በመውሰድ 
አቅማችንን አሳድገን ዝግጅት አድርገን ነው 
የጀመርነው። ከውጭ ሀገራት ተሞክሮዎች ብዙ 
ልምድ የወሰደ ጠንካራ ባለሥልጣን ድርጅት መፈጠሩ 
ትልቅ መተማመኛ የሚሰጥ ነገር ነው። በኢትዮጵያ 
የሰነደ መዋለ ንዋዮች ገበያ እውን ለማድረግ የካፒታል 
ገበያን በማቋቋም፣ አዋጅ በማውጣትና ሌሎች 
ሁኔታዎችን በማሟላት መንግሥት የወሰዳቸው 
ርምጃዎች በጣም ጠቃሚ ናቸው። ከኢትዮጵያ 
ምርት ገበያም በርካታ ልምድ ያላቸው ባለሙያዎች 
ወደ የሰነደ መዋለ ንዋዮች ገበያው ገብተዋል። 

አዲስ ዘመን፡-  ገበያውን ከዚህ ቀደም 
ተቋማዊ  ባልሆነ መንገድ ይካሄድ ከነበረው 
የሼር ሽያጭና ግዢ እንዲለይ የሚያደርገው 
ምንድን ነው ? 

እሌኒ(ዶ/ር)፡- እስካሁን ባለው አሠራር ሰዎች 
ድርሻ የሚገዙትና የሚሸጡት ከሚያውቁት ሰው 
ወይም ባንክ ሄደው ነው። ይሄ ደግሞ ጊዜ የሚወስድ 
እና ውጤታማ ያልሆነ ነው። ሁሉም ሰው ድርሻ 
መግዛትና መሸጥ የሚችልበት የጋራ መገበያያ መድረክ 
እንዲሁም ግልጽ፣ ዋስትና የሚሰጥና ቀልጣፋ የሆነ 
የግብይት ሁኔታ መፍጠር አለበት። ገዢዎቹን እና 
ሻጮቹን የምናውቅበት የተደራጀ የሰንደ መዋለ 
ንዋዮች ያስፈለገን ለዚህ ነው።  

አዲስ ዘመን፡-  ስለ ሰነደ መዋለ ንዋዮች 
ገበያ ሕዝቡ በቂ ግንዛቤ ይዟል ብለው ያምናሉ ?

እሌኒ (ዶ/ር)፡- አሁን ገበያው ተቋቁሞ ወደ 
ሥራ ገብቷል። ቀጣዩ ሥራ ገበያውን በስፋት 
ከሕዝብ ጋር ማስተዋወቅ ነው የሚሆነው። አሁን 
በዚህ ቃለ መጠይቅ በጉዳዩ ዙሪያ ከእኔ ጋር 
ቆይታ እንዳደረጋችሁት ሁሉ ሌሎችንም  የዘርፉ 
ባለሙያዎች በስፋት በሚዲያዎች እያቀረባችሁ ይህ 
አዲስ አሠራር ምን ያህል ጠቃሚ እንደሆነ ለሕዝብ 
መተላለፍ አለበት። የሰነደ መዋለ ንዋዮች ገበያ 
ማንም ሰው ኢንቬስተር እንዲሆን ዕድል የሚፈጥር 
ነው። በእኛ በኢትዮጵያኖች አመለካከት ኢንቬስተር 
ሲባል ትልቅ ገንዘብ የሚያንቀሳቅሱ ሰዎችን ብቻ ነው 
የምናስበው ነገር ግን ትናንሽ ድርሻዎችን ከኢትዮ 
ቴሌኮም ወይም ከሌሎች ድርጅቶች የገዛ ዜጋም 
ኢንቨስት አድራጊ ነው። የሰነደ መዋለ ንዋዮች 
ገበያው ለእያንዳንዱ ዜጋ ትልቅ ሀብትን የማጎልበቻ 
መንገድ ነው፡፡

አነስተኛ መጠን ያለው ገንዘብ መቆጠብ 
የሚፈልጉ ኢትዮጵያውያን ወደ ባንክ ነው 
የሚሄዱት። ገንዘቡን በባንክ ሲያስቀምጡት በዓመት 
የሚያገኙት ስምንት በመቶ ወለድ ነው። ይህ የወለድ 
መጠን የባንክ ሼር በመግዛት ከሚያገኙት 30 በመቶ 
ትርፍ አንጻር አነስተኛ ነው። ለምን ጥቂት ሰዎች ብቻ 

ሼር እየገዙ 30 በመቶ ትርፍ እያገኙ ብዙሃኑ ሰምንት 
በመቶ ወለድ ያገኛል ? አንድ ሰው ግድ የለም የሰነደ 
መዋለ ንዋዮች ገበያው አልገባኝም በለመድኩትና 
በማውቀው መንገድ ስምንት በመቶ ወለድ ማግኘት 
ይበቃኛል ብሎ ሊወስን ይችላል። ሌላው ደግሞ 
ይሄን ድርጅት እየተከታተልኩት ነው፤ አውቀዋለሁ 
ውጤታማነቱን ተመልክቻለሁ፤ እያደገ ነው፤ 
ትርፋማ መሆኑን በተጨባጭ አውቃለሁ ብሎ ሼር 
መግዛትን ሊመርጥ ይችላል። ገንዘብን በባንክ ውስጥ 
ከማስቀመጥና የሚያድግ ሼር ለመግዛት ኢንቨስት 
ከማድረግ የትኛው እንደሚሻል ለእያንዳንዱ ሰው 
የሚተው ውሳኔ ሆኖ፤ ምርጫ መኖሩ ጥሩ ነገር ነው። 

የሰነደ መዋለ ንዋዮች ገበያ የገንዘብ አቅም ያላቸው 
ጥቂቶች ብቻ ሳይሆኑ ሁሉም ኢትዮጵያዊ ሼሮችን 
መግዛት የሚችሉበትን ዕድል ይፈጥርላቸዋል። ከ30 

ዓመታት በፊት እናቴ ለልጆቼ በጊዜ ሂደት እያደገ 
የሚሄድ ድርሻ መግዛት እፈልጋለሁ ብላ ለእኔ እና 
ለእህቴ አነስተኛ ሼር ገዝታልን ነበር። እያንዳንዱ 
ኢትዮጵያዊ በአነስተኛ ገንዘብም ቢሆን የኢትዮ 
ቴሌኮምን፣ የኢትዮጵያ አየር መንገድን ወይም 
የሀበሻ ሲሚንቶን ሼር መግዛት እችላለሁ ብሎ 
መናገር መጀመር አለበት። ይህም ማለት እያንዳንዱ 
ዜጋ ምንም ዓይነት መጠን ያለው ገንዘብ ቢኖረኝ 
የሂሳብ ቁጥር ከፍቼ ባንክ ከማስቀምጠው ይልቅ 
የአንድ ትርፋማ ድርጅትን ሼር ብገዛበት ተጠቃሚ 
ሆናለሁ ብሎ ማሰብ ይጀምራል ማለት ነው። የሰነደ 
መዋለ ንዋዮች ገበያ ለመላው የሀገራችን ሕዝብ 
የሚጨምረው እሴት ይህ ነው። 

አዲስ ዘመን፡-  እርስዎ  ከዓመታት በፊት 
የሰነደ መዋለ ንዋዮች ገበያ ለማቋቋም ሃሳብ 

አቅርበው ነበር። ቀደም ብሎ ባለመከፈቱ 
ይቆጫሉ ?  

እሌኒ (ዶ/ር)፡- አዎ ቀደም ብለን የሰነደ መዋለ 
ንዋዮች ገበያን ጀምረን ቢሆን ኖሮ እንጠቀም 
ነበር ብዬ አስባለሁ።  መጀመር ከነበረብን ጊዜ 
ዘግይተናል፤ ጊዜው አልፏል ባይ ነኝ። የሰነደ መዋለ 
ንዋዮች ገበያው አስፈላጊነት ልክ የኢትዮጵያ ምርት 
ገበያ በሚያስፈልግበት ደረጃ የነበረ ነው። ማንም 
ሰው ምርት ገበያው እውን ይሆናል ብሎ አልጠበቀም 
ነበር። ነገር ግን ችግሮች ስለነበሩብን እና የግድ 
ልንፈታቸው የሚገቡ ስለነበሩ እውን አድርገነዋል። 
ዝግጁ አልነበርንም፤ ነገር ግን ደግሞ ምርጫ 
አልነበረንም። አንድ ችግር ካለ መፍትሔው መኖር 
አለበት። የሰነደ መዋለ ንዋዮች ገበያውም ተመሳሳይ 
ነው። 

እውነታው የሰነደ መዋለ ንዋዮች ገበያ በሌለበትም 
ሼሮችን እንገዛና እንሸጥ ነበር። እስካሁን  በወረቀት 
ማስረጃ ሼሮችን ስንገዛ እና ስንሸጥ ቆይተናል። ድርሻ 
የገዛንበት የወረቀት ማስረጃ ሊጠፋ ወይም ቤታችን 
በእሳት ሊቃጠል ቢችል ዋስትና መስጠት የሚችል 
የተደራጀ ሥርዓት አልነበረንም። የተደራጀ፣ ዘመናዊ 
እና ዲጂታል የሆነ የሰነደ መዋለ ንዋዮች ገበያ መኖር 
መተማመን እንዲፈጠርና ሰዎች በቀላሉ ሼሮችን 
እርስ በርስ እንዲገበያዩ የሚያደርግ ነው። ሼራቸውን 
ለሽያጭ የሚያቀርቡ ድርጅቶች ትክክለኛ የፋይናንስ 
ታሪካቸውና አትራፊነታቸው ተጣርቶ ገበያው ላይ 
ስለሚሳተፉ ገበያተኞች አስተማማኝ መረጃ ላይ 
ተንተርሰው ውሳኔዎች ላይ እንዲደርሱ ያግዛል። 

አዲስ ዘመን፡- ባንክ እና የሰነደ መዋለ 
ንዋዮች ገበያ የአሠራር ግንኙነት እንዴት ያለ 
ነው ?

እሌኒ(ዶ/ር)፡-  የባንክ አሠራርና የሰነደ መዋለ 
ንዋዮች ገበያ ተሻሚ አካሎች ሳይሆኑ አብረው 
የሚሠሩ ናቸው። ከባንኮች ወደ የሰነደ መዋለ 
ንዋዮች ገበያው  የተላለፈ ብር ተመልሶ ወደ ባንክ 
ነው ለገዢው የሚተላለፈው። የአንዱ ማደግ ሌላውን 
ያሳድጋል፡፡

አዲስ ዘመን፡- አስተማማኝነቱ እንዴት 
ይታያል ?

እሌኒ(ዶ/ር)፡-  የሰነደ መዋለ ንዋዮች ገበያው 
ለእያንዳንዱ ዜጋ ትልቅ ሀብት የማጎልበቻ መንገድ 
ነው። ይሄ እንዲሆን ከቁጥጥርና ሕግ ማሕቀፍ 
እንዲሁም ከአሠራር ሥርዓት አንጻር አንድ ሰው 
ገንዘቡን ያለ አግባብ እንዳያጣ ለመከላከል ጠንካራ 
ሥራ መሰራት አለበት። እነዚህን ነገሮች ደግሞ 
በምርት ገበያው አሳይተናል። አሁንም በሰነደ መዋለ 
ንዋዮች ገበያው ያለው አሠራር ለማንም ሰው ዋስትና 
የሚሰጥ ነው። 

አዲስ ዘመን፡- የሰነደ መዋለ ንዋዮች 
ገበያውን መመሥረት  ተከትሎ  ባንኮች 
እያቋቋሙ ይገኛሉ። ከዚህ አንጻር  
የኢንቨስትመንት ባንክ የሚኖረው ሚና 
ምንድን ነው ?

እሌኒ (ዶ/ር)፡- አዎ የሰነደ መዋለ ንዋዮች 
ገበያው መምጣት አብሮ የኢንቨስትመንት ባንኮች ይዞ 
መጥቷል። የኢትዮጵያ ንግድ ባንክ ሲቢኢ ካፒታል 
በሚል የራሱን ኢንቨስትመንት ባንክ  እያቋቋመ 
ነው። ሌሎች ባንኮችም ተመሳሳይ መንገድን 
እየተከተሉ በኢትዮጵያ የካፒታል ገበያ ባለሥልጣን 
አዋጅን መሠረት በማድረግ  ባንኮች  ኢንቨስትመንት 
ባንክ በማቋቋም ላይ ይገኛሉ። የኢንቨስትመንት ባንክ 
የሰነደ መዋለ ንዋይ ሽያጮችን በውክልና የሚሸጥ ገዢ 
እና ሻጭን የማገናኘት ሥራ የሚሠራ ተቋም ነው። 
ባንኩ በሰነደ መዋለ ገበያ ውስጥ ሰነደ መዋለ ንዋይ 
አቅራቢዎችን ከገዢዎች ጋር በማገናኘት የግብይት 
ሥርዓቱ እንዲፋጠን የሚያደርግ ተቋም ነው። 
የመዋለ ንዋይ ገበያው አማካሪ በመሆን ድርጅቶችን 
ይደግፋል፤ መዋለ ንዋዮችን የመግዛት እና የማሻሻጥ 
ሥራ ይሠራል። የሰነደ መዋለ ንዋዮች ገበያው ለባንክ 
ዘርፉ ብቻ ሳይሆን በሌሎችም የፋይናንስ ተቋማት 
ውስጥ ብዙ ለውጦች እንዲመጡ የሚያደርግ ነው። 

አዲስ ዘመን፡- ለነበረን ቆይታ አመሰግናለሁ።
እሌኒ(ዶ/ር)፡-  እኔም አመሰግናለሁ። 

አነስተኛ መጠን ያለው ገንዘብ መቆጠብ 
የሚፈልጉ ኢትዮጵያውያን ወደ ባንክ ነው 
የሚሄዱት። ገንዘቡን በባንክ ሲያስቀምጡት 
በዓመት የሚያገኙት ስምንት በመቶ ወለድ 
ነው። ይህ የወለድ መጠን የባንክ ሼር 
በመግዛት ከሚያገኙት 30 በመቶ ትርፍ አንጻር 
አነስተኛ ነው

“



         አዲስ ዘመን    ቅዳሜ ጥር 17 ቀን 2017  ዓ.ም

ዜና

ገጽ 8

ከ1ኛ ገጽ የዞረ

በተጨማሪም የፋይናንስ ተቋማት ብድር 
ሁለት ነጥብ 72 ትሪሊዮን መድረሱን ዋና 
ገዢው ጨምረው ገልጸዋል።

የብሔራዊ ባንክ ገዥ አቶ ማሞ ምህረቱ 
እንደገለጹት፤ በአሁኑ ጊዜ በኢትዮጵያ 
የፋይናንስ ዘርፉ ተቀማጭ ገንዘብ ሁለት 
ነጥብ 74 ትሪሊዮን ብር ደርሷል። ከዚህ 
የምንረዳው የባንኮች አቅም ከዓመት 
ዓመት እያደገ መምጣቱን ያሳያል። የሀገሪቱ 
ባንኮች ከዓመት ዓመት በተቀማጭ ገንዘብ፣ 
አጠቃላይ ባላቸው የፋይናንስ እሴት በጣም 
ከፍተኛ የሆነ ለውጥ እያመጡ መሆኑን 
ገልጸዋል።

በቅርቡ የውጭ ባንኮች ሀገር ቤት 
ገብተው እንዲሠሩ የጸደቀው አዋጅ 
በዋናነት የውጭ ባንኮች እና ኢንቨስተሮች 
በባንክ መስክ ተሰማርተው ለኢኮኖሚው 
አስተዋጽኦ እንዲያደርጉ ነው ያሉት 
አቶ ማሞ፤ በተጨማሪም የዘርፉን 
ተወዳዳሪነትና ውጤታማነት በማሻሻል 
ባንኮች በኢኮኖሚው ውስጥ የሚጫወቱትን 
ሚና ከፍ ለማድረግ እንደሆነ ገልጸዋል። 

እንደ አቶ ማሞ ገለጻ፤ የአንድን ሀገር 
ኢኮኖሚ ወደፊት ማስኬድ የሚችሉት 
የሀገር ውስጥ ባንኮች ናቸው። የባንክ 
ዘርፉ ለውጭ ኢንቨስትመንት ክፍት 
ማድረግ  ማለት የኢትዮጵያ ባንኮች 
ችግር ላይ ይወድቃሉ  ማለት አይደለም። 
ባንኮቹ ወደ ሀገር ውስጥ መግባታቸው 
የሀገር ውስጥ ባንኮች አዳዲስ አሠራርና 
አገልግሎት ተምረው ለኢትዮጵያ ኢኮኖሚ 
የሚያደርጉትን አስተዋጽኦ ይጨምራል 
የሚል እምነት በመኖሩ ነው።

የውጭ ባንኮች በባንክ ዘርፍ ላይ 
የሚገቡበት መንገድ በብሔራዊ ባንክ 
ቁጥጥር ስር መሆኑን ጠቅሰው፤ የውጭ 
ባንኮች ሲመጡ የሀገራችን ባንኮች ይፈርሳሉ 
የሚለው ስጋት ትክክል  አለመሆኑን 
አብራርተዋል።

ባንኮች በሂደት አቅማቸውን እያጠነከሩ 
በሄዱ  ቁጥር እንደ ስትራቴጂያቸው 
ኢትዮጵያ ውስጥ እንደሚሠሩት ሁሉ 
ሌላ ሀገር ሄደው ሊሠሩ የሚችሉበት 
ሁኔታ ወደፊት ሊፈጠር እንደሚችልም 
አመልክተው፤ ብሔራዊ ባንክ የባንክ 
ዘርፉ ጤናማ እና ተወዳዳሪ እንዲሆን 
ይሠራል፤የኢትዮጵያ ባንኮችም ሀገር ውስጥ 
ያለውን ሰፊ ገበያ ከማርካት አልፈው ወደ 
ሌሎች ሀገራት የሚሄዱበት አሠራር  በሂደት 
የሚታይ ይሆናል ነው ያሉት።

ከዚህ በተጨማሪም የባንኮች ውህደት 
አጠቃላይ የፋይናንስ ሥርዓቱ የተረጋጋ 
እንዲሆን በማድረግ ረገድ አስተዋጽኦ 
አለው ያሉት አቶ ማሞ፤ የተቆጣጣሪ አካል 
የሚያወጣውን ሕግ የበለጠ አክብረው 
ሥራቸውን የሚሠሩበት ቁመና ላይ 
እንዲሆኑ የሚያግዝ መሆኑን ጠቁመዋል።

አቶ ማሞ፤ ብሔራዊ ባንክ የፋይናንስ 
ሥርዓቱን የመቆጣጠር አቅም አንጻራዊ እና 
ሂደት ላይ የተመሰረተ መሆኑን ገልጸው፤ይሄ 
እንደተጠበቀ ሆኖ በእስከአሁኑ ሁኔታ እንደ 
ብሔራዊ ባንክ የአቅም ግንባታ እና ተያያዥ 
የሆኑ ሰፋፊ የሪፎርም ሥራዎች እየተከናወኑ 
እንደሚገኘ ገልጸዋል። 

በቀጣይም ዘርፉን ለውጭ 
ኢንቨስትመንት ክፍት ማድረግ በራሱ 
ሊያስገኝ የሚችለው አቅም እንደተጠበቀ 
ሆኖ የተጀመሩ የአቅም ግንባታ እና 
የሪፎርም ሥራዎች ጎን ለጎን ተጠናክረው 
የሚቀጥሉ መሆናቸውን አስረድተዋል።

በኢትዮጵያ የፋይናንስ 

ዘርፉ...

ከ1ኛ ገጽ የዞረ

ከ1ኛ ገጽ የዞረ

ሁኔታዎች ተፈጥረዋል። ይህ ሥራም ተጠናክሮ የሚቀጥል 
ይሆናል ሲሉ ገልጸዋል።

የጎበኘነው ልማት የሚያሳየው የተገለጠ ዓይን እና 
የጠራ ሃሳብ ሲኖር በአጠረ ጊዜ ውስጥ ሀገር መቀየር 
የሚያስችል ዕድል መኖሩን ነው ያሉት ጠቅላይ ሚኒስትር 
ዐቢይ አሕመድ (ዶ/ር) ፣እንዲህ ያለው ዕድል ተግቶ 
የማየት እና የመሥራት ልምምድ ሲጨመርበት ደግሞ 
በአጭር ጊዜ ከድህነት ለመውጣት እንድንችል ያደርገናል 
ብለዋል።
ከለውጡ በኋላ ኢኮኖሚው ብዝኃ ዘርፍ እንዲሆን 
በማድረግ አዲስ የእይታ መስክ ተፈጥሮ ሲሠራ መቆየቱንም 
አስታውሰዋል።ይህን ተከትሎ ከዚህ በፊት በቱሪዝም 
እና በማዕድን ልማት እምብዛም የማይታወቀው ዳውሮ 
ዞን ቀደም ሲል በሀላላ ኬላ የቱሪስት መዳረሻ የጀመረው 
የአካባቢው ለውጥ አሁን ደግሞ በማዕድን ልማት ቀጥሎ 
የአካባቢው እምቅ አቅም እየወጣ መሆኑን ጠቁመዋል።

ማዕድን ዘርፉ በተሰጠው ልዩ ትኩረት ተደብቀው 
የነበሩ የተፈጥሮ ፀጋዎች ለሕዝብ ጥቅም መዋል ጀምረዋል 
ያሉት ደግሞ የደቡብ ምዕራብ ኢትዮጵያ ሕዝቦች ክልል 
ርዕሰ መስተዳድር ነጋሽ ዋጌሾ (ዶ/ር ኢ/ር)፤ ባለፉት 

ተችሏል፡፡ ለአብነትም ለሰብልና ሆርቲካልቸር 
ኢንቨስትመንት 70 ሺህ ሄክታር መሬት ለማስተላለፍ 
ታቅዶ 88 ሺህ ሄክታር መሬት ለማስተላለፍ ተችሏል፡፡ 
ይህም ከተቀመጠው እቅድ በላይ ነው፡፡

ለእንስሳትና ዓሳ ልማት ኢንቨስትመንት 17 ሺህ 

ሔርሞን ፍቃዱ

አዲስ አበባ፡-  ከውጭ የሚገቡ የመድኃኒት ምርቶችን 
በሀገር ውስጥ ለመተካት የሚሠራ  ፋርማስቲካል 
ኢንዱስትሪ  ፎረም እንደሚቋቋም  የጤና ሚኒስቴር 
አስታወቀ፡፡  

የጤና  ሚኒስትር ዴኤታ ወይዘሮ ፍሬህይወት አበበ  
የፎረሙን መቋቋም  አስመልክተው እንደተናገሩት፤   
የሚቋቋመው ፎረም አስራ ሦስት የመንግሥት ተቋማትና 
ዘጠኝ መንግሥታዊ ያልሆኑ ተባባሪ አካላት የሚያካትት 
ይሆናል።  የፎረሙ  መመስረት  የሀገር ውስጥ 
የመድኃኒት ተጠቃሚነትን  ለማሳደግና   የውጭ ገበያን 
ለመሳብ  የሚያስችል  ነው። 

በሀገር ውስጥ አስራ አምስት የሚደርሱ  
የፋርማስቲካል አምራች ኢንዱስትሪዎች ቢኖሩም 
የሚያመርቱት  ግን  ከአቅማቸው ሃያ  አምስት በመቶ 
ብቻ ነው። የፎረሙ መመስረት  እነዚህን  ኢንዱስትሪዎች  
በአቅማቸው ልክ እንዲያመርቱ   የሚያስችል ድጋፍ 
የሚያደርግ  ይሆናል ብለዋል። 

ባለፉት ሦስት ዓመታት ብቻ  ዘጠና በመቶ  
የሚሆነው የመድኃኒት ፍላጎት  ከውጭ በገባ ምርት  

ለግብርና ኢንቨስትመንት...

ከውጭ የሚገቡ የመድኃኒት ምርቶችን በሀገር ውስጥ 
ለመተካት የሚሠራ ፎረም እንደሚቋቋም ተገለጸ

ሄክታር መሬት ለማስተላለፍ ታቅዶ 11 ሺህ ሄክታር መሬት  
የተላለፈ ሲሆን፤ ከእቅድ አንጻር 64 በመቶ ነው፡፡ ለሰፋፊ 
እንስሳት እርባታ ኢንቨስትመንት በበጀት ዓመቱ 20 
ሺህ ሄክታር መሬት ለማስተላለፍ ታቅዶ፤ በስድስት ወር 
ስምንት ሺህ ሄክታር መሬት ተላልፏል ብለዋል፡፡

በተያያዘም በግማሽ ዓመቱ 133 ሺህ ቶን የቡና ምርት 
ለመላክ ታቅዶ 204 ሺህ ቶን የቡና ምርት ለውጭ ገበያ 

መላኩን ገልጸው፤ ሻይና ቅመማ ቅመም ስምንት ሺህ ቶን 
ለመላክ ታቅዶ ዘጠኝ ሺህ ቶን ተልኳል ነው ያሉት፡፡ 

ባለፉት ስድስት ወራት 113 ሺህ ቶን አትክልት ለመላክ 
ታቅዶ 66 ሺህ ቶን አትክልት ለውጭ ገበያ መቅረቡን 
አመልክተው፤ 55 ሺህ ቶን አበባ ለመላክ ታቅዶ 47 ሺህ 
ቶን አበባ እና 33 ሺህ ቶን ፍራፍሬ ለመላክ ታቅዶ 20 ሺህ 
ቶን የፍራፍሬ ምርት መላኩን ገልጸዋል፡፡ 

ፋብሪካው የድንጋይ ከሰል...
የለውጥ ዓመታት የክልሉን ፍትሐዊ የልማት ተጠቃሚነት 
የሚያሻሽሉ ፕሮጀክቶች ተመርቀው ወደ ሥራ 
መግባታቸውን አንስተዋል።

ክልሉ በግብርና ልማት በስፋት እየሠራ መሆኑን 
ጠቅሰው፤ እምቅ የማዕድን ጸጋ የሚገኝበት መሆኑንም 
አመልክተው፤እንደ ሀገር ለማዕድን ዘርፉ በተሰጠው 
ልዩ ትኩረት ተደብቀው የቆዩ የከበሩ የማዕድን ጸጋዎች 
ለሕዝብ ጥቅም መዋል መጀመራቸውን ተናግረዋል።

 ተመርቆ ወደ ሥራ የገባው የድንጋይ ከሰል ማጠቢያ 
ፋብሪካም መንግሥት ጸጋን መለየት እና ሀብት መፍጠር 
ላይ ስኬታማ ሥራ እያከናወነ መሆኑን ማሳያ ነው ያሉት 
ርዕሰ መስተዳድሩ፤ የፋብሪካው መገንባት ከውጭ 
የሚገባውን የድንጋይ ከሰል ምርት በመተካት የውጭ 
ምንዛሪ ጫናን የሚቀንስ መሆኑንም አመላክተዋል።

ለአካባቢው የኢኮኖሚ መነቃቃት ጉልህ አስተዋጽኦ 
እንደሚያበረክትና ለበርካታ ዜጎችም የሥራ ዕድል 
እንደሚፈጥር ጠቁመዋል።

የማዕድን ሚኒስትሩ ሃብታሙ ተገኝ (ኢ/ር) በዚሁ 
ወቅት የተመረቀውን ፋብሪካ ጨምሮ በዚህ ዓመት 
ተጠናቀው ወደ ሥራ የሚገቡ አራት የድንጋይ ከሰል 
ማቀነባበሪያ ፋብሪካዎች ምርቱን በመተካት የውጭ 
ምንዛሪን ለማስቀረት እንደሚያስችሉ ገልጸዋል።

ኢትዮጵያ እስከ ቅርብ ዓመታት ድረስ ለሲሚንቶ 
ፋብሪካዎች እስከ 300 ሚሊዮን ዶላር በማውጣት 
የታጠበ የድንጋይ ከሰል ከውጪ ስታስገባ እንደነበርም 
አስታውሰዋል።

ፋብሪካዎቹ በሙሉ አቅም መሥራት ሲጀምሩ 
በዓመት ኢትዮጵያ ከሚያስፈልጋት 2 ነጥብ 2 ሚሊዮን 
ቶን የድንጋይ ከሰል በተጨማሪ እስከ 400 ሺህ ቶን ትርፍ 
ማምረት እንደሚችሉ ጠቁመዋል። 

 ተመርቆ ሥራ የጀመረው ፋብሪካም በዓመት 450 
ሺህ ቶን ያለቀለትና ጥራት ያለው የድንጋይ ከሰል ማምረት 
እንደሚችል ተናግረዋል።

ይህም የሀገሪቱን 25 በመቶ የድንጋይ ከሰልን ፍላጎት 
እንደሚሸፍንም ነው የጠቆሙት።

ፋብሪካው በዓመት 2 ነጥብ 2 ሚሊዮን ቶን የድንጋይ 
ከሰል የመፍጨት አቅም እንዲኖረው የሚያስችል 
ማስፋፊያ እንደሚደረግለት የፋብሪካው ዋና ሥራ 
አስኪያጅ በፍቃዱ አሰፋ መግለጻቸውንም ኢዜአ 
ዘግቧል።

በተያያዘ ዜናም ጠቅላይ ሚኒስትር ዐቢይ አሕመድ 
(ዶ/ር) እና ቀዳማዊት እመቤት ዝናሽ ታያቸው በጅማ 
ከተማ ገብተዋል። ከተማዋ ሲገቡም የጅማ ከተማ ሕዝብ 
ደማቅ አቀባበል አድርጎላቸዋል።

መሸፈኑን የገለጹት  ወይዘሮ ፍሬህይወት፤  በየዓመቱ 
ለመድኃኒት ግዥ    ከአንድ ነጥብ ስድስት ሚሊዮን 
ዶላር በላይ ወጪ እንደሚደረግ ገልጸዋል፡፡  የፎረሙ 
መመስረት    ይህን ከፍተኛ ወጪ ለማስቀረት  

እንደሚያስችልም አስረድተዋል።
 የመድኃኒት ምርትን ለማሳደግና አምራቾችን 

ለመደገፍ  መንግሥት  ልዩ ትኩረት ሰጥቶ በምርምር 
በታገዘ መልኩ  እየሠራ ይገኛል ያሉት ወይዘሮ 
ፍሬህይወት፤  ለዚህም  የፖሊሲ ማሻሻያና  የአስር  
ዓመት የፋርማስቲካል ስትራቴጂ በማዘጋጀት  በርካታ 
ተግባራትን  ሲያከናውን ቆይቷል። የሀገር ውስጥ 
አምራቾች በጥራት ተወዳዳሪ የሚሆኑበት መመሪያ 
በማዘጋጀትም ጠቅላይ ሚኒስትሩ በተገኙበት የተሠራው  
የማስተዋወቅ  ሥራ  ለዘርፉ  ትልቅ ግብአት ሆኗል ነው 
ያሉት። 

በዚህም በአንድ ዓመት ውስጥ የሀገር ውስጥ 
መድኃኒት ምርትን ከነበረበት ስምንት  በመቶ   ወደ 36 
በመቶ ማሳደግ ተችሏል ብለዋል።    

በተለያዩ አካባቢዎች  የተገነቡት  ኢንዱስትሪ 
ፓርኮች  በሚጠበቀው ደረጃ ውጤታማ  መሆን 
አለመቻላቸውንና  በሚፈለገውም ልክ  ኢንዱስትሪዎችን 
አለመያዛቸውን  በመጠቆም፤   ይህንን ለማስተካከል   
የኢንቨስትመንት ፕሮሞሽን ላይ በትኩረት መሥራት  
እንደሚጠበቅ  አስገንዝበዋል፡፡

ወይዘሮ ፍሬህይወት አበበ 

ማህደረ ጤና  
ማህበራዊ

ከእናት ወደ ልጅ -  ሶስቱ የጤና ሥጋቶች
መልካምሥራ አፈወርቅ

በዓለማችን   ቁጥራቸው  የበዛና  አሳሳቢ የሚባሉ  
የጤና ችግሮች አሉ።  አብዛኞቹ  እንደየመጠናቸው  
ዓይነትና  ይዘት  መፍትሔ  ተችሯቸዋል ። ሌሎቹ 
ደግሞ    ፈውስ    ሳይገኝላቸው   ጊዜያት   የቆጠሩ 
ናቸው። እነዚህ እውነታዎች አሁንም አሳሳቢ ሆነው 
ቢቀጥሉም ዓለም ዛሬም ድረስ ስለመፍትሔው ሲባል  
በምርምር  እየተጋና  እየጣረ  ይገኛል ፡፡

የሰው ልጆች ሁሉ በጤና  ውለው ያድሩ ዘንድ፣ 
አሳሳቢ የሚባሉ የበሽታ ዓይነቶች  ሊወገዱ አልያም  
መድሀኒት ሊገኝላቸው ግድ ይላል። ባደጉት ሀገራት 
በወረርሽኝ መልክ በድንገት ለሚከሰቱ አጣዳፊ 
በሽታዎች  ጭምር  አስቸኳይ የመፍትሔ እርምጃዎችን  
መውሰድ ተለምዷል፡፡

ኢትዮጵያን ጨምሮ በሌሎች  አፍሪካና  ያላዳጉ  
አገራት  ደግሞ  በውል ለሚታወቁ በሽታዎች እንኳን  
እጅ ሲያጥር፣ መፍትሔ  ሲታጣ  ማየቱ አዲስ 
አይደለም። ለዚህ  ደግሞ በበቂ  ሁኔታ የግንዛቤ  
ዕውቀት  አለመኖሩን ጨምሮ የመድሀኒት አቅርቦት፣ 
እጥረትና  ሌሎች  በርካታ ችግሮችን  መጥቀስ 
ይቻላል፡፡

በአሁኑ ግዜ በዓለማችን  39 ነጥብ 9 ሚሊዮን 
ሕዝብ ከኤችአይቪ ቫይረስ ጋር እንደሚኖር 
ይገመታል። በየዓመቱም 1 ነጥብ 3 ሚሊዮን ሕዝብ 
ለበሽታው ተጋላጭ የመሆን ዕድሉ ሰፊ ነው። ከ630 
ሺ በላይ ሰዎች በየዓመቱ  ሕይወታቸውን የሚያጡበት   
ይህ በሽታ ለዓመታት  የሰው ልጆች  የጤና ሥጋት 
እንደሆነ  ቆይቷል፡፡

በሀገራችን ኤችኤይቪን  አስመልክቶ ያለው መረጃ 
እንደሚጠቁመው  ከ600 መቶ ሺህ በላይ  ሰዎች 
ከቫይረሱ ጋር ይኖራሉ። በየዓመቱም ከሰባት ሺህ 
በላይ የሚሆኑት  ለበሽታው ተጋላጭ ይሆናሉ። ከዚሁ 
ጋር ተያይዞም በሽታው ምክንያት የሆናቸው ከአስር 
ሺህ  በላይ ሰዎች  ሕይወታቸውን እንደሚያጡ 
መረጃዎች ያመላክታሉ፡፡

እንደጤና ሚኒስቴር መረጃ  በአሁኑ ግዜ 
በሀገራችን  የበሽታው ምጣኔ ከአንድ መቶኛ በታች 
ሆኖ ተመዝግቧል። የአዲስ ተጋላጮችን ቁጥር  
በመቀነስም  የዕቅዱን   70 በመቶው  ያህል ተሳክቷል።  
ይህ እውነታ እንደ ሀገር ሲታይ  መልካም  የሚያስብል   
ነው ቢባልም   አሁንም ግን  ስርጭቱን  ከወረርሽኝ 
ደረጃ  የሚያወጣው  ሆኖ አልተገኘም። ዛሬም  ድረስ  
በበሽታው ምክንያት የሚሞቱትን   ቁጥር  ለመቀነስ 
ጥረት  ቢደረግም  ክንውኑ ከ 49 በመቶ ማለፍ 
አልቻለም። 

በከተሞች ያለው የኤችአይቪ ስርጭት  ከገጠሩ  
በሰባት እጥፍ ልቆ ተመዝግቧል። በገጠሩ  ክፍል  
ያለው የኤችአይቪ  ስርጭት   ዜሮ  ነጥብ አራት  በመቶ  
ሲሆን በከተሞች  ግን  ወደ ሶስት  በመቶ  እንደሚጠጋ 
ተረጋግጧል። በከተሞች  የሚስተዋለውን የበሽታ 
ስርጭት መፍትሔ ለመስጠት ሶስት ለችግሩ ተጋላጭ 
የሆኑ የማኅበረሰብ ክፍሎችን ለመለየት  ተችሏል። 
በወሲብ ንግድ የሚተዳደሩ ሴቶች፣ በእስር ላይ 
የሚገኙ ወገኖችና በመርፌ ልውውጥ የሱስ ተጠቃሚ 
የሆኑ ሰዎች። 

ለእነዚህ  በማንነትና  የሥራ  ባሕሪያቸው ለቫይረሱ 
ተጋላጭ የሆኑ ወገኖች  የምርመራ አገልግሎቱን  
ተደራሽ በማድረግ የአቅም ግንባታና የክትትል ሥራን  
ማጠናከር፣   የግንዛቤና ቅድመ መከላከልን መሰረት 
ያደረጉ ተግባራት እየተከናወኑ ይገኛል።  

የጤና  ሚኒስቴር መረጃ   እንደሚጠቁመው፤ 
በአሁኑ ግዜ በሀገራችን አሳሳቢ የጤና ስጋቶች ተብለው 
ከተለዩት መሀል    ከእናት  ወደ ልጅ የሚተላለፉ ሶስት 
የበሽታ አይነቶች  በዋነኛነት  ይጠቀሳሉ።  እነዚህ  
ሶስት የጤና  ሥጋቶች  አሳሳቢ  የሆኑበት  አበይት  
ምክንያትም   ሁሉም   በግብረሥጋ  ግንኙነት   ከእናት  
ወደ ልጅ   የመተላለፋቸው   እውነት ነው፡፡

ኤችአይቪ ኤድስ፣ ቂጥኝና ሄፒታይተስ 
ቢ  በእርግዝና  ግዜ  በቀጥታ ከእናት ወደ ልጅ 
የሚተላለፉ የበሽታ አይነቶች ናቸው። እነዚህ   
በሽታዎች ከእናትዬው አልፈው በጽንሱ ደህንነት 
ላይ ከፍ ያለ  ስጋት ያስከትላሉ። የሶስቱን በሽታዎች 
አሳሳቢነት በመረዳትም  በአሁኑ ግዜ የጤና ሚኒስቴር 
የሕብረተሰቡን ግንዛቤ በማሳደግ አስቀድሞ 

የመከላከል ሥራዎችን  እየከወነ ይገኛል፡፡
  የኢትዮጵያ ጤና ኢንስቲትዩት  ጥናት  

እንደሚጠቁመው  በ 2024  በሀገራችን 13 ሺ 312  
ነፍስጡር እናቶች በደማቸው የኤችአይቪ ቫይረስ 
መኖሩ ተረጋግጧል። ይህ አሀዝም  ቀድሞ  ከነበረው 
16 ነጥብ 9 በመቶ ወደ 8 ነጥብ 6 በመቶ ቀንሷል። 
ቁጥሩ  በዚህ መጠን ይቀንስ እንጂ  በታሰበውና 
በሚፈለገው ልክ  አለመመዝገቡ ደግሞ   አሁንም 
የአሳሳቢነቱን ደረጃ ከፍ ያደርገዋል። ለዚህ ለውጥም 
ይበልጥ ጠንክሮ  መሥራትና የግንዛቤ  መፍጠሪያ  
መድረኮችን ማስፋት የግድ ይላል፡፡

ኢትዮጵያ እንደ ሀገር ከኤችአይቪ  ነጻ የሆነ  
ትውልድን የመፍጠር ዓላማን ነድፋ እየተንቀሳቀሰች 
ነው። የበሽታው ስርጭት ሀገር ተረካቢ ኃይልን 
እንዳያሳጣና  ካለበት ቁጥር  ጨምሮ  እንዳያልፍም 
ከፍ ያለ ትግል ይጠይቃል። ይህ ጥረትና ብርቱ 
እንቅስቃሴም   በየግዜው  የጤና ሚኒስቴር መርህ  
ሆኖ ይቀጥላል፡፡

ሁለተኛውና  አሳሳቢው  የእናቶች  ጤና ስጋት  
ተብለው  ከተመዘገቡት  መካከል   የቂጥኝ በሽታ 
አንዱ ሆኖ ይጠቀሳል።  የሕክምና  ባለሙያዎች  
እንደሚሉት  ቂጥኝ  የተወሳሳበ  የጤና ችግር 
የሚያሥከትል  የአባላዘር  በሽታ ነው። ይህ 
በሽታ ከእናት ወደ ልጅ  የመተላለፍ  ዕድሉ  የሰፋ 
ሲሆን  ‹‹ትሪፓጌማ ፓሊደም››  በተሰኘ ባክቴሪያ  
አማካኝነትም  ይከሰታል። 

መረጃዎች  እንደሚጠቁሙት  በአሁኑ ግዜ 
በዓለማችን በየዓመቱ  ወደ 11 ሚሊዮን የሚጠጉ ሰዎች  
በቂጥኝ  በሽታ ይያዛሉ ። ወደ  1 ነጥብ   4  ሚሊዮን 
ያህሉም  ነፍሰጡር  እናቶች  ናቸው፡፡

የቂጥኝ   በሽታ   በነፍሰጡር   እናቶች  ላይ   
በተከሰተ ጊዜ  80  በመቶ ያህል  በጽንሱ ጤና 
ላይ ጉዳት ያስከትላል። ሕመሙ ካለባቸው መሀል   
500 ሺ ያህሉ እናቶች  የሚወልዷቸው ልጆች  
አካላዊና  አእምሯዊ  የጤና እክሎችን ያስተናግዳሉ። 
የአንዳንዶቹም  ፅንስ  የመጨናገፍ  ዕድሉ ከፍ ያለ 
ይሆናል። ሕፃናቱ ከበሽታው  ጋር  አብረው  በተወለዱ 
ግዜ  ጀምሮ ቀሪ ዘመናቸው  በሕመምና  በስቃይ  
ውስጥ  ያልፋል፡፡

በቂጥኝ  በሽታ ከተያዘች እናት የሚረገዝ  ልጅ  
በጽንስ ግዜ ተኅዋስያኑን በእትብት አማካኝነት  
በቀጥታ  የማግኘት  ዕድሉ ከፍ ያለ ነው። ይህ 
አጋጣሚም  በእርግዝናና  በወሊድ ወቅት  በሚኖር  
ሂደት  የጽንሱን  ጤንነት  የመጉዳት አጋጣሚውን  
ያሰፋል፡፡

የቂጥኝ በሽታ ተኅዋስያን አዕምሮን  ጨምሮ 
በልብና  በደም፣ በጉበትና ኩላሊት፣ በዓይን ጆሮ 
እንዲሁም  በመላው የሰውነት ክፍል ውስጥ  
የመሰራጨት ኃይል አላቸው። በሽታውን በግዜ 
መታከም ካልተቻለ ደግሞ  ችግሩን ተከትለው  
የሚመጡ ጉዳቶች  በታማሚው  ቀሪ ግዜ ላይ  
የሚያስከትሉት ተፅዕኖ ከፍ ያለ ይሆናል። 

የሕመሙ ቆይታ ውሎ አድሮ የማጅራት ገትር 
/ሜኔንጃይት/ በሽታንና የዓይነስውርነት ችግርን  
ሊያስከትል ይችላል። ሕመሙን ተከትለው የሚመጡ 
የነርቭና የደም ሥር ጉዳቶችም  ለሰውነት መዛልና 
መድከም  ምክንያቶች ናቸው። የቂጥኝ በሽታ 
ከተያያዥ  ችግሮቹ ጋር  ሳይታከሙት የሚቆዩም ከሆነ  
ከጉዳት አልፎ  እስከ  ሞት  ሊያደርስ   ይችላል፡፡

በሀገራችን  የተመዘገበው ወቅታዊ መረጃ 
እንደሚጠቁመውም በየግዜው የበሽታው 
ስርጭት  እየጨመረ ይገኛል። አሀዛዊ  መረጃዎች  
እንደሚያሳዩት በሽታው  በአሁኑ ግዜ ከዜሮ  ነጥብ  
ስድስት በመቶ  ወደ  አምስት ነጥብ አንድ በመቶ  ከፍ 
ማለቱ ተረጋግጧል፡፡

 በሀገራችን ከእናት ወደ ልጅ ከሚተላለፉ አስጊ 
በሽታዎች አንዱ ሆኖ የተመዘገበው የሂፒታይተስ  ቢ  
በአሁኑ ግዜ አሳሳቢ የእናቶች ጤና ችግር በመሆን 
ተለይቷል። በሽታው  በአሁኑ ግዜ  ኢትዮጵያ ውስጥ 
4 ነጥብ 8 በመቶ ያህል ሽፋን እንዳለው ተረጋግጧል።

ይህ ‹‹ድምጽ አልባ ገዳይ››  የሚባለው በሽታ  
በዋነኛነት  ጉበትን የሚያጠቃ ሲሆን  በሰው ልጆች 
ጤና ላይም  ከፍ ያለ ጉዳት  ያስከትላል። በሽታው  
‹‹ሄፒታይተስ ቢ››  በተባለ ቫይረስ አማካኝነት  
የሚከሰት የጉበት ኢንፌክሽን   ነው፡፡

ይህ በሽታ  ከሌሎች  የጉበት ቫይረሶች በተለየ 
ምልክት ሳያሳይ  የሚቆይ ከመሆኑ ጋር ሞት 
የሚያስከትል ነውና   ‹‹ድምጽ አልባ ገዳይ የሚል 
ስያሜን አስችሮታል። እንደ ዓለም ጤና ድርጅት 
ሪፖርት  በየዓመቱ ወደ 296 ሚሊዮን የሚጠጉ ሰዎች 
በዚህ የጉበት ቫይረስ ይጠቃሉ። ይህ በሽታ በየዓመቱ 
ቢያንስ ስድስት መቶ ሺህ ያህል  ሰዎችንም   ለሕልፈት  
ይዳርጋል። 

ሂፒታይተስ ቢ  የተለያዩ  የጉበት ሴሎችን የሚጎዳ 
በመሆኑ  ወደ ካንሰር የመለወጥ ዕድሉ ከፍ  ያለ ነው። 
የሕመሙ  ኢንፌክሽን  መሆንም    ሥር ለሰደደና    
አጣዳፊ  በሚባል  ደረጃ   ችግሩን  ያሳድገዋል። ይህ 
አይነቱ ደረጃም ምልክቶቹ በአዋቂዎች  ላይ  ፈጥነው  
እንዲስተዋሉ  ያደርጋል፡፡

የበሽታው አይነት በጉበት  ላይ እብጠትን 
የሚያስከትል ነው። ይህ እውነታም   ‹‹የጉበት ብግነት›› 
የሚል ስያሜን  አስችሮታል። ይህ በሽታ በቀጥታ  
በደም አማካኝነት የሚተላለፍ  ነው። ልቅ  የሆነ 
የግብረሥጋ ግንኙነት፣ ለደም ንክኪ የተጋለጡ የጥርስ 
ቡርሾች፣ የምላጭና ሌሎች  ቁሳቁስ አጠቃቀሞችና 
መሰል      ንክኪዎች  በሽታውን ለማዛመት  አይነተኛ  
ምክንያት ናቸው። ሁሌም በወሊድ ግዜ ከእናት ወደ 
ልጅ የመተላለፍ ዕድሉም የሰፋ ነው፡፡

በሽታው በነፍሰጡር  እናቶች ላይ በተከሰተ  ግዜ 
ጉዳቱ ከሌሎች  ተጠቂዎች ይበልጥ ያይላል። በተለይ  
ከኤች አይቪ ጋር ተዳምሮ  የሚከሰት  ከሆነ ደግሞ  
የተለየ  ክትትል  እንደሚስፈልግ  የጤና ባለሙያዎች  
ያስረዳሉ። በወሊድ ግዜ  አጣዳፊ የሚባለው 
የሕመሙ  ምልክት በጨቅላ ሕጻናት ላይ የመከሰት  
ዕድሉ ይጨምራል፡፡

ሄፒታይተስ ቢ የጉበት በሽታ በአሁኑ ግዜ ከእናት 
ወደልጅ ከሚተላለፉ አስጊ የጤና ችግሮች ዋነኛው 
ነው። ይህ በሽታ በኢትዮጵያ አራት ነጥብ ስምንት  
በመቶ ያህል ሽፋን አለው። በሽታው በእናቶች ላይ 
ሲከሰት የሚያሥከትለው ጉዳት ከፍ ያለ ነው። ሕመሙ 
ካለባቸው እናቶች የሚወለዱ ሕጻናት ዕድሜያቸው 
እስከ አምስት ዓመት እስኪደርስ ምልክቱ ቀድሞ 
ላይስተዋልባቸው ይችላል። ጨቅላ ሕጻናት  በሽታን 
የመከላከል አቅማቸው ዝቅተኛ በመሆኑ በሽታው  
ባገኛቸው ግዜ ስቃያቸው ይበረታል፡፡

ይህን ችግር አስቀድሞ ለመከላከል የግንዛቤ 
ማስጨበጥ ሥራዎች መከወን የግድ ይሆናል። 
በምርመራ ሕመሙ መኖሩ ሲረጋገጥም አስፈላጊው 
ሕክምና በተገቢው አግባብ መስጠትና ሕክምናው 
በሌለባቸው ሥፍራዎች ጭምር አገልግሎቱን ማድረስ 
ያሥፈልጋል። 

ሄፒታይተስ ቢ  ከእናት ወደ ልጅ እንዳይተላፍ 
ከሚደረጉ ጥንቃቄዎች አንዱ በነፍስጡር ክትትል 
ግዜ እንደሌሎች  ሁሉ  ለሕመሙ  የተለየ ትኩረት 
በመስጠት  ምርመራ የማድረግ ሂደት  ነው። አንዲት 
እናት ቫይረሱ በደሟ ውስጥ መኖሩ ከተረጋገጠ 
በእርግዝናዋ የመጨረሻዎቹ ሶስት ወራት  መድሀኒቱን 
መጀመር  ይኖርባታል፡፡

በወሊድ ግዜ  ቫይረሱ ከእናት ወደልጅ  
እንዳይተላለፍ ለማድረግም  የእንሽርት ውሀው ንክኪ 
ላይ ከፍተኛ ጥንቃቄ  ማድረግ አንዱ መፍትሔ ነው። 
ሕፃኑ  ከተወለደ በኋላ  በሚኖሩ ሀያ አራት ሰዓታት  
ለሕመሙ መፍትሄነት የሚበጁ መድሀኒቶችንና   
ክትባቱን   መስጠት  ግድ ይላል፡፡

ከመጀመሪያው ክትባት በኋላ ሕጻኑ ግድ  
የሚባሉ ተከታታይ የክትባት አይነቶችን ሊወስድ 
ያሥፈልጋል።  እናቲቱም  ከወለደች በኋላ  ለተከታታይ 
አራት ሳምንታት መድሀኒቱን ልትወሰድ ይገባል። 
መድሀኒቱ  እንደ ሕመሙ ምጣኔና ይዘት እየታየም 
የምትቀጥልበትና ባለበት የምታቆምበት ሁኔታም 
ይኖራል። በዚህ ቆይታ  አንዲት እናት ልጇን  ማጥባት 
ጭምር  ትችላለች፡፡

አቶ ሙሉጎ ሻፊ በጤና ሚኒስቴር የኤች 
አይቪ መከላከልና መቆጣጠር ክፍል ኤክስፐርት 
እንደሚሉት በአሁኑ ግዜ   በሀገራችን  ከእናት ወደልጅ 
የሚተላለፉና አሳሳቢ የጤና ችግሮች ተብለው 
የተለዩት ሶስት አይነት የጤና ስጋቶች ናቸው። እነሱም 
ኤች አይቪ ኤድስ፣ ቂጥኝና ሄፒታተስ ቢ  የተባሉ 
በሽታዎች  መሆናቸውን ይናገራሉ። 

እንደ ኤክስፐርቱ ገለጻ ለሶስቱ አሳሳቢ የጤና 
ችግሮች  የተለየ ትኩረት የተሰጠበት ምክንያት  ሁሉም 
በሽታዎች  ከእናት ወደ ልጅ የመተላለፊያ መንገዳቸው  
የግብረስጋ ግንኙነት  መሆኑ ነው። ሁሉም  በሽታዎች 
ከእናት ወደ ልጅ ከተላለፉ  በኋላ  በአብዛኛው  
በእናቶች ላይ የሚመዘገበው የሞት ምጣኔ  ከፍ ያለ 
መሆኑም  ለሥጋቱ ምክንያት ሆኗል፡፡

አቶ ሙሎጎ እንደሚሉት፤ በእርግዝና ወቅት  
እናቶች በተገቢው ጊዜ ወደ ጤና ተቋማት ሊመጡ ግድ 
ነው። ሁሉም እናቶች በጊዜውና በአግባቡ ጊዜያቸውን 
ለጤንነታቸው ከሰጡ አስጊ ተብለው የተለዩ የበሽታ 
አይነቶችን በአግባቡ ለመከላከል ይቻላል፡፡

ሶስቱን አስጊ የጤና ችግሮች በአግባቡ 
ለመከላከል ተገቢውን  የግንዛቤ ማስጨበጫ ማስፋት  
ያሥፈልጋል። ግዜውን  የጠበቀ ተገቢ  የእርግዝና 
ክትትል  በማካሄድ   ለራስና  ለሚወለዱ ሕጻናት  
ጤና  ትኩረት መስጠትም   ችግሮችን በወጉ ለይቶ 
ወደ መፍትሔው ለመራመድ ያግዛል። 

በእርግዝና  ጊዜ   ከእናት ወደ ልጅ የሚተላለፉ የበሽታ አይነቶች ኤችአይቪ/ ኤድስ፣ቂጥኝና ሄፒታይተስ ቢ  ናቸው፤

ኢኮኖሚ

ማሕሌት አብዱል

ገና በልጅነታቸው ጥቁር አንበሳ ሆስፒታል 
ከሚሠሩት ወላጅ አባታቸው ጋር  ሆስፒታሉን 
ደጋግመው የመጎብኘት ዕድል አግኝተዋል።  በርካታ 
ሕሙማን ታመው ሲድኑ ተመልክተዋል፤ የባሰባቸው 
ለህልፈት ሲዳረጉም በአስታማሚዎችና የሕክምና 
ባለሙያዎች ዘንድ የሚያሳድረውን ስሜትም እንዲሁ 
ተረድተዋል።  

የሕሙማን የመዳን ተስፋና ጉጉትን፤ የሕክምና 
ባለሙያዎቹን መሰልችት የማይታይበት ትጋትን 
አስተውለውም እንደ ሕክምና ባለሙያዎቹ የመሆን 
ፍላጎት ያደረባቸው ያኔ ገና በአስራዎቹ እድሜ ሳሉ ነበር። 
በሌላ በኩል ግን ኳስ መጫወት እንደነፍሳቸው ይወዱ 
ስለነበር አንዱ ልባቸው ‹‹ሳድግ ኳስ ተጫዋች እሆናለሁ›› 
የሚል ሌላ ምኞት አጫረባቸው። 

 ‹‹ሰው ያስባል፤ ፈጣሪ ይፈጽማል›› እንዲሉ ሁሉ 
በመንፈሳዊ ኮሌጅ ገብተው በማኅበረሰብ ልማት (com-
munity devolvement) በሥነ-መለኮትና ትምህርት 
ዘርፍ የመጀመሪያ ዲግሪያቸውንና ሁለተኛ ዲግሪያቸውን 
ከያዙ በኋላ ግን ከልጅነት ሕልማቸው ጋር ለአንዴና 
ለመጨረሻ ተለያዩ፡፡

ይኸውም በመንፈሳዊ ኮሌጁ ያገኙት ትምህርትና 
ሥልጠና  ማንነታቸውንና አመለካከታቸውን የሚቀይር፤ 
አሁን ላሉበት ደረጃ ደግሞ መንገድ የጠረገ መሆኑን ነው 
የዛሬው የስኬት ዓምድ እንግዳችን አቶ ተስፋዬ መኮንን 
የሚናገሩት። 

በተለይም ሥነ-መለኮት መማራቸው ፈጣሪ 
የፈጠራቸውን ነገሮች የሰው ልጅ ሁሉ በአግባቡ 
ሊጠቀምባቸው፤ በኃላፊነት የተሰጠውን የተፈጥሮ 
ፀጋ ሁሉ ሊንከባከብና ሊጠብቅ እንደሚገባ ግንዛቤ 
ያስጨበጣቸው መሆኑን ያስረዳሉ። 

አዲስ አበባ በተለምዶ አፍንጮ በር በሚባለው 
አካባቢ ተወልደው ያደጉት አቶ ተስፋዬ፣ የፈጣሪን 
ቃል ጠቅሰውም ‹‹ጥቂት በጥቂት የምትከማች ሀብት 
ትበዛለች፤ በአቋራጭ ለመክበር የሚደረግ ጥረትም 
ውጤቱ ከንቱ ነው›› ሲሉ ያስረዳሉ። 

በሌላ በኩል ደግሞ የማኅበረሰብ ልማት ትምህርትም 
የተፈጥሮ ሀብት ከቴክኖሎጂ ጋር ሲጣመር የኢኮኖሚ 
ልማት እንደሚያመጣ የሚያስገነዝቡ ተከታታይ 
ሥልጠናዎች ወስደዋል። ይህም የአካባቢያቸውን ሀብት 
እንዲቃኙ ምክንያት ሆናቸው። 

አቶ ተስፋዬ የመጀመሪያ ደረጃ ተማሪ ሳሉ ወረቀት 
በውሃ በማቡካት የተለያዩ ቅርፃቅርፆችን የመሥራት 
ልምዱ ነበራቸው። ይህንን እውቀት ከፍ ባለ ደረጃ 
ለመሥራት አሰቡ፤ የተለያዩ ጽሑፎችን ማንበብና 
መመራመር ያዙ፡፡

ይህንኑ ጉዳይ በማሰላሰል ላይ ሳሉ ግን ሃሳባቸውን 
ወደ ተግባር ሊለውጡ የሚችሉበትን ተስፋ ያጫረ 
አጋጣሚ ተፈጠረላቸው። ይኸውም ከኤች አይቪ ኤድስ 
ጋር የሚኖሩ ወገኖችን በሚረዳ በአንድ ዓለም አቀፍ 
ድርጅት አማካኝነት በሸራተን አዲስ ሆቴል በተዘጋጀ 
ስብሰባ ላይ የመታደም ዕድል ነበር። እነዚህ ወገኖች 
በዚሁ ስብሰባ ላይ በአንዲት ሞዛምቢካዊት አማካኝነት 
በሙዝ ቅጠል ወረቀት እያመረቱ ወደ ውጭ ሀገራት 
እንደሚልኩ መረጃ አገኙ። ይህም በነበራቸው እውቀት 
ላይ ተጨማሪ እውቀት እንዲጨምሩ ከማስቻሉም 
ባሻገር ምኞታቸውን ወደተጨባጭ ነገር ለመቀየር 
መንደርደሪያ ሆናቸው። 

‹‹ከዚያን ቀን ጀምሮ አርፌ መቀመጥ አልቻልኩም፤ 
ወረቀት  በተደራጀ መልኩ ለማምረት የሚያስችሉኝን 
እንቅስቃሴዎች ማድረግ ጀመርኩ፤ ከብዙ ሰዎች 
ጋር መነጋገር፤ መመካከርና ተሞክሮ መቅሰሜን 
አጠንክሬ ቀጠልኩ›› የሚሉት አቶ ተስፋዬ፤ በወረቀት 
ላይ የሚያደርጉት ጥናትም ከአንድ አሜሪካዊ ጋር 
አገናኛቸው፡፡

 አሜሪካዊው ከሀገሩ ወደ ዩጋንዳ ቀጥታ በረራ 
ባለመኖሩ ሳቢያ ወደ አዲስ አበባ በመምጣት ትራንዚት 
ለማድረግ ይገደዳል፤ ይህንን አሜሪካዊ መምህር 
የሚያውቁት የአቶ ተስፋዬ የኮሌጅ መምህር ደግሞ 
ግለሰቡ አዲስ አበባ የሚቆይባትን አንዲት 	 ቀ ን 
ተጠቅሞ ለ30 ደቂቃ ብቻ ለተማሪዎቻቸው ሥልጠና 
እንዲሰጣቸው ይጋብዙታል። 

ሥልጠናውን አቶ ተስፋዬ በተመስጦ 
ተከታትለውታል፤ ይህንን አጋጣሚ በመጠቀም 

ለአሜሪካው መምህር ሊሠሩት ስላሰቡት ጉዳይ አቶ 
ተስፋዬ ሹክ ይሏቸዋል። ነገሩ ሰኔና ሰኞ ሆነና አሜሪካዊው 
መምህር የሚያማክሩዋቸው ሁለት ተማሪዎች በወረቀት 
ምርት ዙሪያ ጥናት ለማድረግ ዩጋንዳ ካምፓላ 
መሄዳቸውን፤ አቶ ተስፋዬ ፍላጎቱ ካላቸው ዩጋንዳ ድረስ 
በመሄድ ልምድ እንዲቀስሙ ጋበዟቸው፡፡

 አቶ ተስፋዬም ግብዣውን ተቀብለው ዩጋንዳ 
ለአንድ ሳምንት ያህል  ቆይተው ሰፊ እውቀት ሸምተው 
ተመለሱ። ‹‹በዩጋንዳ ቆይታዬ ወረቀት በሙዝ ወይም 
በአናናስ ቅጠል፣ ኤሌፋንት ግራስ በተባለ የሣር 
አይነት፣ ባገለገለ ወረቀትና ሶፍት እንዴት እንደሚሠራ፤ 
የአመራረት ሂደቱን በሙሉ ተመለከትኩኝ፤ ሰፊ 
እውቀትም ጨበጥኩኝ›› ሲሉ ያብራራሉ።  

ወደሀገራቸው እንደተመለሱም ጊዜ ሳያጠፉና 
የገበያው ጉዳይ ሳያስጨንቃቸው በሥልጠናው 
የቀሰሙትን እውቀት በመጠቀም ከእንሰትና ሙዝ ቅጠል 
ወረቀት ለማምረት የሚያስችላቸውን ጥናት አካሄዱ። 
በአንዲት ጃፓናዊት እገዛም የወረቀት አመራረት 
ቴክኖሎጂን ወደመሬት ማውረድ ቻሉ። 

‹‹መጀመሪያ ለምርት የሚሆነኝ የእንሰት ቅጠል /ኮባ/ 
ጫት ተራ እየዞርኩኝ ነው የሰበሰብኩት›› የሚሉት አቶ 
ተስፋዬ፤ የኮባውን ቅጠልም ሆነ ቃጫ በውሃ በመቀቀል፣ 
በመፍጨት፣ በመዳመጥና በማድረቅ ያለምንም ኬሚካል 
የመጀመሪያውን የወረቀት ምርት ማምረት ቻሉ። 

 ይህንኑ ምርትም ይማሩበት የነበረው ትምህርት 
ቤት በየወሩ በሚያዘጋጀውና የውጭ ሀገር ዜጎች 
በሚታደሙበት የንግድ ትርዒት ላይ የማቅረብ ዕድሉን 
አገኙ። አቶ ተስፋዬ ባልጠበቁት ሁኔታ አንድ ሰዓት 
ባልሞላ ጊዜ ያመረቱትን ሁሉ ሽጠው ሁለት ሺ 500 ብር 
ይዘው ወደ ቤታቸው ተመለሱ። 

ይህ ሁኔታ ድንጋጤም፤ ተስፋም አጫረባቸው፤ 
በቀጣዩ ወር  በመጠንም በዓይነትም ምርታቸውን 
አብዝተው በዚያው የንግድ ትርዒት ላይ አቀረቡ። 
ለሁለተኛ ጊዜ ያቀረቡት ምርትም እንዲሁ በሙሉ 
ተሸጦ አለቀ። ይህም እርሳቸው ያምርቱ እንጂ ገበያው 
ሰፊ እንደሆነ ተገነዘቡ፤ ለዚህም ይረዳ ዘንድ ከሁለት 
ጓደኞቻቸው ጋር በመጣመር አቅማቸውን አጎለበቱ። 
ካፒታላቸውን 15 ሺ ብር በማድረስና ከኪራይ ቤት 
በመውጣት መንግሥት በሰጣቸው ሼድ ውስጥ 
ማምረታቸውን ቀጠሉ።   

የኢትዮጵያ ንግድ ሥራ ድርጅትም ምርታቸውን 
ተረክቦ ፖስት ካርድ፤ አልበምና የተለያዩ የስጦታ 
እቃዎችን ማሸጊያ በማድረግ ለኢትዮጵያ ብቻ ሳይሆን 
ለውጭ ሀገር ጎብኚዎች ጭምር አስተዋወቀላቸው። 
ከውጭ በከፍተኛ ምንዛሪ ከሚገባው ወረቀት ለየት 
ያለውንና ከኬሚካል ነፃ የሆነውን የአቶ ተስፋዬን 
የወረቀት ምርት የተመለከቱ በርካታ የንግድ ተቋማት 
በትዕዛዝ ማሠራት ጀመሩ። ከፊሎቹ በጅምላ ተረክበው 
እሴት ጨምረውበት መልሰው ለተለያዩ ግብዓቶች 

የሚጠቀሙበት ሲሆን፣ አንዳንዶቹም የራሳቸውን 
ድርጅት ዓርማና ምስሎችን የማሳተም ፍላጎታቸው 
እያደገ ሄደ፡፡

አቶ ተስፋዬ በዚህም አልተወሰኑም፤ እውቀታቸውንና 
ልምዳቸውን ለማሳደግ ሲሉ ወደ ኬኒያ፣ ታንዛኒያና ሕንድ 
ዘለቁ። ‹‹የሕንዱ ተሞክሮ ግን ከሁሉም ይለያል፤ ሕንዶቹ 
ከሰው ፀጉር ውጪ በየትኛውም ቅጠልና  ግብዓት 
በርካታ ወረቀት እያመረቱ ለዓለም ገበያ ያቀርባሉ፤ 
የሚሠሩትም በጣም በመጠቁ ቴክኖሎጂዎች በመሆኑ 
እውቀቴን በእጅጉ አሰፋው›› ይላሉ። 

በተለይም ከሸንኮራ አገዳና ተረፈ ምርቱ፣ 
ከእምቦጭ አረም ወረቀት እንዴት መመረት እንደሚችል 
አሳወቃቸው፤ ይህንን እውቀት ወደ ሀገራቸው 
በማምጣት ለበርካታ ዜጎች የሥራ ዕድል መፍጠር 
እንደሚቻል ግንዛቤ ጨበጡ፡፡

‹‹እኛ እንደፈተና ወይም ተግዳሮት የምናየው 
እምቦጭ ችግር ሳይሆን የሀብት ምንጭ እንደሚሆን 
ማወቄ ልቤን ያሞቀው ጉዳይ ነው›› የሚሉት አቶ 
ተስፋዬ፤ ከተሞችን የሚያቆሽሸው የሸንኮራ አገዳ ተረፈ 
ምርትም  እንዲሁ ወደ ምርት ቢገባ ወረቀት በማምረት 
ከሚገኘው ኢኮኖሚያዊ ጠቀሜታ ባሻገር ለከተሞች 
ፅዳት መጠበቅ ፋይዳው የጎላ እንደሆነ ይናገራሉ። 

‹‹በእጅ ያለ ወርቅ እንደመዳብ ይቆጠራል 
እንደሚባለው ሁሉ እኛ ይህ ሁሉ ሀብት እያለን በቻይና 
እና በሌሎች ሀገሮች ብልጭልጭ ውጤቶች መጠቀም 
እንመርጣለን›› ይላሉ። የውጭ ሀገር ምርትን አስበልጦ 
የማየት ይህ አመለካከት እሳቸው ምርታቸውን ወደ 
ኅብረተሰቡ ዘንድ ለማስገባትም ሆነ ለማስተዋወቅ ፈተና 
ሆኖባቸው እንደነበር ያመለክታሉ። 

ይሁንና ወረቀት ለማምረት የሚያስፈልጉ ግብዓቶች 
በቀላል ዋጋ እንደልብ የሚገኝ በመሆኑ የማስተዋወቁን 
ሥራ በአግባቡ ከሰሩ ምርቱን ፈላጊ እንደማያጡ አመኑ። 
እንዳሰቡትም የእርሳቸውን ወረቀት ፈልገው የሚገዙ 
ድርጅቶችና ግለሰቦች ቁጥር እያደገ መጣ። 

ምርታቸውን በስፋት ከሚጠቀሙ ድርጅቶች 
መካከልም ሸራተን አዲስ እና ሃያት ሪጀንሲ ሆቴሎች 
ዋነኞቹ መሆናቸውን ጠቅሰው፤ ከአንድ ዓመት በፊት 
የኢትዮጵያን የቡና አፈላል ሂደት የሚያሳዩ ምስሎች 
የተቀረጸበት ወረቀትም ወደ ካናዳ በመላክ ለሀገራቸው 
ሁለት ሺ ዶላር ማስገባት ችለዋል። ከዚህም ባሻገር 
በቤተ-መንግሥት ተዘጋጅቶ በነበረው የሸገር የራት 
ግብዣ ጥሪ ካርድ በማዘጋጀት አቅማቸውን ማሳየት 
ችለዋል።  

በተጨማሪም የኅትመት ሥራ ድርጅቶች 
ወረቀቱን ከእሳቸው ገዝተው እሴት ጨምረውበት ወደ 
ሆላንድ የሚልኩ ድርጅቶች እንዳሉም አቶ ተስፋዬ 
አጫውተውናል። 

አቶ ተስፋዬን አሁን የገበያ ጉዳይ እምብዛም 
አያሳስባቸውም፤ ይልቁንም በተጠየቁት ልክ ማምረት 

ያለመቻላቸውና ለዚያ የሚሆን አቅም ያለማጎልበታቸው 
ነው ቁጭት የሚፈጥርባቸው። 

ተቆጭተው ብቻም አልቀሩም፤ በተለይም በእጅ 
(በማንዋል) የማምረቱን ሥራ በቴክኖሎጂ የተደገፈ 
(አውቶማቲክ) እንዲሆን ለማድረግ ጥረት እያደረጉ 
ናቸው። በቅርቡም ወደ ሕንድ በመሄድ ለዚያ 
የሚሆናቸውን መሣሪያ ለማምጣት ተዘጋጅተዋል። 

ዘርፉ ወደ ከፍተኛ ኢንዱስትሪ ማደግ አለበት 
የሚል ፅኑ አቋም አላቸው፤ በተለይ ምርቱ በከፍተኛ 
ሁኔታ ተፈላጊ መሆኑ የውጭ ምንዛሪን በመታደግም ሆነ 
በማስገኘት ረገድ የላቀ ሚና እንደሚኖረው አምነው፣ 
ልማቱ የመንግሥትን ሁነኛ ድጋፍና ክትትል እንደሚሻም 
አመልክተዋል። 

‹‹በተለይ በዓለም አቀፍ ገበያ ተወዳዳሪ የሆኑ 
የወረቀት ምርቶችን በማምረት ለሀገር ኢኮኖሚ እድገት 
የላቀ ሚና እንዲጫወት የመንግሥት ቁርጠኝነት 
ወሳኝ ነው›› ሲሉም ያክላሉ። ከዚህ ባሻገር የወረቀት 
ማሽኖችን በመጠቀም በስፋት እንዲመረት በማድረግ 
ለበርካታ ወጣቶች የሥራ ዕድል መፍጠር እንደሚቻልም 
ያስረዳሉ።  

ወረቀት አምራቹ እንግዳችን በአሁኑ ወቅት 
ለተጨማሪ ዘጠኝ ሰዎች  ቋሚና ጊዜያዊ የሥራ ዕድል 
መፍጠር ችለዋል፤ ካፒታላቸውንም ወደ ሁለት ነጥብ 
አምስት ሚሊዮን ከፍ አድርገዋል።  

በቅርቡም ወደ ኢንዱስትሪ ፓርክ በመግባት 
የማምረት አቅማቸውን ለማሳደግ ዝግጅት እያደረጉ 
ይገኛሉ፤ ለእዚህም የአዲስ አበባ ኢንዱስትሪ ልማት 
ቢሮ እገዛ እያደረገላቸው መሆኑን አቶ ተስፋዬ 
ይናገራሉ። በተለይም በሙዝ ቅጠል በሚሠራው 
ወረቀት በጊዜያዊነት የሚያገለግሉ የወረቀት ኩባያ፣ 
ሹካ፣ ማንኪያና ቢላዋ እንዲሁም የንፅሕና መጠበቂያ 
ወረቀት ለማምረት አቅደዋል፤ በቴክኖሎጂ በመደገፍ 
የጥጥ ወረቀት በማምረት የስቴሽነሪ ቁሳቁስን በማምረት 
ሃገሪቱ ለእነዚህ ምርቶች የምታወጣውን የውጭ ምንዛሪ 
የመታደግ ዓላማ የሰነቁ መሆናቸውንም አጫውተውናል። 

እነዚህ እቅዶቻቸው እውን መሆን ከቻሉ ደግሞ 
ለሀገር ኢኮኖሚ እድገትም ሆነ ለበርካታ ወጣቶች የሠራ 
ዕድል ለመፍጠር እንደሚያስችሉ ያመለክታሉ። አሁን 
ባለው ሁኔታ በአንድ ወር ውስጥ ብቻ ከአስር ሚሊዮን 
በላይ የወረቀት ቦርሳ እንደሚፈለግ ጠቅሰው፣ ‹‹እንደ 
እኔ ዓይነት 100 ሰው እንኳን በዚህ ዘርፍ ላይ ቢሠማራ 
የገበያውን ፍላጎት ማሟላት አይችልም፤ በመሆኑም 
ዘርፉ እንዲስፋፋና ለብዙዎች የሥራ ዕድል እንዲፈጥር 
ማድረግ ያስፈልጋል›› ሲሉም አስገንዝበዋል። 

 በሌላ በኩል እንደ እንሰትና ሌሎች አትክልት ተረፈ 
ምርቶች ያሉትን ጥቅም ላይ በማዋል በአካባቢ ይፈጠር 
የነበረውን ብክለት በመቀነስ ረገድም ተጨማሪ ጠቀሜታ 
እንዳለው ጠቅሰው፣ ይህ ሥራ እንዲስፋፋ የሁሉም 
ባለድርሻ ድጋፍ ወሳኝ መሆኑን ያስገነዝባሉ።  

በሳይንስና ቴክኖሎጂ ሚኒስቴር እውቅና ያገኙት 
አቶ ተስፋዬ፣ ምርታቸውን በውድድር መድረክ ላይ 
በማቅረብ ከቀድሞው የኢፌዴሪ ጠቅላይ ሚኒስትር አቶ 
ኃይለማርያም ደስአለኝ እጅ ሽልማት ተቀብለዋል።  

የአቶ ተስፋዬ ድርጅት በትምህርት ቤቶች በመገኘት 
ተማሪዎች የወረቀት አጠቃቀማቸውን እንዲያስተካክሉና 
የተጠቀሙባቸውንም መልሰው እንዴት ጥቅም 
ወደሚሰጥ ነገር መቀየር እንደሚችሉ ሥልጠና 
በመስጠትም በርካታ የእውቅና ሰርተፍኬት አግኝቷል። 

በተመሳሳይም ከተለያዩ የልማት ድርጅቶች ጋር 
በመተባበር ለጥቃቅንና አነስተኛ ተቋማት ሥልጠና 
እንደሚሰጡም ይናገራሉ፡፡

 ለእዚህም የእምቦጭ አረምን እንዴት ወደ ወረቀት 
መቀየር እንደሚቻል ጎንደር ለሚገኝ አንድ ጥቃቅንና 
አነስተኛ ኢንተርፕራይዝ የሰጡት ሥልጠና ተጠቃሽ 
ነው። 

ከባሕርዳር ዩኒቨርሲቲ ጋር በመቀናጀትም ይህንኑ 
ቴክኖሎጂ ባሕርዳር ላይ ሽግግር ለመፍጠር የአዋጭነት 
ጥናት አጥንተው ወደ ትግበራ ገብተዋል። በአሁኑ 
ወቅትም እዛው ባሕርዳር ለሚገኙ ወጣቶች ያገለገሉ 
ወረቀቶችን መልሶ ማምረት የሚያስችሉ ማሽኖችን 
በሌሎች ተቋማት ትብብር እየተመረቱላቸው መሆኑን 
ነው ያመለከቱት።   

በተጠየቁ ቁጥር ለአቅመ ደካሞችና አረጋውያን፤ 
ለትምህርት ቤቶች ድጋፎችን በማድረግ ማኅበራዊ 
ኃላፊነታቸውን እየተወጡ መሆናቸውንም አስታ 
ውቀዋል፡፡

ወረቀት አምራቹ ሥራ ፈጣሪ

አቶ ተስፋዬ መኮንን



       አዲስ ዘመን   ቅዳሜ ጥር 17 ቀን 2017 ዓ.ም

ተናጋሪው ዶሴ

ውሳኔ
የጠቅላይ ዐቃቤ ሕግ ዘርፍ የልዩ ልዩ 

ወንጀል ጉዳዮች ዳይሬክቶሬት ዐቃቤ ሕግ 
በ1996 ዓ.ም በወጣው የወንጀል ሕግ 
አንቀጽ 540 መሰረት በፌዴራል ከፍተኛ 
ፍርድ ቤት ልደታ ምድብ 2ኛ ግድያና   
ወንጀል ችሎት በፈፀመው ተራ የሆነ የሰው 
ግድያ ወንጀል ክስ ቀርቦበት ክርክር ሲደረግ 
ቆይቷል፡፡

በክርክሩ ሂደትም የዐቃቤ ሕግ ማስረጃ 
ከተሰማ በኋላ ተከሳሽ እንዲከላከል ብይን 
ተሰጥቶ ተከሳሽ የመከላከያ ምስክር አቅርቦ 
ያሰማ ቢሆንም በዐቃቤ ሕግ የቀረበበትን ክስ 
መከላከል ባለመቻሉ ምክንያት ፍርድ ቤቱ 
በተከሳሽ ላይ የጥፋተኛነት ፍርድ በመስጠት 
የቅጣት ውሳኔ በማሳረፍ በ10 ዓመት ጽኑ 
እስራት እንዲቀጣ ሲል ወስኗል፡፡

ሰሚራ በርሀ   

ኃይሉ ጉታ ይባላል የ34 ዓመት ወጣት  ሲሆን 
የሚኖረው ከወላጆቹ ጋር ነው።   ለወንድም እህቶቹ 
ታላቅ ሲሆን    ምንም እንኳ ፊደል ቆጥሮ፤ ሥራ ይዞ፤ 
ኑሮ መስርቶ ከእናቱ ቤት ወጥቶ ቤተሰብ መመሥረት 
ቢኖርበትም፤ ያ አልሆነም። ለ34 ዓመታትም  
ከተወለደበት ቦታ በእናቱ ቤት ከወላጆቹ ጋር ይኖራል።  
ይህ ነው የሚባል ቋሚ ሥራ የለውም። ነገር ግን 
ሁለቱን  የሚያገኛቸውን የተለያዩ ሥራዎች ይሰራል። 
ኃይሉ ትምህርቱን ያጠናቀቀው በኮንስትራክሽን ሲሆን 
የተለያዩ የሕንጻ ግንባታዎች ላይ በጨረታ በመሳተፍ እና  
ሌሎች ድርጅቶች ውስጥ በመቀጠር ይሰራል። ሥራውን 
ሲጨርስ የኃይሉ የዘወትር ተግባር ሰፈሩ ውስጥ ባለ 
አንድ መጠጥ ቤት ውስጥ ሲጠጣ አምሽቶ ወደ ቤቱ 
ይገባል። ታዲያ የእርሱ ማምሸት እህቶቹንም ሆነ እናቱን 
ማበሳጨቱም ማስጨነቁም አልቀረም።  እናቱ ሁልጊዜ 
በዚህ ተግባሩ ይማረሩበታል፤ ነገር ግን ልጃቸው ነውና 
መምሸቱና የወቅቱ ብርድ ሳይገድባቸው  እስከሚመጣ 
ድረስ ይጠብቁታል።   

ኃይሉ ጠጥቶ የመጣ ቀን የወላጆቹ እርሱን 
በትዕግስት መጠባበቅ ጉዳይ ግድ የሚሰጠው አይደለም። 
ነገር ግን  ጠዋት ከእንቅልፉ ሲነሳ ደግሞ ባደረገው ተግባር 
በመጸጸት እያባበለ ይቅርታ ይጠይቃቸዋል።  

ኃይሉ የሚሰራው የኮንስትራክሽን ሥራ ከተለያዩ 
ሰዎች ጋር የሚያገናኘው ነው። የሥራው ባህሪ አስቀድሞ 
ጨረታዎችን ማሸነፍ ይጠይቃል፤ ኃይሉ አንድ 
የኮንስትራክሽን ሥራ ጨረታን ሲያሸንፍ የሚያገኘው 
ክፍያ ከፍ ያለ ነው። በመሆኑም በየቀኑ ከተለያዩ 
ሰዎች ከእርሱ ጋር ተመሳሳይ ሥራ የሚሰሩ ሰራተኞች 
የኮንስትራክሽን ባለሙያዎች እና የቀን ሰራተኞች ጋር 
ይገናኛል። 

ለማ በሚኖርበት የቃሊቲ ክፍለ ከተማ ወረዳ 04  
ውስጥ ነዋሪ  ነው። በሙያው የኮንስትራክሽን ባለሙያ 
በመሆኑ በተለያዩ ቦታዎች ላይ ተዘዋውሮ የመስራት 
እድል አግኝቷል።  በክፍለከተማው አንድ የንግድ ማዕከል 
ጅምር ሕንጻ የፊኒሺንግ ሥራ ለመስራት የሕንጻው ባለቤት 
ለኮንስትራክሽን ባለሙያዎች ለጨረታ አቅርቧል።  
ለማም ሆነ ኃይሉ ይህንን ሥራ አሸንፈው ሥራዎችን 
ለመስራት  ጓግተዋል። ለማ እና ኃይሉ በዚህ ሥራ 
ረጅም ዓመት ያስቆጠሩ በመሆናቸው እርስ በእርሳቸው 
ይተዋወቃሉ። ከአንድም ሁለት ጊዜ በአንድ የሥራ 
አጋጣሚ አብረው የመስራት እድል ገጥሟቸዋል። ነገር 
ግን በመሀከላቸው  ያለመስማማት አለ። ኃይሉ በሥራው 
ሌሎችን ሰዎችን በማገዝ እና አብረውት የሚሰሩ 
ሰራተኞችን ጥሩ የሚባል ክፍያን በመክፈል ይታወቃል፤ 
በዚህም ምክንያት አብዛኛዎቹ ሰራተኞች ከኃይሉ 
ስር ሆነው መስራትን ምርጫቸው ያደርጋሉ። ለማ 
ደግሞ በተለያዩ ጊዜያት በሚያሸንፋቸው  ጨረታዎች  
የሚከፈለውን ክፍያ በወቅቱ ቢያገኝም ለሰራተኞቹ ቶሎ 
የመክፈል እና ጨረታውን ያወጣው የሕንጻ ባለቤት 
በሚፈልገው የጥራት ደረጃ መስራት ላይ በተደጋጋሚ 
ቅሬታ ይቀርብበታል። 

በሚኖሩበት አቅራቢያ የፊኒሺንግ ሥራ ለማከናወን   
የጨረታ ማስታወቂያ ከወጣበት ቀን አንስቶ ለማ 
በሰፈሩ እየተዟዟረ የተለያዩ አሉባልታዎችን ስለ ኃይሉ 
ማውራቱን እንደቀጠለ ነው። ኃይሉ ይህ ሐሜት ወደ 
እርሱ ጆሮ ቢደርስም  ጉዳዩ ወደ ጸብ እንደሚያመራ 
ስለሚያውቅ ይህ ነው የሚባል ምላሽ አልሰጠም። ለማ 
ይህንን ጨረታ አሸንፎ የሚያገኘውን ዳጎስ ያለ ገንዘብ 
ለመቀበል ቋምጧል።  

እለቱ ጨረታው የሚቀፈትበት ነው። ኃይሉ 
ከእንቅልፉ በጠዋት የተነሳ ሲሆን ከቤቱ አቅራቢያ 
በሚገኘው ካፌ ጎራ ብሎ እንደተለመደው አንድ ሲኒ 
ቡናውን ከጠጣ በኋላ ጨረታው ወደ ሚከፈትበት 
ሥፍራ አቀና። ጨረታው የሚከፈተው ከጠዋቱ ሶስት 
ሰዓት ቢሆንም በቦታው ሌሎች ተጫራቾች አስቀድመው 
ደርሰዋል። ለማ በቦታው አስቀድሞ የተገኘ ይመስላል፤ 
በቦታው ያሉ ሰዎችንም የሚያውቃቸው በማስመሰል 
ከተጫራቾች ጋር ወዲህ ወዲያ እያለ  ይነጋገራል። 
ኃይሉ ጨረታው ሊከፈት ሲል ደረሰ። ከባላንጣው ለማ 
ጋርም ፊት ለፊት ተያዩ ። የንግድ ሕንጻ የፊኒሺንግ ሥራ 
ለማጠናቀቅ በወጣው ጨረታ ላይ የቀረቡለትን ሰነዶች 

ተመልክቶ የጨረታውን አሸናፊ ለማድረግ በቦታው 
ተገኝቷል። ለማ ከመድረኩ ፊት ለፊት ቆሞ በአሸናፊነት 
መንፈስ ስሙ እስከሚጠራ በመጠባበቅ ላይ ነው። 
የጨረታው አሸናፊ ይፋ በሚደረግበት ወቅት ግን 
ለማ የሰማውን ማመን አልቻለም። ኃይሉ የሕንጻውን 
የፊኒሺንግ ሥራ ለመስራት የቀረበውን ጨረታ አሸንፎ 
እንዲሰራ ማሸነፉ ይፋ ተደረገ። በመሆኑም ሥራው 
ተጀምሮ እስከሚጠናቀቅ ድረስ የጋራ ውል ለመፈራረም 
ከሕንጸው ባለቤት ጋር ቀጠሮ ይዘው ተለያዩ ። 

ኃይሉ ጨረታውን በማሸነፉ ደስታ ቢሰማውም 
በቦታው ግን ፊት ለፊት ደስታውን ማሳየት አልፈለገም፤ 
ከባላንጣው ለማ ጋርም ምንም ንግግር ሳይለዋወጥ ወደ 
ቤቱ አቀና ። ኃይሉ አሁን የሚጠበቅበት አስፈላጊውን 
የሥራ ውል ተዋውሎ ነባር ሰራተኞቹን ጠርቶ ሌሎች 
ለሥራው የሚያስፈልጉትን ሰራተኞች አሟልቶ ወደ 
ሥራው መግባት ነው ። ለማ ግን በጨረታው የመሸነፉ 
ነገር አልተዋጠለትው፤ ምንም እንኳን ለሕንጻው ባለቤቶች 
ቅርብ ቢሆንም እንደሚያሸንፍ ለራሱ የሰጠው ግምት እና 
የተመለከተው ውጤት የታቀረነ በመሆኑ እልህ እና ንዴት 
ሞልቶታል። 

አሳቻ ሰዓት 
ኃይሉ ጨረታውን ባሸነፈበት እለት ከሌሎች ጓደኞቹ 

ጋር በሰፈሩ ውስጥ የሚገኝ አንድ ሆቴል ውስጥ አምሽቶ 
ወደ ቤቱ በመመለስ ላይ ነው ። ወደ ቤቱ አቅጣጫ 
በሚወስደው መንገድ ዘወትር በሚያመሽበት መጠጥ ቤት 
ጎራ ብሎ ጥቂት ምሽቱን መግፋት መጠጡን ይዞ ቁጭ 
አለ። በመጠጥ ቤቱ ትይዩ ብልጭ ድርግም በሚለው 
መብራት ውስጥ ጥርስ የነከሰበትን ለማን ተመለከተው 
። ጉዳዩን ብዙም ትኩረት ሳይሰጠውም ከራሱ እና 
ከመጠጡ ጋር ማሰላሰሉን ቀጠለ። ከበር ሲገባ ጀምሮ 
የተመለከተው ለማ  በነገር ጎንተል ለማድረግ በሚመስል 
መልኩ ከተቀመጠበት ወንበር ላይ ሆኖ ድምጹን 
ከፍ በማድረግ የተለያዩ ንግግሮችን ያደርጋል ። ለማ 
ምሽቱን በዚያ በመቆየቱ ትንሽ ሞቅ ሳይለው አይቀርም 
አንዳንዴም ስም ጠርቶ መሳደብ ሲቀረው በመጠጥ ቤት 

ውስጥ እየተዘዋወረ ሊናገረው ይፈልጋል። ኃይሉ ንግግሩ 
ለእርሱ እንደሆነ ገብቶታል። በመሆኑም ጨረታውን 
ያሸነፈው በትክክለኛ መንገድ እንጂ ለማ ሌላ ጊዜ 
እንደሚያደርገው በማጭበርበር እንዳልሆነ እና ሌሎች 
ጥቃቶቹን እንዲያቆም በመግለጽ ከመጠጥ ቤቱ ወጥቶ 
ሄደ። 

ነገር ግን ትንሽ መንገድ እንደተጓዘ ለማ ከኋላው 
መጥቶ ሲያንቀው ተሰማው ። እንደምንም ብሎ 
የተያዘበትን እጅ ለማስለቀቅ ሲጣጣርም ለማ በያዘው 
ስለታማ ቢላ ደጋግሞ የኃይሉ ሆድ ላይ አሳረፈው ። 
ራሱን መቋቋም ያልቻለው ኃይሉ መሬት ላይ ሲወድቅ 
ለማ አካባቢውን ጥሎ ሄደ። 

የወንጀሉ ዝርዝር 
የልጃቸውን መምጣት እንደተጠበቀው ከበራቸው 

ላይ ሆነው የሚጠባበቁት እናት ቢዘገይ እንጂ 
እንደማይቀር ያውቃሉ። ታዲያ የዛሬው ማምሸት ለየት 
ስላለባቸው አንድ ሴት ልጃቸውን ይዘው ፍለጋ ሲወጡ 
የአካባቢው የጸጥታ ኃይል እና ሌሎች ሰዎች በመንገዱ ላይ 
ተሰብስበው ኃይሉን ወደ ሆስፒታል ለመውሰድ ሲረባረቡ 
ተመለከቱ። በድንጋጤ የተሞሉት እናት እና የኃይሉ 
እህት ከሌሎች ሰዎች ጋር በመሆን ወደ አቅራቢቸው 
የሚገኝ ሆስፒታል አመሩ። መረጃው የደረሰው ፖሊስ 
ምርመራውን ለማድረግ የኃይሉን ማንነት ማጣራት እና 
ወንጀለኛውን ለመፈለግ የራሱን ሥራ ጀመረ። 

በእለቱ ከፍተኛ ጉዳት እንዲሁም የደም መፍሰስ 
የደረሰበት ኃይሉ የሕክምና እርዳታ ቢያገኝም ከአንድ ቀን 
በላይ ግን ነፍሱ ልትቆይ አልቻለችም። ፖሊስም ቀጣይ 
ምርመራዎችን በማድረግ በእለቱ ከተካሄደው ጨረታ እና 
በቦታው የነበሩ ሰዎችን በማጣራት ተጠርጣሪ ያለውን 
ለማ ታዲዮስን ኃይሉ ሕይወቱ ካለፈበት እለት አንስቶ 
በቁጥጥር ሥር አዋለው።  ፖሊስ ባደረገው ምርመራ 
እና ባሰናዳው የሰው እና የሰነድ ማስረጃ የሟች ኃይሉ 
ጉታ የአስክሬን ምርመራ  ከቅዱስ ጳውሎስ ሆስፒታል 
ሚሊኒዬም ሜዲካል ኮሌጅ የምርመራ ውጤት አያይዟል። 
ከቅዱስ ጳውሎስ ሆስፒታል  ሚሊኒዬም ሜዲካል ኮሌጅ 

የምርመራ ውጤት እንደሚያሳየው ሟች በሆዱ ላይ 
ስለታማ በሆነ ቢላዋ በተዳጋጋሚ የተወጋ ሲሆን መሬት 
በሚወድቅበት ጊዜ ጭንቅላቱ ላይ ጉዳት ደርሶበታል፤ 
እንዲሁም ከፍተኛ የደም መፍሰስ አስቀምጧል ። የሞቱን 
መንስኤም ስለታማ በሆነ ቢላዋ ሆዱ በመወጋት ሕይወቱ 
ሊያልፍ ችሏል ሲል አስቀምጧል።   

 በመሆኑም ለማ ታዲዮስ የተባለው ተከሳሽ  ሰውን 
ለመግደል አስቦ ሕዳር 1 ቀን 2016 ዓ.ም ከምሽቱ  በግምት 
ከአምስት ሰዓት  እስከ ስድስት ሰዓት ሲሆን በአቃቂ ቃሊቲ 
ክፍለ ከተማ ወረዳ 04 ወርቁ ሰፈር ተብሎ ከሚጠራው 
አካባቢ ለጊዜው ባልታወቀ ምክንያት ሟች ኃይሉ ጉታን  
ስለት በሆነ ቢላዋ ሰውነቱን በመውጋት በደረሰበት ጉዳት 
በእለቱ ሕይወቱ እንዲያልፍ አድርጓል። 

እልህ ያስከተለው መዘዝ

ማረፊያ/ ትዝብት  
መዝናኛ

አዲስ ዘመን  ቅዳሜ ጥር 17 ቀን 2017 ዓ.ም

ዓለም አቀፍ 

ዋለልኝ አየለ

በተለምዶ ‹‹ባለቤት አልባ ውሾች›› ሲባል እንሰማለን። 
የማን እንደሆኑ የማይታወቁና ‹‹የእገሌ›› ሊባሉ የማይችሉ 
በየጎዳናው የሚታዩ ውሾችን መሆኑ ነው። እንዲህ 
አይነት ውሾች የሚታዩት በከተሞች ውስጥ ነው። ሥጋ 
ቤቶች ባሉባቸው አካባቢዎች በብዛት የሚታዩት እነዚህ 
‹‹ባለቤት አልባ›› እየተባሉ የሚጠሩት ውሾች ናቸው። 
እንደ ልማድ አድርገውት በአንዳንድ ቦታዎች ደግሞ 
አዘወትረው ይተኛሉ። በአካባቢያቸው ደረቅ ቆሻሻዎችን 
የሚያነሱ የጽዳት ሰራተኞችን ተከትለው ሲንቀሳቀሱም 
እናያለን። 

ለመሆኑ እነዚህ ‹‹ባለቤት አልባ›› የሚባሉ ውሾች 
ባለቤት አልነበራቸውም?

ውሻ የቤት እንስሳ ነው። ከዱር አይመጣም። እነዚህ 
በየጎዳናው የምናያቸው ውሾች በኋላ እየተራቡ ሊበዙ 
ቢችሉም መጀመሪያ ግን ባለቤት ነበራቸው። በባለቤቶች 
ግደለሽነትና ቸልተኝነት ወደ ጎዳና የወጡ (ልክ እንደ ሰው 
ማለት ነው) ናቸው። አንዳንዶቹም ጎዳና ላይ ተጥለው 
በዚያው እንደምንም ያደጉ ናቸው። ይህ የሚሆንበትን 
ምክንያት ልብ እንበል። 

አንዲት ውሻ እስከ 5 እና ስድስት ትወልዳለች። 
የውሻዋ ባለቤት ቡችላ ለሰዎች ሊሰጥ ይችላል። 
የወለደቻቸው ልጆች ሴት ከሆኑ ግን የመወሰድ ዕድላቸው 
አነስተኛ ነው። ሴት ውሻ የድሪያ ወቅት ላይ ስትሆን 
በውሾች የሚፈጠረውን ትርምስ ባለቤቶች ይጠሉታል፤ 
በሌላ በኩል የምትወልዳቸውን ቡችሎች ምን 
እናደርጋቸዋለን በሚል ብዙዎች ሴት ውሻ አይፈልጉም። 
ዳሩ ግን ወንዶች ውሾች የሚወለዱት ከሴት መሆኑን ልብ 
አይሉም፡፡

በእነዚህ የግደለሽነት ምክንያቶች ብዙ ውሾች ባለቤት 
አልባ ይሆናሉ። ውሾቻቸው ሲወልዱ አውጥተው 
ይጥላሉ። የተጣሉት እንደምንም ሲያድጉ ልክ እንደ ጎዳና 
ተዳዳሪ ልጆች ሕይወታቸው ጎዳና ይሆናል ማለት ነው። 

ይህ የሚሆነው በጥቂት ግዴለሽ ሰዎች ምክንያት 
ነው። ብዙዎች ውሾቻቸውን በየሜዳው አይጥሉም። 
ውሾቻቸው ከግቢ አይወጡም። አስፈላጊው እንክብካቤ 
ሁሉ የሚደረግላቸው ከግቢ ውስጥ ነው። በውጭው 
ዓለም እንደምንሰማው ብዙ የሰለጠኑ ውሾች አሉ። ይህ 
የሚሆነው በባለቤቶች አያያዝ ነው። 

የአንዳንዶች ደግሞ የቤት ውሻ ይሁኑ የጎዳና 
አይታወቅም። ለስሙ የቤት ናቸው፤ ዳሩ ግን ውጭ ሲዞሩ 
ውለው፣ ግቢ ይገባሉ። የቤትም የጎዳናም ናቸው። ከውጭ 
ምናምንቴ ነገር ይዘው ወደ ግቢ ይገባሉ። ግቢ ውስጥ 
ይጥሉታል። ከዚያ ከውጭ ባመጡት ንፁህ ያልሆነ ነገር 
የሚፈጠረውን ብክለት አስቡት። 

በነገራችን ላይ ውሻ ልክ እንደ ሰው ልጅ ነው። 
የአስተዳደግና የአያያዝ  ውጤት ነው። በሥርዓት ግቢ 
ውስጥ ያደጉ ውሾች ከውጭ ቆሻሻ ይዘው ወደ ግቢ 
አይገቡም፤ ሲጀመርም ቆሻሻ ነገር አይበሉም፤ ልክ እንደ 
ሰው ይጸየፋሉ። የቤትም የጎዳናም ሆነው በዘፈቀደ 
ያደጉ ውሾች ግን ከውጭ ወደ ውስጥ ከቆሻሻ ጋር በሽታ 
አስተላላፊ ነገሮችን ይዘው የሚመጡ ናቸው። ባለቤቶች 
ይህን በግደለሽነት ነው የሚያዩት!

የእነዚህ ‹‹ባለቤት አልባ›› የሚባሉ ውሾች አደገኛነት 
የሚመጣው የእብድ ውሻ በሽታ የሚባለው ወረረሽኝ 
ሲከሰት ነው። ብዙ አይነት በሽታ አለው። ይህ አደገኛ 
በሽታ ከውሾች ወደ ሰዎች የሚተላለፍ ነው። ጎዳና ላይ 
ያሉ ውሾች አኗኗር ይታወቃል። አንድ ውሻ ቢታመም 
ለብዙዎች የመዳረስ ዕድሉ ሰፊ ነው። ባለቤት ያላቸው 
‹‹ባለቤት አልባ›› ውሾች ደግሞ የቤትም የጎዳናም ናቸው። 
ይህን አደገኛ በሽታ ይዘው ወደ ግቢ ይገባሉ ማለት ነው። 
ግቢ ውስጥ ከብዙ ዕቃ ጋር ይነካካሉ። ወረርሽኙ ከተከሰተ 
በኋላ መያዣ መጨበጫው ይጠፋል ማለት ነው፡፡

የሁለተኛ ደረጃ ትምህርት ቤት ተማሪ እያለሁ 
ነው። በምንማርበት የገጠር ወረዳ ከተማ ውስጥ የእብድ 
ውሻ በሽታ ተከሰተ ተባለና ጭንቀት ተፈጠረ። ነገሩን 
ለመቆጣጠር ባለቤት አልባ የሆኑ የጎዳና ላይ ውሾችን 

እያደኑ መግደል እንደ አማራጭ ተወሰደ። ይህ ወሬ 
ሲሰማ እናቶችና አባቶች ‹‹ኧረ ግፍ ነው! ንስሃ ነው! 
ኃጢአት ነው!›› እያሉ መቆጣት ጀመሩ። አንዳንዶችም 
‹‹ታዲያ ምን አማራጭ አለ? ሰው ይለቅ እንዴ?›› እያሉ 
አማራጩን ደገፉ። በተለይ አንዳንድ ወጣቶች ደግሞ 
ውሻ እያባረሩ መግደልን እንደ ጨዋታ ያዩታል መሰለኝ 
ሲያበረታቱ ነበር። በወቅቱ ይወሰድ የተባለው እርምጃ 
ያሳዘነኝና ያናደደኝ ስለነበር በየአጋጣሚው አልረሳውም። 
ደግነቱ በታሰበው ልክ ሳይከናወን በአባቶችና እናቶች ቁጣ 
ውሳኔው ተቀልብሷል። ወረርሽኙም ምን ያህል ጉዳት 
እንዳደረሰ ልብ ባልለውም በዚያው ተረሳ፡፡

ችግሩ ግን የከተማው ነዋሪዎች ከዚያ ስህተት 
አልተማሩም። ከተማዋ ዛሬ ድረስ የጎዳና ላይ ውሾች 
አሏት። ይህ በብዙ ከተሞች የምናየው ነው። 

የበለጠ የሚያስገርመው ግን የዓለም የዲፕሎማት 
መቀመጫ በሆነችው አዲስ አበባ ውስጥ፣ ለብዙ 
የሀገራችን ከተሞች አርዓያ በምትሆን የሀ

ገሪቱ ዋና ከተማ ውስጥ እንዲህ አይነት ነገር መሆኑ 
ነው። የወረዳ፣ የዞን እና የክልል ከተሞች ነዋሪዎች 
ምሳሌ የሚያደርጉት የአዲስ አበባን ነዋሪ ነው። የክልል 
ሰዎች የአዲስ አበባን ሰው የሰለጠነ አድርገው ማሰባቸው 
የሚጠበቅ ነው። ዳሩ ግን እንዲህ አይነት ዝርክርክነት 
ሲያዩ መታዘባቸው አይቀርም። 

የጎዳና ውሾች ማለት የዱር እንስሳት ማለት አይደለም። 
ባለቤት የነበራቸው ናቸው። ስለዚህ ችግሩ ግደለሽነትና 
አላዋቂነት ብቻ ነው። እዚህ ላይ ሁለት አይነት ችግር 
ነው ያለው። አንደኛው ውሾችን ራሱ ማሰቃየት ነው። 
የሚበሉት በሰዓቱ አያገኙም፣ ወይም ምንም ላያገኙም 
ይችላሉ። አማኝ ነኝ በሚል ማህበረሰብ ውስጥ ይህ 
የግፍ ድርጊት ነው። ለሞራልም ጥሩ ያልሆነ ነገር ነው። 
ሁለተኛው፤ በሰዎች ላይ የሚያመጣው የጤና ችግር 
ነው። በውሾች የሚመጣው የግድ የእብድ ውሻ በሽታ 
ብቻ አይደለም፤ ቀደም ሲል እንዳልነው አስተዳደጋቸው 
በሥርዓት ስላልሆነ ቆሻሻ ይዘው ወደ ግቢ ይገባሉ። 
ተላላፊ በሽታዎችን ያስተላልፋሉ ማለት ነው። 

በግልም ሆነ በሥራ ጉዳይ ወደ አንዳንድ መኖሪያ 
ቤቶች ጎራ የማለት አጋጣሚ ይኖራል። ግቢ ውስጥ 
ያልታሰረ ውሻ ሳይ በፍርሃትና በተጠንቀቅ ሆኜ ‹‹ያዙት›› 
ስል እርግጠኛ ሆነው ‹‹አይነካህም›› ይሉኛል። ይህ 
የሚሆነው ለካ ውሻው የጎዳናም የቤትም ሲሆን ነው። ያ 
ውሻ ሌላ ቀን ደግሞ ሌላ ግቢ ውስጥ ሊገባ ይችላል ማለት 
ነው። 

በአጠቃላይ አዲስ አበባ ውስጥ ያለው የውሾች 
አያያዝ ጥንቃቄ ይፈልጋል። ሰዎች ውሻ ሲያሳድጉ ልክ 
እንደ ልጆቻቸው በኃላፊነት መሆን አለበት። ይህን 
የማይችሉ ከሆነ ውሻ ማምጣቱን መተው ነው። የጎዳና 
ላይ ውሾች እንዳይበዙ መፍትሔው  የባለቤቶች ጥንቃቄ 
ነውና አንድ ነገር ሊባል ይገባል! 

ባለቤት ያላቸው ‹‹ባለቤት አልባ›› ውሾች

የአሜሪካው ፕሬዚዳንት ዶናልድ ትራምፕ 
የዩክሬን ሩሲያ ጦርነት ለማስቆም በተቻለ ፍጥነት 
የሩሲያውን ፕሬዚዳንት ቭላድሚር ፑቲንን 
አግኝተው ማናገር እንደሚፈልጉ ገለጹ።ፕሬዚዳንት 
ትራምፕ  እኤአ ምርጫ 2024ን እስከሚያሸንፉበት 
ቀን ድረስ ባለው ጊዜ ቢሮ በገቡበት ቀን ሩሲያና 
ዩክሬንን እንደሚያስማሙ ሲገልጹ ቆይተዋል። አሁን 
ላይ አማካሪዎቻቸው ጦርነቱን ለማስቆም ወራትን 
እንደሚወስድ አምነዋል ተብሏል።

“ጦርነቱ እንዲቆም ፕሬዚዳንት ፑቲንን በቅርቡ 
ማግኘት እፈልጋለሁ” ሲሉ ባለፈው ሰኞ ጥር 12 
ቀን 2017 ዓ.ም ወደ ኋይትሀወስ የገቡት ትራምፕ፤ 
ዳቮስ በተካሄደው የዓለም የኢኮኖሚክ ፎረም ላይ 
በቪዲዮ ሊንክ ተናግረዋል።“ይህ ከኢኮኖሚ ወይም 
ከሌላ አንጻር አይደለም። እየባከነ ካለው በሚሊዮን 
የሚቆጠር የሰው ህይወት አንጻር ነው የሚታየው። 
እልቂት ነው፤ ማስቆም አለብን።” ሲሉ ገልጸዋል፡፡

ትራምፕ ቆየት ብለው በእለቱ በኋይትሀውስ 
በሰጡት መግለጫ፤ አላስፈላጊ ነው ያሉትን ጦርነት 
ለማስቆም በተቻለ ፍጥነት ፑቲንን ለማግኘት ዝግጁ 
መሆናቸውን ተናግረዋል።“እንደምሰማው ከሆነ ፑቲን 
እኔን ማግኘት ይፈልጋል። በተቻለ ፍጥነት ለመገናኘት 
እንሞክራለን። በፍጥነት አገኘዋለሁ” ብለዋል ትራምፕ።

“ባልተገናኘንበት በእያንዳንዱ ቀን በጦር ሜዳ 
ወታደሮች እየተገደሉ ነው” ያሉት ትራምፕ፤ የዩክሬኑ 
ፕሬዚዳንት ዘለንስኪ ጦርነቱ እንዲቆም ስምምነት 
ላይ ለመድረስ ዝግጁ መሆናቸውን እንደነገሯቸው 
ገልጸዋል።ትራምፕ በዳቮስ ለተገኙ ተሳታፊዎች 
አሜሪካ ለጦርነቱ ሰላማዊ መፍትሔ እንዲገኝ በተስፋ 
እየሠራች ነው ብለዋል። ነገርግን ትራምፕ ዝርዝር 
ጉዳዮችን ይፋ አላደረጉም።

በዚህ ሳምንት መጀመሪያ ትራምፕ ሩሲያ 
ጦርነቱን ለማቆም የማትስማማ ከሆነ ከፍተኛ ማዕቀብ 
እንደሚጥሉና ከሞስኮ በሚገቡ እቃዎች ላይ ታሪፍ 
እንደሚጥሉ አስጠንቅቀው ነበር።የኑክሌር ጦር 
መሳሪያ ቅነሳ እንዲደረግ እንደሚፈልጉ በስብሰባው 
ላይ የተናገሩት ትራምፕ፤ ሩሲያና ቻይና የኑክሌር 
አቅማቸውን በመቀነስ ሃሳብ ሊስማሙ ይችላሉ 
ብለዋል።

“የኑክሌር ጦር መሳሪያ ቅነሳ እንዲኖር እንፈልጋለን. 
ያሉት ትራምፕ፤ፕሬዚዳንት ፑቲን የኑክሌር ጦር 
መሳሪያ ቅነሳ የሚለውን ሃሳብ በእውነት እንደምወደው 
እነግርሃለሁ። የተቀረው ዓለም እንዲሁም ቻይና 
ትከተላለች ብዬ አስባለሁ” ብለዋል ትራምፕ።

ፕሬዚዳንት ፑቲን በዩክሬኑ ጦርነት የኑክሌር 
ጦር መሳሪያ ሊጠቀሙ እንደሚችሉ በተደጋጋሚ 
አስጠንቅቀዋል። ፑቲን የአሜሪካ-ሩሲያ የኑክሌር 
ጦር መሳሪያ ገደብ ቁጥጥር ስምምነት እኤአ በ2026 
ከተጠናቀቀ በኋላ በድጋሚ ከዋሽንግተን ጋር ለመነጋገር 
ፍቃደኛ ሳይሆኑ ቀርተዋል።

ትራምፕ እአአ በየካቲት 2022 የተከፈተው የሩሲያ 
ወረራ በአንድ ቀን ውስጥ እልባት እንደሚያገኙለት 
ቀደም ሲል ተናግረው ነበር።“አሁን ተረጋጉ እና ይህንን 
አስቂኝ ጦርነት አቁሙት! (ካልሆነ) እየተበለሻሸ 
ይሄዳል።ፕሬዚዳንቱ  ‘ውል’ የማይታሰር ከሆነ በሩስያ 
እና በሌሎች ተሳታፊ ሀገራት ላይ በቅርቡ በማንኛውም 
ምርቶች ላይ ከፍተኛ ግብሮችን፣ ታሪፎችን እና 
ማዕቀቦችን ከመጣል ሌላ ምርጫ የለኝም።” ሲሉ 
መግለጻቸውም የሚታወስ ነው፡፡

 የሩሲያ ዩክሬን ጦርነት ነበልባል የጦርነቱ ቀዳሚ 
ገፈት ቀማሽ የሆነችውን ዩክሬንን ከሁሉ በፊት 
ቢገርፋትም ሩሲያም በጦርነቱም በኢኮኖሚውም 

ጉዳት እያደረሰባት ይገኛል፡፡ በአውሮፓ ሆነ በአሜሪካ  
የተጣለው የፋይናንስ ማዕቀብ የገንዘብ ዝውውሩንና 
ንግዱን በመጉዳት የሸቀጦች ዋጋ እንዲያሻቅብ ምክንያት 
ሆኗል፡፡ በተለይ ደግሞ በኢኮኖሚ ጠንካራ በሆነችው 
ሩሲያ መገበያያ ገንዘብ ሩብል ላይ የተከሰተው የዋጋ 
ማሽቆልቆል በሀገሪቱ ግሽበትን አስከትሏል ነው 
የተባለው፡፡

የአውሮፓ ሀገራትም ከፍተኛ የሆነ የዋጋ ግሽበት 

እያስመዘገቡ ነው። ሀገራቱ ባለፉት ሦስት አስርት 
ዓመታት ውስጥ አይተውት የማያውቁት የዋጋ ግሽበት 
ነው እያስመዘገቡ ያሉት። ብዙዎች ጦርነት መቼ 
እንደሚጀመር እንጂ መቼና እንዴት እንደሚጠናቀቅ 
አይታወቅም ይላሉ። ዓለምን እያጋጠመ ላለው 
የኢኮኖሚ መንገዳገድ ዋንኛው መውጫ መንገድ 
የጦርነቱ መቋጨት ቢሆንም መቼ የሚለው ግን ዛሬም 
መልስ የለውም።

ትራምፕ ጦርነቱን ለማስቆም ከፑቲን ጋር  መነጋገር እፈልጋለሁ አሉ

በነገራችን ላይ ውሻ ልክ 
እንደ ሰው ልጅ ነው። 
የአስተዳደግና የአያያዝ  
ውጤት ነው። በሥርዓት 
ግቢ ውስጥ ያደጉ ውሾች 
ከውጭ ቆሻሻ ይዘው 
ወደ ግቢ አይገቡም፤ 
ሲጀመርም ቆሻሻ ነገር 
አይበሉም፤ ልክ እንደ 

ሰው ይጸየፋሉ

       መጋቢ አዕምሮ
ማህበራዊ

አዕምሮን በትክክል የመጠቀም ሳይንስ
አስናቀ ፀጋዬ

አሸንፋችሁ እንደሆነ ነው የሚሰማችሁ ወይስ 
ራሳችሁን በጥርጣሬ ሞልታችሁታል? መሆን 
የምትችሉትንም ሰው መሆን እንደማትችሉ 

እያሰባችሁ ነው? የአቅማችሁ ጥግ ጋር መድረስ 
እንደማትችሉ ታስባላችሁ? እንግዲያውስ እውነታው ይህ 
ነው። ‹‹ዊኒንግ ኢፌክት›› ከሚባለው ፅንሰ ሃሳብ ጀርባ 
በጣም ትልቅ እውነታ አለ። ይህን እውነታ በጣም አጓጊ 
ሆኖ ልታገኙት   ትችላላችሁ። በዛው ልክ ደግሞ አስፈሪ 
ነው። እንዴት? ብላችሁ መጠየቃችሁ አይቀርም። 

ሳይንቲስቶች ለጥናታቸው ብለው ሁለት አይጦችን 
ፈልገው ያመጣሉ። ሁለቱንም አይጦች አንድ ሳጥን 
ውስጥ በማስቀመጥ ለግዛታቸው እንዲደባደቡ ያደርጋሉ። 
ነገር ግን ሁለቱን አንድ ላይ ከማደባደባቸው በፊት 
ለሁለተኛዋ አይጥ ማደንዘዣ መድኃኒት ይሰጧታል። 
ታዲያ ሁለቱን ሲያገላግሏቸው አንደኛዋ አይጥ 
ሁለተኛዋን እንደምታሸንፋት በጣም ግልፅ ነበር። 
ምክንያቱም የመጀመሪያዋ አይጥ ምንም አይነት ማደንዘዣ 
አልተሰጣትም። ሁለተኛዋ ግን ደንዝዛለች። ስለዚህ 
የመጀመሪያዋ አይጥ አሸነፈች። 

ሳይንቲስቶቹ ሁለቱንም አይጦች መልሰው ለየብቻ 
አስቀመጧቸው። ለሁለተኛ ዙር ሊለያዯቸው ነው።  
በዚህ ዙር ግን ሁለቱንም አይጦች አልደነዘዙም። ሁለቱም 
አይጦች ጥሩ የሚባል የጤንነት ደረጃ ላይ ነበሩ። ስለዚህ 
አሁንም በድጋሚ እንዲደባደቡ ተደረገ። ማን ያሸነፈ 
ይመስላችኋል። መጀመሪያ ያሸነፈችው አይጥ ናት አሁንም 
ሁለተኛዋን አይጥ ያሸነፈችው። ስታሸነፍም በጣም ታግላ 
ወይም ተፋልማ አይደለም። የማሸነፍ እድሏ በጣም የሰፋ 
ነበር። ልክ ቀድማ ያሸነፈች ያህል ነው የተደባደበችው።  

ታዲያ ይህ ለአይጦች ብቻ አይደለም የሚሰራው። 
በዓለማችን ላይ በሁሉም ነገር ውስጥ ይህ ዊኒንግ ኢፌክት 
የሚባለው ነገር ይሠራል። ባሸነፋችሁ ቁጥር የማሸነፍ 
እድላችሁ የበለጠ እየጨመረ ይሄዳል። በተጨማሪም 
እያሸነፋችሁም ታልፋላችሁ። ሀብታሞችን ብታዩ 
ከሀብታቸው ላይ ሌላ ሀብት እየጨመሩ የሚሄዱት 
ለምንድን ነው? በመጀመሪያ የነበረው ሀብታቸው እየተባዛ 
ስለሚሄድ ነው። አዳዲስ ሥራ ፈጣሪዎችም ትንሸ የምትባል 
ስኬት እንኳን ቢያዩ በዚያች ስኬት ላይ የበለጠ እየተሻሻሉና 
የበለጠ በራሳቸው እየተማመኑ ነገሮችን ይፈፃማሉ። 

አትሌቶች ላይም ይህን ነገር መመልከት የተለመደ 
ነው። የእግር ኳስ ቡድኖችንም ብትመለከቱ አንዴ 
ማሸነፍ ከጀመሩና ያንን ማሸነፍ ካስቀጠሉ የበለጠ 
እያሸነፉና በራሳቸው እየተማመኑ ይሄዳሉ። ይህ ዊኒንግ 
ኢፌክት ደግሞ ክለቡ ላይ ብቻ የሚቆይ አይደለም። ወደ 
ደጋፊዎቹም ይጋባል። ምንም እንኳን ደጋፊዎች ክለባቸው 
እንዲሸንፍ ምንም ዓይነት ድጋፍ ባያመጡም ወይም እግር 
ኳሱ ላይ መለወጥ የሚችሉት ምንም ነገር ባይኖርም 
ቡድናቸው በማሸነፋቸው ብቻ እነርሱ የሚሰማቸው በራስ 
መተማመን ይኖራል። አንደኛውን፣ ሁለተኛውን…. ቀጣዩን 
ያሸንፋሉ። ይህም በራስ መተማመናቸው ይበልጥ እያደገ 
እንዲመጣ ያደርገዋል። 

በፍቅር ሕይወት ውስጥም ተመሳሳይ ነገር ነው 
ያለው። ብዙ ሴቶች የሚወዱት አንድ ወንድ ካለ የዚያ 
ወንድ ማራኪነትና ሳቢነት የበለጠ ይጎላል። ይህም 
ማለት ሌሎችም ሴቶች እሱን እየወደዱት ይመጣሉ። 
ምንም አይነት ውድድር ማሸነፍ የእናንተን ሙሉ ነገር 
ይቀይራል። በሰውነታችሁ ውስጥ ያሉ ኬሚካሎች እንዳለ 
ይለዋወጣሉ። እናንተም የተሻለ ቦታ ላይ እንድትገኙ ወይም 
የበለጠ እንድታሸነፉ በጣም ጥሩ ቦታ ትቀመጣላችሁ። 
መቼም ሁሌ ጥሩ ዜና ብቻ ሊኖር አይችልም። የሆነ መጥፎ 
ዜና ሊኖርም ይችላል ብላችሁ ታስባላችሁ። እውነታችሁን 
ነው። 

በተቃራኒው ግን ስለራሳችሁ ያላችሁ ስሜት ጥሩ 
ካልሆነ፣ ያሰባችሁት ነገር እየተሳካላችሁ ካልሆነ፣ 
በሕይወታችሁ ቆማችሁ እንደቀራችሁ እያመናችሁ 
ከሄዳችሁ፣ ራሳችሁን ከተጠራጠራችሁ፣ ራሳችሁን ዝቅ 
ካደረጋችሁ፣ ሽንፈትን ካስተናገዳችሁ እነዚህ ስሜቶች 
ያንን ነገር እያበዙላችሁ ይመጣሉ። ስለዚህ ይበልጥ 
እየተሸነፋችሁ፤ የበለጠ እያጣችሁ ትመጣላችሁ። 
የማገግም እድላችሁም በዛው ልክ እየከበደ ይመጣል። 
ስለዚህ በሳይንስ ዊኒንግ ኢፌክት የተባለውን ነገር ቁጭ 
ብለን እንገምግም ካልን ወደላይ እየተምዘገዘጋችሁ 
እየሄዳችሁ ነው? ወይስ ቁልቁል እየወረዳችሁ ነው? አሁን 
በሕይወቴ የትኛው ላይ ነኝ ብላችሁ ካሰባችሁ አንድ ጥያቄ 

መመለስ አለባችሁ። 
አሁን ላይ እንዴት እያደረጋችሁ ነው? ወይም 

እንዴት እየሠራችሁ ነው? በሕይወታችሁ በጣም በጎ 
የሚባሉት ነገሮች እየበዙ ነው ወይስ መጥፎ የሚባሉት 
ነገሮች እየተደራረቡ ነው? እነዚህን ጥያቄዎችን ስትመልሱ 
እናንተ ያላችሁበትን ሩጫ ወይም መንገዳችሁን 
በደንብ ታውቁታላችሁ። ስለዚህ በሕይወታችሁ 
በየትኛው አቅጣጫ እየሄዳችሁ እንደሆነ ቁጭ ብላችሁ 
ታንፀባርቃላችሁ ወይም ደሞ ራሳችሁን ትመከታላችሁ። 
ምንም ዓይነት ውጤት አግኙ ወይም ውጤታችሁ ጥሩም 
ይሁን መጥፎ ወደዚህ ዊኒንግ ኢፌክት ወደተባለው ፅንሰ 
ሃሳብ መመለሳችሁ አይቀርም። ለዛም አወንታዊ የሚባል 
ውጤት አያስፈልጋችሁም። ማሻሻል የሚገባችሁ ጥቂት 
የሚባሉ ነገሮች ቢኖሩ ነው፡፡

‹‹ዊኒንግ ኢፌክት ›› የሚባለውን ነገር በሕይወታችሁ 
ውስጥ ለማየት የግዴታ ውጤት አያስፈልጋችሁም። 
ምንም ዓይነት ውጤት ባይኖራችሁ ወይም ምንም ዓይነት 
የማሸነፍ ታሪክ ባይኖራችሁ እንኳን አሁንም በዚህን ፅንሰ 
ሃሳብ መንገድ ውስጥ ልትገቡ ትችላላችሁ። ከእናንተ 
የሚያስፈልገው አንድ ነገር ብቻ ነው። ይህም የእይታ 
ለውጥ  ማምጣት ነው። በአጠቃላይ ከምታገኙት ውጤት 
ጋር በጣም ጤናማ የሆነ ግንኙነትን መመሥረት ማለት 
ነው። ውጤቱ መጥፎም ይሁን ጥሩ የእናንተ ውስጣዊ 
ስሜት የማይለዋወጥ መሆን አለበት። 

በዚህ ዓመት ያሳካችሁትን ነገሮች ይኖራሉ። አልያም 
ደግሞ ዓመቱ ለእናንተ ጥሩ ላይሆን ይችላል። ነገር ግን 
እንዴት እየተሰማችሁ ነው? ስለተከናወነው፣ ስለተፈጠረው 
ነገር ምን ይሰማችኋል? አብዛኛዎቻችን በሕይወታችን 
መልካም ነገሮችን ሠርተን የሆነ መጥፎ ነገር ሲከሰትብን 
የሠራናቸውን ጥሩ ነገሮች ሙሉ በሙሉ የመርሳት 
አዝማሚያ ይታይብናል። እንደ መጀመሪያ መፍትሔ 
መቆጠር ያለበት ግን የዘነጋናቸውንና የረሳናቸውን በጣም 
በጎ የሚባሉ ውጤቶቻችንን ማስታወስ ነው። ምንም 
እንኳን እስካሁን ድረስ ያሳካችሁት ነገር በጣም ተራ 
ቢሆንም፣ ሁሉም ሰው ያደረገው ቢሆንም ወይም ትንሽ 
ነው ብላችሁ ብታስቡ አሁንም ማሸነፍ ነው። አሁንም 
እንደ በጎ ነገር መቆጣጠር ይችላል። ስለዚህ እነዛን የተረሱ 
ነገሮች ወይም የተዘነጉ ነገሮችን መመለስ የመጀመሪያ 
ሥራችሁ ነው። 

ስለ ሰው ልጅ አዕምሮ አንድ ማወቅ ያለባችሁ ነገር ቢኖር 
ስለተፈጠረው ነገርና ስለተፈጠረው ነገር  የሚሰማችሁ 
ስሜት ሁለቱን ነገሮች ሊለያይ አይችልም። አንድ ሰው 
የሆነ ነገር አድርጎ ስኬታማ ቢሆንና ነገር ግን ስኬታማ 
እንዳልሆነ ቢሰማው የዛ ሰው አእምሮ የሚመዘግበው 
ሰውዬው ስኬታማ እንዳልሆነ ነው። ነገር ግን ስኬታማ ሆኖ 
ስኬታማ የመሆን ስሜት ቢሰማው አእምሮው ስኬታማ 
እንደሆነ አድርጎ ያስብለታል። ነገር ግን ስኬታማ ያልሆነ 

ሰው ስኬታማ እንደሆነም አድርጎ ቢያስብ አእምሯችን ምን 
ያህል ስኬታማ ባንሆን እንኳን ስኬታማ እንደሆንን አድርጎ 
ነው የሚያስበው። ምክንያቱም ስሜታችንን ከእውነታው 
ወይም እዚህ ምድር ላይ ከሚፈጠረው እውነት ከተባለው 
ነገር ጋር አይለያየውም። 

ስለዚህ እንደ ምንም ብላችሁ ከምንም ነገር ውስጥ 
የእናንተን በጎ በጎ ነገሮችን እያወጣችሁ ለራሳችሁ 
አስታውሱ። ምንም ዓይነት በጎ ነገሮች የሉኝም ብላችሁ 
የምታስቡ ሰዎች እንኳን ከሆናቸው በጎ ነገሩን ከየትም 
ብላችሁ ቆፍራችሁ ልታመጡት ይገባል። እዚህ ጋር ግን 
አንድ ልትጠነቀቁት የሚገባ ነገር አለ። ለራሳችሁ የሆነ 
በጎ ነገር ስታደርጉ ወይም ጥሩ ውጤት ስላመጣችሁ 
ራሳችሁን ስትሸልሙ፣ ስትደሰቱ፣ ጥሩ ስሜት ሲሰማችሁ 
በውጤታችሁ ላይ ተመስርታችሁ መሆን  የለበትም።  
ዊኒንግ ኢፌክት ሙሉ በሙሉ አመለካከትና እይታን 
መቀየር ነው። ከውጤታችሁ ጋር ያላችሁ ግንኙነት በጣም 
ሰላማዊ ሊሆን ይገባል። 

ይህ ደግሞ እንዴት ነው የሚሆነው ካላችሁ ስትደሰቱ 
ወይም ስትሠሩ ጥሩ ውጤት ስላመጣችሁ እንዳይሆን። 
ነገር ግን ያንን ጥሩ ውጤት ለማምጣት ስለሠራችሁ ይሁን። 
ራሳችሁንም የምትሸልሙት ላገኛችሁት ጥሩ ውጤት 
ሳይሆን ለለፋችሁበትና ለሞከራችሁበት መሆን አለበት። 
ስለዚህ ውጤት የሚለው ነገር ይቀርና ጥረት ይሆናል ማለት 
ነው። እዚህ ጋር መቆጣጠር የማትችሉትን ነገር ግን እንዳለ 

ከፊታችሁ ማስወገድ ይጠበቅባችኋል። የእናንተን ደስታ 
ሊበጠብጥ አይገባም። መቆጣጠር አትችሉምና።! ነገር 
ግን መቆጣጠር የምትችሉት ነገር ምንድን ነው? የእናንተን 
ሥራና ጥረት ነው። ስለዚህ ያንን ይህንን ተቆጣጥራችሁ 
ከነገሩ ጋር አወንታዊ ግንኙነት ይኖራችኋል ማለት ነው። 

ያንን ብቻ ካደረጋችሁ ከእናንተ ጋር የሚጠበቅባችሁን 
ጨርሳችኋል። ውጤቱ ምንም ይሆን ምን ከእናንተ 
የሚጠበቀውን እስካደረጋችሁ ድረስ እናንተን ሊያሳስብ 
አይገባም። ስለዚህ አሸንፊያለሁ፤ ተሸንፊያለሁ ከማለት 
ይልቅ አሸንፊያለሁ ወይም ተምሪያለሁ ማለትን መልመድ 
ያስፈልጋል። ሽንፈትን እንደ ትምህርት መቁጠር ይገባል። 
ምንጊዜም ቢሆን የሰው ልጅ ሁለት ዓይነት ሩጫ ላይ ነው። 
ወደላይ መምዘግዘግ ወይም ቁልቁል ወደታች መውረድ። 
ውጤታችሁ መጥፎ ሆኖ ከዚህ የሆነ ነገር ተምሪያለሁ 
ብላችሁ በጎ የሆነ ስሜት ይዛችሁ ስትሄዱ ወደላይ 
ተምዘግዝጋችሁ እየወጣችሁ ነው። 

ነገር ግን ወደላይ እየተምዘገዘጋችሁ እየሄዳችሁ 
ምናልባት የሆነ መጥፎ ነገር ሲያጋጥማችሁ አሁንም ስለዛ 
ውድቀት ወይም መጥፎነት ጥሩ ስሜት እየተሰማችሁ 
ካልሄደ ወዲያው አሉታዊ ስሜት ከመጣ በሽንፈታችሁ 
ተረብሻችሁ ሌላ ማጥ ውስጥ ከገባችሁ የራሳችሁን 
የቁልቁለት ጉዞ ጀመራችሁ ማለት ነው። ስለዚህ ከዚህ 
ሁኔታ ለማገገም የሆነ ያሸነፋችሁትን ነገር ሊከሰት 
ይገባል። እናንተ ጥሩ ስሜት ተሰምቷችሁ ድጋሚ ወደላይ 
እንድትምዘገዘጉ ማለት ነው።   

በሕይወታችሁ የተሳሳተ ወይም መጥፎ ነገር ተከሰተ 
ብላችሁ ድንጋጤ ውስጥ ትገባላችሁ። ለምንድን ነው ይህ 
ነገር በሕይወቴ የተፈጠረው ወደማለት ትመጣላችሁ። 
ያ ነገር ምንም ስህተት አይደለም። መፈጠርም የሌለበት 
ነገር አይደለም። ማስተካከል ያለበት ግን አንድ ነገር አለ። 
የምጠብቁትን ነገር ማስተካከል ብቻ ነው የሚጠበቅባችሁ። 
አእምሯችሁ በምንም ዓይነት ሃሳብ ቢጥለቀለቅም 
‹‹ቁጭ እላለሁ፣ ቁጭ ማለቴ አይቀርም፤ ለአስር ደቂቃ 
ከተቀመጥኩ በቂዬ›› ነው ብላችሁ ከወሰናችሁ አስር ደቂቃ 
ሙሉ አእምሮህ እረፍት ቢያጣና የሃሳብ ድሪቶ ቢያመጣ 
አስር ደቂቃችሁን ጨረሳችሁ ብትነሱ ይህ ለእናንተ ስኬት 
ይሆናል። ምክንያቱም ማድረግ ያለባችሁን አድርጋችኋል። 

ላደረጋችሁት ነገር በጣም የምትጠብቁት ሌላ ውጤት 
የለም። ስለዚህ ምንም ዓይነት ነገር ላይ ስትገቡ የሆነ 
በጣም የተጋነነ ነገርም ለማስቀመጥ አትሞክሩ። ጫናውን 
ከራሳችሁ ላይ አውርዱ። ቀስ በቀስ ነው ሁሉንም ነገር 
እየገነባችሁ የምትመጡት። በዛ እሳቤና አመለካከት 
ትነሳላችሁ። አእምሯችሁ እየተፈጠረ ያለውን ነገርና እናንተ 
ተፈጥሯል ብላችሁ የምታምኑትን ነገር ሊለይ አይችልም። 
ለአእምሮህ እውነታው እናንተ የሚሰማችሁ ስሜት ነው። 
ስለዚህ ምንም ዓይነት ነገር ፈልጋችሁ ይሁን ያንን ነገር 
እንዳገኛችሁ መሆን አለባችሁ።    

በፍቅር ሕይወት 
ውስጥም ተመሳሳይ 

ነገር ነው ያለው። ብዙ 
ሴቶች የሚወዱት አንድ 
ወንድ ካለ የዚያ ወንድ 
ማራኪነትና ሳቢነት 
የበለጠ ይጎላል። 
ይህም ማለት ሌሎችም 
ሴቶች እሱን እየወደዱት 
ይመጣሉ



ወጋሶ

ከጥቂት ሳምንታት በኋላ የአፍሪካ መዲና በሆነችው 
አዲስ አበባ የአፍሪካ ኅብረት የመሪዎች ጉባኤ ይካሄዳል። 
ኢትዮጵያም ለዚህ ታላቅ ጉባኤ ስኬታማነት ከወትሮው 
በተለየ መልኩ ዝግጅቷን እያጣደፈች ትገኛለች። 
ወትሮም ቢሆን ኢትዮጵያ የአፍሪካ ሀገራት ነጻነታቸውን 
እንዲጎናጸፉ ትልቅ ሚና ከመጫወት እስከ ሰላማቸው 
መከበር በቁርጠኝነት ስትሠራ እንደነበረች ሁሉ፤ ዛሬም 
የአህጉራችን  ሁለንተናዊ ሰላም እንዲጠበቅ የድርሻዋን 
በግንባር ቀደምትነት እየተወጣች ትገኛለች። 

በእርግጥ የአፍሪካ ሀገሮች ቀደም ሲል በነጻነት 
እጦት በብዙ ሲሰቃዩ እንደነበር የሚታወስ ነው። ሀገራቱ 
በቅኝ ገዥዎቻቸው ተጽዕኖ ሲደርስባቸው እንደነበርም 
የአደባባይ ምስጢር ነው። በቅኝ ግዛት መሰቃየቱ 
ያስመረራቸው የአፍሪካ ሀገራት በሕዝቦቻቸው ትግል፤  
በኢትዮጵያም ብርቱ ጥረትና ተምሳሌትነት ከቅኝ 
ገዥዎቻቸው ነጻ ወጥተዋል፡፡

ይሄም የስድስትና ሰባት አስርት ዓመታት ታሪክ 
ሲሆን፤ ሀገራችን ኢትዮጵያ ለአፍሪካውያኑ ነፃ 
መውጣትም ሆነ ለአፍሪካ አንድነት ድርጅት መመስረት 
ታላቅ አበርክቶ ያላት ናት። የኅብረቱ መመስረት ደግሞ 
አፍሪካውያን ነጻ እንዲወጡ ብቻም ሳይሆን ሁለንተናዊ 
ልዕልናቸውን እንዲጎናጸፉ፤ አቅምና ሀብታቸውን 
አሰባስበው እንዲለሙ የማስቻል ተልዕኮንም ይዞ ነው፡፡

ይሁን እንጂ ይሄን ዓላማ ይዞ ከዛሬ ስልሳ ዓመት 
በፊት የአፍሪካ አንድነት ድርጅት/የአሁኑ አፍሪካ ኅብረት 
ቢቋቋምም በሚፈለገው ልክ ግቡን አሳክቷል ለማለት 
አያስደፍርም። ለምሳሌ፣ የአፍሪካ ሀገራት ዛሬም ቢሆን 
በተፈለገው ልክ ባላቸው የተፈጥሮ ሀብት በነጻነት 
እየተጠቀሙበት ነው ወይ? ከተባለ መልሱ አይደለም 
ነው፡፡

ምክንያቱም በተፈጥሮ ሀብቱ ከአፍሪካውን 
ይልቅ እየተጠቀሙበት ያሉት ኃያላኑ ሀገራት ናቸው። 
በአፍሪካውያን የተፈጥሮ ሀብት ኢኮኖሚያቸውን 
የገነቡት እነርሱ ስለመሆናቸው የማይታበል ሐቅ ነው። 
በመሆኑም አፍሪካ የተፈጥሮ ሀብቷን በአግባቡ መጠቀም 
እንድትጀምርና እንድትበለጽግ ሁነኛ የሆነ አቅጣጫ 
መቀመጥና ብርቱ የሆነ የአመራር ሥርዓትን መከተል 
ይጠይቃል፡፡

ከዚህ ባሻገር በየሀገራቱ ጠንካራ የሆኑ ተቋማት 
(ልክ እንደ ኢትዮጵያ አየር መንገድ አይነት) ሊኖሩም 
የግድ ነው። ይህ ደግሞ እያንዳንዱ ሀገር ካሰበበት 
ሊተገብረው የሚችለው ነገር ነው። የዴሞክራሲ 
ሥርዓት ግንባታም የአህጉሪቱ ሀገራት ሌላው የቤት ሥራ 
ነው። በአሁኑ ወቅት ብዙዎቹ የአፍሪካ ሀገራት አለን 
የሚሉት ዴሞክራሲ የይምስል ነው። ምክንያቱም ጥቂት 
የማይባሉ የአፍሪካ ልጆች ዛሬም በሰላም እጦት ሲሰቃዩ 
ይስተዋላል። የእርስ በእርስ መገፋፋቱ ዛሬም ቢሆን 
አልተወገደም፡፡

ሀገራቱ እርስ በእርስ ከመተጋገዝ ይልቅ ሲጋጩ 
እና ጦር ለመማዘዝ ሲዳዳቸው ይስተዋላል። አንዱ 
ሀገር የጎረቤቱን እድገት ከሚያይ ሞትን እስከመምረጥ 
የተሔደበት ጊዜ እንዳለ የሚደበቅ ነገር አይደለም። 
አንዱ ሀገር ያለውን የተፈጥሮ ሀብት ለሌለው በማካፈል 
አብሮ ለመልማት ከማሰብና ከመተባበር ይልቅ አብሮ 
የድህነትን ማቅ መልበስን የሚመርጥ ሀገር ያለበት 
አህጉር ነው። 

በአንዱ ሀገር ያለውን የተፈጥሮ ሀብት በመጠቀም 
አብሮ ማደግ እየተቻለ ያለውን የተፈጥሮ ሀብት እንደ 
ጌጥ ይዞ በመቀመጥ ድህነትንና ጉስቁልናን መገለጫው 
አድርጎ፤ እንዲሁም ወደቁልቁል መንጎድን ምርጫው 
አድርጎ የተቀመጠ ሀገር ያለባት አህጉር ናት። በኢትዮጵያ 
የልማት እንቅስቃሴና ጉዞ ላይ የሚታየው ያደናቃፊነት 
ትግል ደግሞ የዚህ አንዱ ማሳያ ነው፡፡

እርግጥ ነው፤ አህጉራችን በርካታ ጉዳዮች ላይ 
ኅብረትን ፈጥራ ስትንቀሳቀስ የቆየች መሆኗ የማይካድ 
ነው። ሰላም በማስጠበቅ ረገድም የበኩላቸውን 
በአግባቡ የተወጡና የሚወጡ ሀገሮች መኖራቸው ብቻ 
ሳይሆን፤ አንደኛው ለሌላኛው ሀገር ሰላምና አንድነት 
የወታደሮቻቸውን ሕይወት ከፍለዋል። በዚህ ረገድ 
ኢትዮጵያ ስለሌሎች ሰላምና መረጋጋት በምትከፍለው 

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

በተቀናጀ የተፋሰስ ልማት ሥራ እየተገኘ 
ያለውን ውጤት አተልቆ መጓዝ ይገባል!

ኢትዮጵያ በአንድ ወቅት 40 በመቶ የነበረው የደን ሽፋኗ አሽቆልቁሎ ወደ ሁለት ነጥብ ሰባት በመቶ ደርሶ ነበር። ይሄ ደግሞ 
ከሕዝብ ቁጥር ዕድገት፣ ከእርሻ መሬት መስፋፋት፣ ከከተሜነት እድገት እና ከደን ውጤቶች አጠቃቀም ጋር የተያያዘ ስለመሆኑ 
በርካታ ጥናቶች ያሳያሉ፡፡

በዚህ መልኩ የደን ሽፋን መመናመን ደግሞ ከዓለም አቀፍ የአየር ንብረት ለውጥ አምጪ ጉዳዮች ጋር ተዳምሮ እንደ ሀገር 
ከፍ ያለ የአየር ንብረት ነውጥ መለዋወጥ እንዲከሰት ሲያደርግ ቆይቷል። ይሄ የአየር ንብረት መለዋወጥ ደግሞ አንድ ጊዜ ከባድ 
ዝናብ ለሚፈጥረው ጎርፍና የመሬት መሸርሸር፤ ሌላ ጊዜ ደግሞ የዝናብ እጥረት በሚፈጥረው ድርቅና ተያያዥ አደጋዎች ሲከሰቱ 
ቆይተዋል።

በዚህ በኩል የአዋሽ ተፋሰስ ውስጥ የሚከሰት ተደጋጋሚ ጎርፍና አደጋው፤ ከዚህ በተቃራኒው ደግሞ በየአስር ዓመቱ፣ 
በኋላም በየአምስት ዓመቱና በየዓመቱ እየተደጋገመ ለሚከሰት ድርቅ እና የምግብ እጥረት ችግር ሲያጋልጣት ኖሯል። እነዚህ 
ክስተቶች ደግሞ በርካታ ዜጎች ለችግርና መፈናቀል አለፍ ሲልም ለረሃብና ሞት እንዲጋለጡ፤ ብዙ እንስሳትም ለእልቂት ሲዳረጉ 
ማየት የተለመደ ክስተት ሆኖ ኖሯል፡፡

ለዚህ አብይ ማሳያ የሚሆነውና ኢትዮጵያንም በዓለም መድረክ ስምና ገጿን ካጠለሸው ክስተት መካከል ደግሞ የ1977ቱ 
ድርቅና ረሃብ ተጠቃሽ ነው። ይሄን መሰል ድርቅና መሰል አደጋ ታዲያ የእኛው የሰው ልጆች የእጅ ሥራ ውጤት እንደመሆኑ፤ 
መፍትሔውም በእኛው ሊሆን የተገባ ነበር። ይሁን እንጂ ይሄ ሳይሆን ዓመታትን ዘልቆ፣ ሀገርና ሕዝብም ብዙ ዋጋ ከፍለውበት 
ቆይተዋል፡፡

ከቅርብ ጊዜ ወዲህ ግን፣ የችግሩን ስፋትና አሉታዊ ተጽዕኖ በመገንዘብ ለመፍትሔው መሥራት እንደሚገባ ታምኖበት 
ዘርፈ ብዙ ተግባራት እየተከናወኑ ይገኛል። በዚህ ረገድ የአረንጓዴ ዐሻራ ተጠቃሽ ሲሆን፤ በዚህም ኢትዮጵያ ከፍ ያለ ሥራ 
የሠራችበት፣ በስድስት ዓመት ውስጥም ከአርባ ቢሊዮን በላይ ችግኞችን በመትከል ትርጉም ያለው ተግባር ፈጽማ ዓለምን 
ያስደመመችበት ስኬታማ ተግባርን መጥቀስ ይቻላል፡፡

ከዚህ በተጓዳኝ ግን፣ የተጎሳቆሉ አካባቢዎችን እንዲያገግሙ በማድረግ እና የአፈርና ውሃ ጥበቃ ሥራን ከማጎልበት አኳያ 
የተቀናጀ የተፋሰስ ልማት ሥራ በመላው ሀገሪቱ በሰፊ የሕዝብ ተሳትፎ እየተከናወነ ይገኛል። በዚህም አስር ሚሊዮን የሚቆጠሩ 
ሕዝቦች እየተሳተፉ፣ በገንዘብ ለመተመን የሚከብድ ተግባር እየፈጸሙ ይገኛል፡፡

ይሄ በተግባር ደግሞ በአንድ በኩል የአካባቢያዊ ሥነምህዳርን የመመለስ፣ የአፈር መከላትን በመከላከልና የከርሰ ምድር 
ውሃ እንዲጨምር በማድረግ የምንጮች ማጎልበት ከፍ ያለ ሚና እያበረከተ ይገኛል። ከዚህ በተጓዳኝ ደግሞ ዓለም አቀፍ የአየር 
ንብረት ለውጥ ፈተናዎችን ለመሻገር አቅም እየፈጠረ ያለ ነው። 

ለምሳሌ፣ በዘርፉ እስከ አሁን በተከናወነው ሥራ 33 ነጥብ አራት ሚሊዮን ሄክታር መሬት መልሶ እንዲያገግም ተደርጓል። 
ከዚህ ውስጥ 21 ነጥብ ስድስት ሚሊዮን ሄክታሩ በማኅበረሰቡ ተሳትፎ የለማ ነው። በዚህና መሰል ሁነት በተሠራው ሥራም 
የተራቆቱ አካባቢዎች አገግመዋል፤ የአፈር መከላት ቀንሷል፤ የደን ሽፋኑም ወደ 23 ነጥብ ስድስት በመቶ አድጓል። አርሶ አደሩ 
የተፋሰስ ልማት ውጤቶችን በመጠበቅና በባለቤትነት በመያዙ የንብ ማነብ፣ የእንስሳት ርባታ፣ የመስኖ ልማት እና የፍራፍሬ 
ልማትን በመተግበር ተጠቃሚ ሆኗል፤ በዘላቂነትም እየተጠቀመ ነው፡፡

ይሄ በመሆኑም እንደ ሀገር በግብርናው ልማት እንቅስቃሴ ላይ አዎንታዊ አበርክቶው ከፍ ብሎ እየተገለጠ ይገኛል። በተለይ 
ተራራማ እና ተፋሰስ አካባቢዎች ላይ ያለውን የተራቆተ ስፍራ እንዲያገግም ለማድረግ የሚከናወኑ እርከኖች እና የእጽዋት ልማት 
ሥራዎች፤ ለሰብል ልማት፣ ለአትክልትና ፍራፍሬ እድገት፣ ለንብ ማነብ እንዲሁም ለእንስሳት እርባታ ምቹ ሁኔታን እየፈጠሩ 
ይገኛል።

ይሄ ደግሞ ኅብረተሰቡ ከተቀናጀ የተፋሰስ ልማት ሥራው ተጠቃሚ እንዲሆን በማድረግ፤ ሥራውን በትኩረትና 
በባለቤትነት ስሜት ይዞ እንዲከውነው አድርጓል። ምክንያቱም፣ የተቀናጀ የተፋሰስ ልማት ሥራውን ተከትሎ ባገገሙና እያገገሙ 
ባሉ አካባቢዎች ነዋሪው ለከብቶቹ መኖን በማግኘት በከብት እርባታ፣ በወተትና የወተት ተዋጽዖ ውጤቶች ተጠቃሚ ሆኗል፡፡

በተመሳሳይ በእርከኖቹ ላይና መካከል የሰብል ልማት ያከናውናል፤ አትክልትና ፍራፍሬዎችንም ያለማል። በተለይ የሚተከሉ 
ችግኞች አትክልትና ፍራፍሬ እንዲሆኑ በመደረጉ ከፍ ያለ ውጤት እያገኘባቸው ይገኛል። ለንብ ማነብ ሥራው አመቺ ሁኔታ 
በመፈጠሩም ከማር ምርት ተጠቃሚ እየሆነም ነው። እነዚህ ደግሞ አሁን ላይ ለተያዘው የሌማት ትሩፋት ኢኒሼቲቭ ተደማሪ 
አቅም ሲሆን፤ የሥርዓተ ምግብ ሁኔታን በማሻሻልና የምግብ ዋስትናን በማረጋገጥ ረገድም የማይተካ ሚና እየተጫወተ ይገኛል። 

ይሄው ተግባር ዘንድሮም በሁሉም ክልሎች (በመላው ሀገሪቱ) በንቅናቄ እና በሰፊ የሕዝብ ተሳትፎ እየተከናወነ ያለ 
ሲሆን፤ እንደ ሀገር በአምስት ነጥብ ስምንት ሚሊዮን ሄክታር መሬት ላይ የተቀናጀ ሥነ-ሕይወታዊ የተፈጥሮ ሀብት ጥበቃ 
ሥራ ለማከናወን ታቅዶ እየተሠራ ሲሆን፤ በየክልሉ ባለው ከፍ ያለ እቅድና ንቅናቄም ከዚህ በላይ እንደሚፈጸም ይጠበቃል። 
በመሆኑም ሥራው ከዘርፉ እስካሁን የተገኘውን ውጤት የማተለቅ ግብን ይዞ ተጠናክሮ ሊቀጥል ይገባዋል!

ግንቦት 30 ቀን 1933 ዓ.ም ተቋቋመ

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ 
• አልማዝ አያሌው 

እርስ በርስ መደጋገፍ ላይ የተመሠረተው 
የአፍሪካ ከፍታ

ዋጋ እና በምትጫወተው ከፍ ያለ ሚና በግንባር 
ቀደምትነት የምትጠቀስ ነች፡፡

በአፍሪካውያን ዘንድ የኢትዮጵያ ስም ሲነሳ ደግሞ 
በሰላም ማስከበሩ በኩል ካላት ከፍተኛ ሚና በተጓዳኝ 
ቀደም ባሉ ጊዜያት ለብዙዎች የአፍሪካ ሀገሮች ነጻ 
መውጣት ምክንያት በመሆኗ በአህጉራችንም ሆነ 
በቀጣናችን ትልቁን ስፍራ እንደምትይዝ የሚታወቅ 
ነው። አሁንም ሚናዋን እየተወጣች ነው። 

ከቅርብ ዓመታት ጀምሮ ከጎረቤት ሀገራት ጋር 
እያደረገችው ያለው መስተጋብር ከፍ ያለ ስፍራ 
የሚሰጠው እንደሆነም የሚዘነጋ አይደለም። በተለይም 
በመንገድ መሠረተ ልማት ዝርጋታው በኩል የተሠራውና 
እየተሠራ ያለው ሥራ፤ በንግድ እና በሌሎች መስኮች 
የፈጠረችው ግንኙነቶች ቀጣናውን የሚያስተሳስር፤ 
ለአህጉራዊ የ2063 አጀንዳ መሳካትም ሚና ያለው ነው፡፡

ይህ ብቻ ሳይሆን ኢትዮጵያ የራሷን የተፈጥሮ ሀብት 
ፍትሐዊ በሆነ መንገድ እንዴት መጠቀም እንደሚቻል 
ታላቅ ተጋድልዎ በማድረግ ለአፍሪካውያን አርዓያ 
የሆነችበትን የታላቁ የዓባይ ግድብ እውን በማድረግ 
ተነሳሽነትን የሚፈጥር ሥራ ሠርታለች። ይሄም 
የአፍሪካ ሀገራትን ዐይን የገለጠ ሲሆን፤ ከታዳሽ ኃይል 
የምታገኘውን የኤሌክትሪክ ኃይል ለጎረቤት ሀገራት 
ቅናሽ በሆነ ገንዘብ እየሸጠች ትስስሩን በማጠናከር ረገድ 
ከፍተኛ ሚና በመጫወት ላይ ትገኛለች፡፡

ታዲያ ኢትዮጵያ ይህን ታድርግ እንጂ ጥቂት 
የማይባሉ ሀገራት ገና ከእኔነት ስሜት የተላቀቁ 
አይመስልም። የአንዱ ሀገር እድገት የሌላውን ሀገር 
እድገት የሚደፍቅ መስሎ የሚሰማቸው ሀገራት አሁንም 
አልታጡም። ያላቸውን የተፈጥሮ ሀብት ፍትሐዊ በሆነ 
መልኩ መጠቀምም፤ መጥቀምም እየተቻለ ዛሬም 
ተደጋግፎ ከማደግ ይልቅ አብሮ መማቀቅን የሚሹ 
አይኖሩም ማለት አይቻልም። ምክንያቱም ለዚህ ማሳያ 
በአግባቡ ማቅረብ የሚቻል ነውና ነው። 

ስለዚህም መገፋፋቱንና እርስ በእርስ መጣላቱ 
የኋላቀርነት ምልክት መሆኑን በመረዳት፤ ለትብብር 
ራስን ማዘጋጀት በጋራ ተጠቃሚ ያደርጋል። አህጉራችን 
እንዳላት የተፈጥሮ ሀብት ሀገራቱም ተባብሮ በአግባቡ 
ቢሰሩ የት ሊደረስ እንደሚችል መገመቱ የተለየ ጥናት 
የሚያስፈልገው አይመስለኝም። ሌላው ቀርቶ አፍሪካ 
ያላትን የሰው ኃይል ብቻ ወደ ኢኮኖሚ መቀየር 
የሚያስችላት እድል ያላት አህጉር መሆኗን ልትረዳ 
ይገባል ባይ ነኝ። ለዚህ ደግሞ መሪዎቿ ብርቱ ጥረት፤ 
ሕዝቧም መተባበር ይጠበቅባቸዋል። 

ከዚህ ቀደም አፍሪካ ራሷን ከቅኝ ገዥዎች ለማላቀቅ 
እንዳደረገችው ብርቱ ትግል ሁሉ፤ ዛሬ ደግሞ ትናንት 
ነጻነቷን ነፍገዋት የነበሩ ወራሪዎች ዛሬ የኢኮኖሚ 
ነጻነቷን እንዳያሳጧት ከመጀመሪያው ይልቅ ልትታትር 
የግድ ነው። ይህን ማድረግ የምትችለው ያላትን የተፈጥሮ 
ሀብት በሚገባት ልክ በትጋት በመሥራት መጠቀም 
ስትችል ነው። ስለዚህም አፍሪካውያን የኢኮኖሚ 
ነጻነታቸውንም በሥራ ትጋት በዚህ መልኩ መቆናጠጥ 
ይጠበቅባቸዋል፡፡

ከዚህ በተጨማሪ አፍሪካውያን መሪዎች 
ዜጎቻቸውን ከእርስ በእርስ ጦርነት ሊታደጓቸው 
ይገባል። የወንድማማቾች ግጭትም ሊያበቃ የግድ 
ነው። እርስ በእርስ በማጋጨት ኋላቀርነት የአህጉራችን 
መገለጫ እንዲሆን ከሚያደርጉን አካላት ራሳችንን 
ማራቅ ይኖርብናል።    

አፍሪካ፣ የረጅም ጊዜ ግቤ ነው ብላ 
ያስቀመጠችውንም የ2063 አጀንዳ ርዕይ ማሳካት 
የሚቻለው ሀገራቱ ያላቸውን የተፈጥሮ ሀብት በጋራ 
የመልማት እሳቤ ደምረው መጠቀም ሲችሉ ነው። 
ይህን ለማሳካትና ለመበልጸግ የሁሉንም ሀገራት ርብርብ 
የሚጠይቅ ነው፡፡

ለዚህ ርብርብ ደግሞ ሁሉም የበኩሉን ሚና 
ሊጫወት ይገባል። የወንድማማችነትና እህትማማችነት 
ግንኙነትን የበለጠ ማጠናከርና እርስ በእርስ መደጋገፍን 
ማላቅ ከሁሉም የሚጠበቅ ነው። አፍሪካ፣ ብልፅግናዋን 
ከሌላ ከማንም መጠበቅ አይኖርባትም፤ እርስ በእርስ 
በመደጋገፍ ብቻ ማሳካት እንደምትችል ልትዘነጋ 
አይገባም። የመሪዎቹ ጉባኤም ይሄንኑ ጉዳይ በአጽንዖት 
ሊመለከተው የሚገባ ይሆናል፡፡

እንዲህም ይኖራል
ማህበራዊ

ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል።  ከመውረድ ውስጥም በትጋት መውጣት ይቻላል።  አግኝቶ ማጣት እንዳለ ሁሉ አጥቶም ይገኛል።  
ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ።  የህይወትን ፈተናዎችም ያውቃሉ።  በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ።  ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ።  በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ።  ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ።  

ወደ ገጽ 18 ዞሯል

ሆደ ባሻነት - በምክንያት  
መልካምሥራ አፈወርቅ

ልጅነትን በፈተና … 
ዛሬ ላይ ሆነው የልጅነት ጊዜያቸውን ሲያስቡት 

በመልከ ብዙ ትዝታዎች ተመላልሰው ነው። የእሳቸው 
ልጅነት  በጨዋታና  ዝላaይ፣ በደስታና  ፈንጠዝያ ብቻ 
አይዋዛም። ልጅነታቸው  እንደ እኩዮቻቸው በሳቅ 
ፈገግታ አይታወስም። የእሳቸው  ልጅነት  በራሱ  ልጅነት  
አልነበረውም። 

በሕይወት ዘመናቸው በርካታ ችግሮችን አልፈዋል። 
በብዙ ፈተናዎች ተመላልሰዋል። ለመማር፣ ሥራ 
ለመወዳደር፣ ሕይወትን ለመምራት ያለፉበት መንገድ 
ቀና  አልነበረም።  ለዚህ  ሁሉ  ምክንያት  በልጅነት ዘመን 
የሆነባቸው ክፉ አጋጣሚ ነው። ይህ እውነት ዕድሜያቸውን 
ተከትሎ ዋጋ ሲያስከፍላቸው፣  በሀዘን   አንገት  
ሲያስደፋቸው ቆይቷል፡፡

አቶ ተፈሪ ግዛው አሁን  በዕድሜ ገፍተው ጎልማሳ 
ሆነዋል። ዛሬ እዚህ ይደርሱ እንጂ   ላለፉት ዘለግ ያሉ 
ዓመታት  ለደረሱባቸው በደሎች  መነሻው  የልጅነት ጊዜ 
መሆኑን አይዘነጉም። ልጅነት ከግንዛቤ እጥረት ተዳምሮ 
ዛሬን ዋጋ አስከፍሏቸዋል። ልጅነት ከምርጫ ማጣት ተዛምዶ 
ብዙ ፈትኗቸዋል። ባደጉበት አካባቢ በዘመኑ  የሆነው  
ክፉ አጋጣሚና   ሌላውም  እንቅፋት  መነሻ መድረሻው 
ከልጅነታቸው ያርፋል።  ልጅነት… ክፉን ከደግ፣ እሳትን 
ከውሃ የማይለዩበት የዋህ ጊዜ። ልጅነት  ማንነትን  ከሌላ  
ትከሻ   የሚጥሉበት  ፈታኝ ዘመን።   

 የዚያኔ በዕድሜ አለመብሰላቸው ሕይወታቸው  
በሌሎች እጅ እንዲወድቅ አስገድዷል። ይህ ብቻ አይደለም። 

እሳቸውን  ጨምሮ   ወላጅ አባታቸውና ታላቅ ወንድማቸው  
የችግሩ ሰለባ  ነበሩ። እንዲህ  መሆኑ  ሕይወታቸውን 
በአንድ አጋርቶት  ቆይቷል። የዕድል ጉዳይ  እሳቸውን ነጥሎ 
ከመከራ ጥሏል፡፡

ወረርሽኙ  … 
1960 ዎቹ መጨረሻ። ይህ ጊዜ ለዛኔው ትንሹ ተፈሪ  

ፍጹም አይረሴ ይሉት  ነበር። እሳቸው  በወቅቱ የሰባት 
ዓመት ልጅ እንደነበሩ ትዝ ይላቸዋል። አጋጣሚ ሆኖ  
በአካባቢው  ሀገር አቀፍ በሚባል  ሁኔታ  የማጅራት  ገትር  
/ሜኔንጃይት/  ወረርሽኝ   ተከስቷል።  በበሽታው  በየቀኑ  
ብዙዎች ይታመማሉ፣ በርካቶች  በሞት  ይረግፋሉ፡፡

የዘመኑ ሕክምናና፣ ለህመሙ  የነበረው  ግንዛቤ  
እምብዛም  ነው። ይህ እውነት በተለይ የገጠሩን ነዋሪ ክፉኛ 
ጎድቶታል። የበሽታው ምልክት  በተገመተ ጊዜ ከሕክምናው 
ይልቅ ባሕላዊ  ተለምዶው ያይል ነበር። በሽታውን በራሳቸው 
ሰይመው  ‹‹ሞኝ ባገኝ››  የሚሉት ብዙዎች  ክንዳቸውን 
በጨርቅ ጠፍንገው በምላጭ ይበጡታል። የተቋጠረው 
ደም አይሎ  በፈሰሰ ጊዜ ከሕመሙ  እንዳመለጡ  ቆጥረው  
በእፎይታ  ይዘናጋሉ። 

ይህ ዓይነቱ ልምምድ ለጥቂቶች  ቢሠራም ብዙሃንን  
ሳይጠቅም አልፏል። በርካቶች ሕመሙን ተከትሎ 
የሚደርስባቸው የጤና ጉዳት ከፍ ያለ ነበር። ሕጻናት፣ 
ሴቶችና አዋቂዎች ሳይል ብዙዎችን ያረገፈው የማጅራት 
ገትር  በነተፈሪ   መንደርም   ጠባሳውን  ለመተው  
አልዘገየም፡፡

በሰሜን ሸዋ  ሰላሌ አካባቢ   በአንዱ  የገጠር ቀበሌ ነዋሪ  
የሆኑ ቤተሰቦች  ከዘመኑ የበሽታው  ዓይኖች  አላመለጡም።  
ትንሹን  ተፈሪ  ጨምሮ አባትና ታላቅ  ወንድማቸው  

በድንገት  ታመው  ከአልጋ ውለዋል። በወቅቱ ከሕክምናው 
ለመድረስ የሚያስችል የተለየ ኃይል አልነበራቸውም። እንደ 
ማንኛውም ነዋሪ ህመማቸውን  በዝምታ ችለው  ቀናት 
ከመቁጠር ያለፈ ምርጫ  አልነበራቸውም፡፡

ውሎ አድሮ  ከሐኪም  ፊት በቀረቡ ጊዜ ሶስቱንም 
የበሽታው ኃይል  እንደጎዳቸው ታወቀ። አባት ከፊል በሚባል 
ደረጃ ጆሯቸው መስማት ተስኖታል። ትልቁ  ልጃቸውም 
በበሽታው  ተጎድቶታል። ከሁሉም በተለየ ግን   የትንሹ 
ተፈሪ  ሁኔታ አሳሳቢ የሚባል ነበር። ለጊዜው  ህመማቸውን 
ታክመው ቢድኑም  በሁለቱም  ጆሯቸው  ላይ  የደረሰው 
ጉዳት  የመስማት  ችሎታቸውን ነስቶታል፡፡

የተፈሪ የሕይወት  ፈተና የጀመረው ከዚህ  ጊዜ  አንስቶ 
ነበር። የነበሩበት  ዕድሜ እንደእኩዮቻቸው  ከትምህርት  
የሚገቡበትና ዕውቀት የሚቀስሙበት ነው። ጓደኞቻቸው 
ጊዜው  ሳያልፍ  ትምህርት ቤት መዋል፣ ፊደል መቁጠር 
ጀምረዋል። ተፈሪ  ደግሞ  ከዕድሉ ርቀው  የበይ ተመልካች 
ሊሆኑ ግድ እያለ ነው ፡፡

ዓይንን እንደ ጆሮ …
አሁን  ተፈሪ  በወጉ የሚያዳምጥ   ጆሮና እንደልብ  

የሚናገር  አንደበት የላቸውም። ጆሯቸው ከየትኛውም  
ድምጽና ኮሽታ  ርቋል። ያላቸው አንድ መግባቢያ ዓይናቸው 
ብቻ ነው። አንዳንዴ  ሃሳባቸውን ለማስረዳት በእጆቻቸው 
ለመጠቀም ይሞክራሉ። የሚሉትን የሚያውቁላቸው ግን  
ጥቂቶች ብቻ ናቸው። 

አካባቢው ለእሳቸውና ለሕመሙ  የሚመጥን የሕክምና 
አቅም የለውም። ችግራቸውን ተረድቶ መፍትሔ የሚሰጥ፣ 
መላ የሚዘይድ አልተገኘም። ተፈሪ ልጅነታቸው ፈተና 
ከበበው። ትምህርት  የተራቡ   ዓይኖቻቸው  ጠዋት ማታ 
ከባልንጀሮቻቸው   ውሎ   ጋር   ተንከራተቱ። እያደር  ሆድ 
ይብስ፣ ይከፋቸው ጀመር፡፡

በወቅቱ  የተፈሪን ችግር ቤተሰቡም ማህበረሰቡም 
አልተረዳም። የመማር ፍላጎታቸውን  አይተው 
ብቻ    መስማት  ከሚችሉ  ተማሪዎች ጋር እንዲማሩ 
አስቀመጧቸው። ይህ  የውዴታ ግዴታ  ለትንሹ  ተፈሪ 
አመቺ አልሆነም። ከትምህርቱም  ከልጆቹም  መግባባቱ   
ተሳናቸው።  ተፈሪ ይህን ፈታኝ  ጊዜ በቀላሉ መቋቋም 
አልቻሉም። ያለ አንዳች ዕውቀትና ንግግር ውሎ መመለሱ 
የልጅነት  ጊዜያቸውን በሀዘን ዋጠው። ከማልቀስ ማዘን

አቶ ተፈሪ ግዛው 



ከሳሽ የገላን ጉዳ ክ/ከተማ የህብረት ስራ መስፋፊያ ፅ/ቤት 
ተከሳሽ ሁንዱማ ዳገፋ መካከል ስላለው የፍትሐብሔር ክርክር 
ተከሳሽ መከሰሱን አውቆ ለቀጠሮ ቀን 19/05/2017 በ4፡00 ሰዓት 
እንድትቀርብ ፍርድ ቤቱ አዟል፡፡     

በሸገር ከተማ ከፍተኛ ፍ/ቤት የገላን ጉዳ 
ክ/ከተማ ወረዳ ፍ/ቤት

 ኦሮሚያ ክልል

   አዲስ ዘመን      ቅዳሜ ጥር 17 ቀን 2017 ዓ.ም ገጽ 18

ውጭ መፍትሔ አላገኙም። ልጅነታቸው በህመም፣ በችግርና 
ሀዘን ተለወሰ፡፡

በአንድ ወቅት አዲስ አበባ በመጡ ጊዜ ሌላ ፈተና 
ገጠማቸው። ለትምህርት ሲሉ  ጎዳና ተዳዳሪነትን ተጋፈጡት። 
ይህን ክፉ  አጋጣሚ ዛሬ ላይ ሆነው ሲያስታውሱት ዕንባቸውን 
መግታት፣ ሀዘናቸውን መቆጣጠር ያቅታቸዋል። እሳቸው 
መልሶ እንደ ልጅነት ሆድ የሚያስብሳቸውን እውነታ አሳምረው 
ያውቁታል።

ጊዜው ከሕመምና  ችግር  ተዳምሮ  ብዙ አስከፍሏቸዋልና። 
አሁንም   ድረስ  አይረሴ ትዝታቸው ሆኗል፡፡

ችግርን በብርታት… 
ተፈሪ አጋጣሚዎች አዲስ አበባ ባደረሷቸው ጊዜ 

ራሳቸውን ለማበርታት፣ ውስጣቸውን ለማጠንከር  ቆረጡ። 
ከዚህ  ውሳኔያቸው ጀርባ  ማንም ‹‹አይዞህ ባይ›› ወገን 
አልነበረም። የውስጣቸውን የሚረዳ፣ ለመፍትሔው የሚበረታ 
አንዳች ሰው በሌለበት በጥንካሬ መራመድ ይቸግራል። ተፈሪ 
ግን  በራሳቸው ጥረትና ልፋት ከአንደኛ ክፍል  ጀምረው እስከ 
አስራ ሁለተኛ፣ በኋላም እስከ ዲግሪ ደረጃ ዘለቁ። እነዚህ   
ዓመታት ለወጣቱ ብሶተኛ ቀላል አልነበሩም፡፡

ማንነታቸውን የተረዱ ጥቂቶች  በትርፍ ጊዜያቸው 
በግል  ተቀጥረው እንዲሠሩ መፍቀዳቸው  ብዙ አግዟቸዋል። 
በነዚህ  ዓመታትም  በመውደቅ መነሳት መሀል በርካታ 
ችግሮችን ተሻገሩ። አብዛኞችን በጥረታቸው ድል ነስተው 
የሕይወታቸውን መንገድ ጠረጉ፡፡

የተፈሪ  ከባዱ   ፈተና  የጀመረው ግን በያዙት  የትምህርት  
ደረጃ ሥራ ለመቀጠር በሞከሩ ጊዜ ነበር። የዛኔ  በጆሮ 
ማዳመጫ እየታገዙ  በአፍ እንቅስቃሴ መግባባት ችለዋል። ይህ 
ጥረታቸውም  ከብዙሃን አስተዋውቆ በአግባቡ አኑሯቸዋል። 
እንዲህ መሆኑ ለሕይወታቸው እርምጃ ሆኖ መልካም  ለውጥን  
አግኝተዋል፡፡

አንዳንዶች  ግን  በእሳቸው ልክ ጥቅሙን አልተረዱም። 
እንደማንም ተምረው ለለውጥ መራመዳቸውን፣ እንደ ፍላጎትና  
አቅማቸው ሥራ መሻታቸውን ከቁብ የማይቆጥሩ አይጠፉም። 
እንዲህ ዓይነቶቹ የሰዎችን እኩል መሆን ፣ የሚመዝኑበት 
መለኪያ ይለያል። 

እነሱ ብዙዎችን በዕውቀት ሳይሆን በመልክና አቋም፣ 
ያወዳድራሉ። ችግር ቢኖር ለመስማት፣ መፍትሔ ለመስጠት  
አይፈቅዱም። ድርጊታቸው  ሌሎችን  ቢያስከፋ፣ ቢያሳዝን 

አይደንቃቸውም። ለአፍታ የማንንም ዕንባ አያብሱም። ተፈሪ 
በእንዲህ ዓይነት አጋጣሚዎች ብዙ ተመላልሰዋል። አብዛኞቹን  
በትዝብትና  በትዕግስት እያለፉ፡፡

እንጀራ ፍለጋ … 
ተፈሪ በብዙ ውጣውረዶች ተምረው ዕውቀት 

ከጨበጡ በኋላ  በአንዳንድ መሥሪያ ቤቶች ሥራ ለመቀጠር 
ሞክረዋል። አብዛኞቹ  ማስረጃቸውን አይተው የሚገፏቸው፣  
‹‹አይመጥኑም››  የሚሏቸው  አይደሉም። እንዲህ ለማለት 
ማስረጃው በወጉ  ይናገራልና  ለምክንያት  አይመችም፡፡

አብዛኞቹ  መስማት  እንደሚሳናቸው ባወቁ  ጊዜ ግን  
ሊቀበሏቸው አይፈቅዱም። ቦታው ለእሳቸው እንደማይሆን፣ 
እንደማይበጅ እያሳመኑ ከሥፍራው ያርቋቸዋል።  ተፈሪ 
በእዚህ መሰል አጋጣሚዎች  ከብዙ መሥሪያ ቤቶች ተገፍተው 
ወጥተዋል። ጉዳዩን ለማስረዳት የሚረዳቸው ባለመኖሩም 
ዲግሪ ይዘው በየሥፍራው ሊንከራተቱ ግድ ነበር። በሕይወት 
ዘመናቸው የተከፉበት ጊዜ ጥቂት አይደለም። ከሁሉም ግን 
በአንድ ወቅት ሥራ ለመወዳደር ሄደው ያጋጠማቸውን  እውነት  
ፈጽሞ አይረሱትም፡

የፈተናው ፈተና… 
ጊዜው 1995 ዓ.ም ነው። ተፈሪ  በአንድ የመንግሥት  

መሥሪያ ቤት የወጣውን የሥራ ማስታወቂያ አይተው 
ለመመዝገብ ፈለጉ። የወጣውን  መስፈርት በተባለው ልክ 
እንደሚያሟሉ አውቀዋል። ማስረጃቸውን በተጠቀሰው 
መሥሪያ ቤት አስገብተው  ቀናትን  በጉጉት ጠበቁ። ለሥራው 
በሚገባ  ይመጥኑ  ነበርና  ለጽሑፍ  ፈተና  ሲጠሩ  አልዘገዩም፡፡

ተፈሪ በተባለው ቀንና ሰዓት  በሥፍራው ተገኙ፡። 
ለፈተናው የቻሉትን ያህል ሲያነቡ፣ ሲዘጋጁ ቆይተዋል። 
በግቢው ደርሰው  የመፈተኛ ቦታቸውን እንዳወቁ 
በተዘጋጀላቸው ወንበር ተቀምጠው የሚሆነውን ጠበቁ። 
የጽሑፍ ፈተናውን የያዘው ሰው በሁሉም ተፈታኞች ፊት 
ወረቀቶቹን እያደለ አስቀመጠ፡፡

ተፈሪ ይህን እንዳዩ ጊዜ አላባከኑም። ወረቀቱን አንስተው 
ፈተናውን ሰርተው አጠናቀቁ። ይህ ሁሉ ሲሆን ሌሎች 
ተፈታኞች  ገና መሥራት  አልጀመሩም ነበር። ጥቂት ቆይቶ 
እሳቸው ያጠናቀቁትን ፈተና  ለሚመለከተው ለመስጠት 
ከወንበራቸው ተነሱ፡፡

ፈተናውን ይቀበለኛል ያሉት ሰው ግን ያላሰቡትን አደረገ። 
ሰውዬው ክፉኛ ተናዷል። በቁጣ እየተመናጨቀ የእጃቸውን 

ወረቀት ነጠቃቸው። የሚሆነው  ያልገባቸው ተፈሪ ከእጃቸው 
የተነጠቀውን ፈተና ለማስመለስ ከሰውዬው ጋር ግብግብ 
ገጠሙ ። ሰውዬው  ይባስ ብሎ  ወረቀቱን ከፊታቸው  ቀዳዶ  
ጣለው። 

ተፈሪ ይህን ሲያዩ ሁኔታውን መቋቋም ተሳናቸው። እሱን 
ጨምሮ ሌሎች ስለእሳቸው ማንነት ለመረዳት አልሞከሩም። 
ሁሉም ትዕዛዝ ከመሰጠቱ በፊት ቀድመው መጀመራቸውን 
እንደ ሰህተት ቆጥረው ተረባረቡባቸው። ተፈሪ ከፈተናው 
በፊት የተባለውን፣ የተሰጠውን መመሪያ አልሰሙም። የድምጽ 
ማዳመጫ ከጆሯቸው ቢኖርም  ይበልጥ የሚግባቡት በከንፈር 
እንቅስቃሴ ታግዘው ነው፡፡

ይህን እውነት ፈጽሞ መረዳት ያላስፈለጋቸው የሥፍራው 
ሰዎች ችግራቸውን እንደ ችግር አላዩትም። ሁሉም አካባቢውን 
ለቀው እንዲወጡ ፈረዱባቸው። የሆነውን ሁሉ መቀበል 
ያቃታቸው ተፈሪ ‹‹እምቢኝ፣  አልወጣም››  ሲሉ ሞገቱ። 
ውዝግብ ተነሳ። ጸብ  ተከተለ። ጥቂት ቆይቶ ጉዳዩ ለድብድብ 
ደረሰ፡፡

ፖሊስ በግቢው ደርሶ እሳቸው  እንዲወጡ ሲወሰን ተፈሪ 
በተስፋ መቁረጥ ስቅስቅ ብለው አለቀሱ። ማንም ‹‹አይዞህ›› ሲል 
ዕንባቸውን አላበሰም። ማንም ‹‹ተውት›› ብሎ ሊያስጥላቸው 
አልሞከረም። እየተጎተቱ፣ እየተመናጨቁ  ሲባረሩ ሁሉም በሩቅ  
እያየ  ፈረደባቸው፡፡

እሳቸው ዕንባቸውን ከማፍሰስ ያለፈ ምርጫ 
አልነበራቸውም። ዛሬም ይህን ሲያስታውሱት ፊታቸው   
በትኩስ ዕንባ ይሸፈናል። እንደ አዲስ ሳግና ሲቃ ይይዛቸዋል። 
ይህ ክፉ ገጠመኝ ሁሌም  በአንደበታቸው  ሲወሳ በሀዘንና ለቅሶ 
ታጅቦ ነው። በወቅቱ  እንዳዛሬው  በሕግ  ለመጠየቅ  ዕውቀትና 
መረጃው  አልነበራቸውም፡፡

ዛሬን …  
ከአቶ ተፈሪ ግዛው ጋር የተገናኘነው በአዲስ አበባ  

አስራ አምስተኛው የዓለም አቀፉ የምልክት ቋንቋ ጉባኤ 
በሚካሄድበት ዕለት ነበር። በጆሯቸው የማዳመጫ ማገዣውን 
አድርገዋል። ንግግሬን ይበልጥ  የሚለዩት  የአፍ እንቅስቃሴዬን  
በመከታተል ነው። ሁለታችንም በእኩል ተግባብቶ ለመነጋገር 
አልተቸገርንም። የምጠይቃቸውን  በአግባቡ  ሰምተው  
ይመልሳሉ። 

ተፈሪን ዛሬ የት እንደሚሠሩ ጠየኳቸው።  በየካቲት 
23 የመጀመሪያ ደረጃ ትምህርት ቤት የልዩ ፍላጎትና አካቶ  

ትምህርት ክፍል  ባለሙያ  መሆናቸውን አወጉኝ። እሳቸው 
በዚህ የሙያ ዘርፍ መሰማራታቸው ባለፉበት   ፈታኝ   መንገድ  
ሌሎች  ደግመው  እንዳይጓዙ   ይረዳል  ብለው   ያምናሉ፡፡

አቶ ተፈሪ መስማት ለተሳናቸው ወገኖች እንደ ቀደሞው  
የበዛ ፈተና አለመኖሩን ይናገራሉ። በተለያዩ  ወሳኝ  ጉዳዮች   
ግን  የአስተርጓሚ ችግር እንደሚያጋጥም አይሸሽጉም። ችግሮቹ  
ተጠንተው ክፍተቱ ቢደፈን እነዚህ ወገኖች እንደ ማንኛውም 
ዜጋ  ለሀገር እንደሚጠቅሙ የሚናገሩት በተለየ ትኩረት ነው፡፡

እሳቸውን ጨምሮ ሌሎች መስማት የተሳናቸው 
ለመጀመሪያ ጊዜ በተካሄደው ዓለም አቀፍ ጉባኤ ላይ 
መሳተፋቸው ለለውጥ አንድ እርምጃ ነው። በርካቶች ከግንዛቤ 
እጥረት ብዙ ችግሮችን በሚጋፈጡበት አጋጣሚ እንዲህ ዓይነቱ 
እንቅስቃሴ በርካታ  ቋጠሮዎችን እንደሚፈታ ይሰማቸዋል፡፡

ዛሬን… 
አቶ ተፈሪ በልጅነት ዕድሜ እሳቸውን ጨምሮ አባትና 

ታላቅ ወንድማቸው በወረርሽኝ ምክንያት የሆነባቸውን 
አይረሱም። ዛሬ ላይ ሁለቱም በሕይወት የሉም። እሳቸው 
ቆመው ብዙ ባዩበት አጋጣሚ ግን ይህን መሰል ጉባኤ ብዙ 
ግርዶሽን እንደሚገልጥ እርግጠኛ ናቸው፡፡

አንዳንዶች በማወቅም ይሁን በስህተት መስማት 
በተሳናቸው ወገኖች ላይ በደል ይፈጽማሉ። ይህ ዓይነቱ 
መድረክ ደግሞ ግንዛቤው ለእነሱ ጭምር ሊሆን ይገባል። ዛሬ 
ላይ  መስማት  የተሳናቸው  ቤተሰቦችና ሌሎችም በምልክት 
ቋንቋ  መግባባትን ልምድ አድርገዋል። እንዲህ መሆኑ አቶ 
ተፈሪ እንደሚሉት ጠቃሜታው ለሁሉም ነው።

አቶ ተፈሪ ግዛው ትናንትን በብዙ ፈተናዎች ተመላልሰው 
ዛሬ ላይ ደርሰዋል። ያለፏቸውን  የሕይወት መንገዶች  
ሲያስቧቸው ደግሞ  ከመናገር ይልቅ ዛሬም ዕንባቸው 
ይቀድማል። አብረን በቆየንባቸው ጥቂት ደቂቃዎች ከእሳቸው 
ትህትናን፣ ጥንካሬንና ሆደ ባሻነትን አስተውያለሁ። ሁሉም 
የሆነው ግን በምክንያትና በበቂ መነሻ ነው። 

አሁን ተፈሪ ባለትዳርና አባወራ ናቸው። አንድ ልጅ 
እንዳላቸውም ነግረውኛል። ከጥንካሬ፣ ከብርታት በስተጀርባ 
ድንገት ሆድ አስብሶ  ውስጣቸውን የሚፈነቅለው ስሜት 
በቀላሉ ፍቀው የማያጣፉት የሕይወት ንቅሳታቸው ሆኗል። 
አሁን  ሆደ ባሻ ሆነው ዕንባ ማፍሰሳቸው  የትናንትናው አይረሴ 
ታሪክ ዐሻራ ነው። ዛሬ ግን  በብርታት ጥንካሬያቸው ሁሉም 
አልፏል። ሁሉም፡፡

ሆደ ባሻነት - . . .

አማራ ክልል

ማዕከላዊ ኢትዮጵያ

የባለንብረቱ ስም አቶ አብድልፈታ አብድልባሲጥ የተሸከርካሪው አይነት 
የህዝብ ተሸከርካሪ የሰሌዳ ቁጥር 03-76554 ኦሮ ሞዴል NPR71L የሻንሲ 
ቁጥር JAANPR71HL7101649 የሞተር ቁጥር 4HG1-0DG741 ከላይ 
የተጠቀሰው ተሽከርካሪ የፊት እና የኋላ ሰሌዳ ጠፋብኝ ብለው በቁጥር 
8391ቡከፖ02/110 በ08/05/2017 ዓ.ም ከቡታጅራ ከተማ ፖሊስ በተጻፈ 
አመልክተዋል:: የፊት እና የኋላ ስሌዳ ወድቆ ያገኘ ወይም በሌላ ምክንያት 
ይዤዋለው የሚል ይህ ማስታወቂያ ከወጣበት ቀን ጀምሮ በ15 ቀን ውስጥ 
በፍርድ ቤት ማስረጃ ትእዛዝ እንዲያቀርቡ እያስታወቅን በተባለው የጊዜ 
ገደብ ውስጥ ካላቀረቡ ለአመልካቹ ተለዋጭ ሰሌዳ የምንሰጥ መሆኑን 
እናሳውቃለን::    

በማዕከላዊ ኢትዮጵያ ክልል መንግስት የምስራቅ ጉራጌ ዞን 
ት/መ/ል/መምሪያ   

አፋር ክልል
ንብረትነቱ መሀመድ ኢብራሂም መሀመድ ሰሌዳ ቁጥር ኮድ 1- 05614 አ.ፋ 
የሆነ ባጃጅ ተሸከርካሪ የሞተር ቁጥር AK4AN4401854 የሻንሲ ቁጥር 
MD6M14PA7N4A02148 ሊብሬ ወድቆ የጠፋባቸው ስለሆነ ከፖሊስ ባቀረቡልን 
ማስረጃ መሰረት በሌላ ምክንያት ይዤዋለሁ የሚል ካለ ይህ ማስታወቂያ 
ከወጣበት ቀን ጀምሮ በ15 ቀን ውስጥ ሪፖርት እንዲያደርጉ እያሳወቅን በተባለው 
ጊዜ ካልቀረቡ ለአመልካች ተለዋጭ ሊብሬ የሚሰጣቸው መሆኑን እገልጻለን፡፡ 
                  በአፋር መንገድ ልማትና ትራንስፖርት ቢሮ  

አሶሳ ክልል
በፍ/ብሔር ከሳሽ ኢትዮጵያ መድህን ድርጅት እና በፍ/ብሔር ተከሳሾች 1ኛ/
አቶ አዲሱ መኮንን አወቀ 2ኛ አቶ አንዱለም አያልነህ ሰለሞን መካከል ስላለው 
የተሽከርካሪ ጥገና ገንዘብ ክስ ክርክር ጉዳይ ተከሣሾቹ ክስ የቀረበባቸው መሆኑን 
አውቀው ለክሱ ያላቸውን መልስ ሆነ መቃወሚያ ካላቸው በፍ/ሥ/ሥ/ህግ ቁጥር 
105/1/ መሠረት በዚህ ጥሪ ማሰታወቂያ ቀጣይ ለሆነው ቀነ ቀጠሮ ለጥር 19 ቀን 
2017 ዓ/ም አሶሳ ዞን ከፍተኛው ፍ/ቤት ፍ/ብሄር ችሎት እንዲቀርቡ ፍ/ቤቱ አዟል::

አሶሳ ዞን ከፍተኛው ፍ/ቤት ፍ/ብሄር ችሎት

በከሣሽ ኤኒም የጅምላ እንሰሳ መኖ ወኪል አከፋፋይ እና በተከሣሽ አቶ 
ታደሰ ዘነበ መካከል ስላለው ገንዘብ የከፈሉኝ ክስ ክርክር ጉዳይ ተከሣሽ 
አቶ ታደሰ ዘነበ እምሻው ክስ የቀረበበት መሆኑን አውቆ ለጥር 27 ቀን 
2017 ዓ/ም ከጠዋቱ 3:30 ሰዓት ለሆነ ቀጠሮ ደ/ብርሃን ከተማ ወረደ ፍ/
ቤት እንዲቀርብ  የደ/ብርሃን ከተማ ወረዳ ፍ/ቤት አዟል፡፡   
በአብክመ ጠቅላይ ፍ/ቤት በሰ/ሸዋ ዞን የደ/ብርሃን ከተማ ወረዳ 

የፍታብሄር ዳኝነት አ/አ ዋና የስራ ሂደት 

የባለንብረት ስም ወንደሰን አክሊለ ሀይለ የሰሌዳ ቁጥር ኢት 03-01-
00993 የተሽከርካሪው አይነት ደረቅ ጭነት ከ10 ኩንታል የበለጠ 
የሻንሲ ቁጥር 069332 የሞተር ቁጥር 550112 ሞዴል 380 የሊብሬ 
ቁጥር 0044456/63068 ከላይ የተጠቀሰው የተሽከርካሪ ባለንብረት 
የተሽከርካሪ ሰሌዳ ጠፋብኝ ብለው 9/5/2017 ዓ.ም አመልክተዋል፡፡   
ሠሌዳው ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ ይህ 
ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ ትዕዛዝ 
እንዲያቀርቡ እያስታወቅን ፣ ይህ ባይሆን ግን ለአመልካች ተለዋጭ ሠሌዳ 
የምንሰጥ መሆኑን እንገልፃለን፡፡  
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን የአቃቂ ቃሊቲ ቅ/ጽ/ቤት

የባለንብረት ስም ጥላሁን ገዘሀኝ ዘለቀ የሰሌዳ ቁጥር አአ 03-01-79140 

የተሽከርካሪዉ አይነት ደረቅ ጭነት ከ11 ኩንታል ያነሰ የሻንሲ ቁጥር 

JTFLB71J078013518 የሞተር ቁጥር 1HZ-0549922 ሞዴል HZJ79L-

TJMRSV የሊብሬ ቁጥር 068157 ከላይ የተጠቀሰው የተሽከርካሪ 

ባለንብረት የተሽከርካሪ ሰሌዳ ጠፋብኝ ብለው 8/5/2017 ዓ.ም 

አመልክተዋል።

ሠሌዳው ወድቆ፣ ተሠርቆ ወይም በሌላ ተሽከርካሪ ላይ ተለጥፎ ያገኘ 

ይህ ማስታወቂያ ከወጣበት ቀን ጀምሮ በ15 ቀን ውስጥ የፍ/ቤት ማሳገጃ 

ትዕዛዝ እንዲያቀርቡ እያስታወቅን ፣ ይህ ባይሆን ግን ለአመልካች ተለዋጭ 

ሠሌዳ የምንሰጥ መሆኑን እንገልፃለን። 
በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን የአቃቂ ቃሊቲ ቅ/ጽ/ቤት

አዲስ አበባ አስተዳደር

በከሳሽ/አመልካች አቶ ፍስሀ አብርሀም ፋንታዬ በተከሳሽ/ተጠሪ 
ዛይድ ፀጋዬ ተበጀ መካከል በፌ/መ/ደ/ፍ/ቤት ቦሌ ምድብ 3ኛ 
ቤተሰብ ችሎት ባለው ክርክር ጉዳይ ተከሳሽ/ተጠሪ  በ19/5/2017 
ዓ.ም ከጠዋቱ 3፡30 ሰዓት ላለው ቀጠሮ በችሎት እንዲቀርቡ ፍርድ 
ቤቱ አዟል፡፡        

የፌዴራል የመጀመሪያ ደረጃ ፍርድ ቤት   

በከሳሽ የኢትዮጵያ መድን ድርጅት እና ተከሳሽ አቶ ዳኜ ፍቅሩ አመንሲሳ 

ባለው ክርክር ጉዳይ ተከሳሽ አውቀው በቀጠሮው ቀን ለጥር 23 ቀን 2017 

ዓ.ም በ9፡00 ሰዓት በፌ/ደ/መ/ደ/ፍ/ቤት ቂርቆስ ምድብ 6ኛ ፍ/ብሔር 

ችሎት እንዲቀርቡ ሲል ፍ/ቤቱ አዟል፡፡   
የፌዴራል የመጀመሪያ ደረጃ ፍርድ ቤት 

በከሳሽ ወ/ት መክሊት አብተው ተሰማ እና በተከሳሽ አቶ ወንዳፍራሽ 

ገብሬ መካከል ስላለው የልጀነት ክስ ጉዳይ ተከሳሽ አቶ ወንዳፍራሽ 

ገብሬ በ05/06/2017 ዓ.ም ለሆነው ቀጠሮ በ4፡00 ሰዓት ፌ/መ/

ደ/ፍ/ቤት ኮ/ቀ ምድብ 3ኛ ቤተሰብ ችሎት እንዲቀርቡ እንገልፃለን፡፡
የፌዴራል የመጀመሪያ ደረጃ ፍርድ ቤት  

ከሳሽ፡- ማርዘነብ ስነ ፀሀይ ሆቴል እቁብ አላምነህ እንዳሌ በተከሳሽ 
ውብ እግዜር ሠውነት መካከል ስላለው ገንዘብ ክርክር ጉዳይ ውብ 
እግዜር ሠውነት ይጠሩልኝ ስላሉ በህይወት ካሉ ለ 27/5/2017 ዓ.ም 
ለሆነው ቀጠሮ 4፡00 ሰዓት ደ/ማ/ከ/ወ/ፍ/ቤት ድረስ እንዲቀርቡ 
ባይቀርቡ ግን ክርክሩ በሌሉበት ቀጥሎ የሚወሰን መሆኑን ፍርድ 
ቤቱ አዟል፡፡   

በአብክመ ጠቅላይ ፍርድ ቤት በምስራቅ ጎጃም ዞን የደብረ 

ማርቆስ ከተማ ወረዳ ፍርድ ቤት የፍታ/ብ/ዳኝ/አገ/አስ/
ዋና/የስራ ሂደት ደ/ማርቆስ

በከሣሽ፡- አቶ ታደሰ አበበ በተከሳሽ ሀቢብ ዘያድ መካከል ስላለው 
የገንዘብ ክስ ክርክር ጉዳይ በከሣሽ ክስ ቀርቦብዎት ለ23/5/2017 
ዓ.ም ስለተቀጠረ በቀጠሮው ቀን ምስ/ጐጃም/ዞን ከፍ/ፍ/ቤት 
1ኛ ችሎት እንዲቀርቡ የማይቀርቡ ከሆነ ግን በሌሉበት ታይቶ 
የሚወሰን መሆኑን እንዲያውቁት ፍ/ቤቱ አዟል፡፡     
በአብክመ ጠ/ፍ/ቤት የምስራቅ ጎጃም ዞን አስተዳደር ከፍ/ፍ/

ቤት የፍታብሔር ዳኝነት አገልግሎት አሰጣጥ ዋና የስራ ሂደት  

ከ17ኛው ገጽ የዞረ

ነፃ ሃሳብ
    አዲስ ዘመን   ቅዳሜ ጥር 17 ቀን 2017 ዓ.ም

ፖለቲካ እና ወቅታዊ

የኢኮኖሚ እድገቱን የሚመጥን ፈጣን የትራንስፖርት አገልግሎት

ይህ አምድ በተለያዩ ፖለቲካዊ ኢኮኖሚያዊና 
ማህበራዊ ጉዳዮች ዙሪያ ዜጎች ነፃ ሀሳባቸውን 

የሚሰጡበት ነው። በዓምዱ ላይ የሚወጡ ጽሁፎች 
የዝግጅት ክፍሉን አቋም አያመለክቱም። 

ግርማ መንግሥቴ

ለሰው  ልጅም ሆነ እንስሳት የየሰከንድና ደቂቃ 
ሕይወት አየር ወሳኝ እንደሆነው ሁሉ፤ ለአንድ 
ኢኮኖሚ እድገትና አጠቃላይ እንቅስቃሴውም የተሳለጠ 
የትራንስፖርት አገልግሎት መኖር ተኪ የሌለው መሠረታዊ 
ጉዳይ ነው።

የትኛውም ዓይነት ትራንስፖርት ቢሆን በአንድ 
ሀገር ኢኮኖሚም ሆነ ዓለም አቀፍ ንግድ እንቅስቃሴ 
ውስጥ ያለው የማይተካ ሚና እንዲህ በቀላሉ የሚታይ 
አይደለም። ከቀይ ባሕር ጀምሮ የዓለም ሕዝብ ፍላጎት ምን 
ላይ ነው ያተኮረው ብንልም፣ ተወደደም ተጠላ በዋናነት 
ትራንስፖርትን መነሻ ያደረገ ሆኖ ነው የምናገኘው።

ኢትዮጵያም የዓለም አካል ነችና ከዚህ፣ ከትራንስፖርት 
ፍላጎት ውጭ ልትሆን አትችልም። የየብስም ሆነ የአየር፣ 
የባሕርም ሆነ ሌላ ዓይነት የትራንስፖርት አገልግሎት 
ቢያንስ በኢኮኖሚዋ እድገት ልቅ ሊያድግ፤ አለበለዚያም 
ከኢኮኖሚው ቀድሞ ሊገኝና የኢኮኖሚዋ ገፊ አቅም 
ሊሆን ይገባል።

ዛሬ ላይ ኢትዮጵያ የየብስ ትራንስፖርትን (የመኪና 
መንቀሳቀሻ መንገዶችም ሆኑ የባቡር መስመሮች) 
ብታስፋፋ፣ የአየር ትራንስፖርትን (በአየር መንገድም 
ሆነ በአቪዬሽን ኢንዱስትሪው) ብታዘምን፣ የባህር 
ትራንስፖርትን (የመርከቦች ቁጥር መጨመርንም 
ሆነ የባሕር በር ባለቤትነትን) ከፍ ባለ ርዕይ ተልማ 
ብትንቀሳቀስ ይሄንኑ ማዕከል አድርጋ ነው።

ምክንያቱም፣ የመንገዱም፣ የባቡሩም፣ የባሕር 
ትራንስፖርትና የባሕር በር ባለቤትነቱም፣ የአየር 
ትራንስፖርትና ደህንነቱ የተጠበቀ የአቪዬሽን ቴክኖሎጂን  
ብሎም ሌሎች የትራንስፖርት አገልግሎቱን ለማዘመንና 
ለማሻሻል የምታደርጋቸው ጥረቶች ሁሉ፤ እነዚህ ነገሮች 
ለኢትዮጵያ በእጅጉ ስለሚያስፈልጓት ነው።

ዛሬ ላይ እንደ ሀገር እየተመዘገበ ባለው ዘርፈ ብዙ 
የኢኮኖሚ እድገት አኳያ ሲታይ ደግሞ የትራንስፖርት 
መሠረተ ልማት ግንባታን እና ዘርፉን የተሳለጠና 
የተቀላጠፈ አገልግሎት እንዲኖር መሥራት የምርጫ 
ጉዳይ ሳይሆን የእድገትና ከድህነት የመውጣት ጉዳይ 
ነው። ከዚህ አኳያ “ምን ታቅዶ ምን ተሠራ፣ በቀጣይስ 
ምን ሊሠራ ይገባል?” የሚለውን ተቋማት ሰነዶችን 
ማዕከል አድርጌ ለማስመልከት ልሞክር።

ለዚህ ምልከታ መንደርደሪያ ይሆነኝ ዘንድ 
ብልፅግና ለመንግሥትነት መንበር ሲወዳደር ለሕዝብ 
ቃል ከገባቸው ጉዳዮች መካከል ከተነሳሁበት ሃሳብ ጋር 
የሚሄደውን ላንሳ። እንዳልኩት ፓርቲው በምረጡኝ 
ቅስቀሳው ከገባቸው ቃሎች አንዱ፤ “ጥራቱን የጠበቀ 
ፍትሃዊ የመሠረተ ልማት ሥርጭት ማረጋገጥ” የሚል 
ነበር።

ይሄንን ጥቅል ሃሳብ በሰነዱ ሲያፍታታም፣ የመሠረተ 
ልማት ሥርጭት ለኢንዱስትሪው መስፋፋትና እሱን 
ተከትሎ የሚመጣው ከተሜነት የሚፈልገውን ከፍተኛ 
የመሠረተ ልማት ማሟላትን፤ ገጠሩንም ምቹ መኖሪያ 
ማድረግን ታላሚ ያደረገ መሆኑን ያብራራል። ለዚህም 
የመሠረተ ልማት ዝርጋታዎች ጥራትና ቅልጥፍናን 
የተላበሱ ሆነው ፍትሃዊ ተደራሽነትን እና ኢኮኖሚያዊ 
ተጠቃሚነትን የሚያረጋግጡ እንዲሆኑ እንደሚደረግም 
ይገልጻል።

ይሄ በከተሜውም፣ በገጠሩም ከፍ ያለ ፋይዳ 
እንዳለው ከሚጠበቀው መሠረተ ልማት መካከል አንዱ 
ደግሞ የትራንስፖርት መሠረተ ልማት ነው። እናም 
በዘርፉ የሚከናወነው ሥራ የትራንስፖርት መሠረተ 
ልማቱ የተቀናጀ፣ ፍትሃዊና ተደራሽ ማድረግን፤ እንዲሁም 
ደህንነቱ የተጠበቀ የትራንስፖርት አገልግሎት መስጠትን 
ታላሚ ያደረገ ነው። ይሄም ዘርፈ ብዙ ምርታማነትን 
የሚያሳልጥ እንደመሆኑ፣ ቀልጣፋና አስተማማኝ 
የሎጅስቲክስ አገልግሎት አሠራር ሥርዓት የሚዘረጋለትም 
ነው።

ይህ የአሁኑ መንግሥት ለመንግሥትነት ለመብቃት 
ሕዝቦችን ያግባባበት ቃሉ ነው። ታዲያ ሕዝብ አምኖ 
ከመረጠውና መንግሥት ከሆነ በኋላ ይሄን እቅዱን 
በምን መልኩ መንዝሮ እየተገበረው ይሆን? የሚለው ሌላ 
ጥያቄ ነው። በዚህ ረገድ በፕላንና ልማት ኮሚሽን (አሁን 
ሚኒስቴር) አማካኝነት በተዘጋጀው የሀገሪቱ “የአስር 
ዓመት የልማት እቅድ” (2013 - 2022) ላይ ኢትዮጵያ 
የትራንስፖርትን ጉዳይ አንኳር አጀንዳዋ ሆኖ ተቀምጧል።

በዚሁ ሰነድ በምዕራፍ ሦስት “የመሠረተ ልማት 
አፈጻጸም” በሚለው ስር በመጀመሪያ ደረጃ ሰፍሮ 
የምናገኘው “የትራንስፖርት ልማት” (ገጽ 27) የሚል 
ሲሆን፣ በሥሩም:- 

ከእቅዱ ቀደም ባሉት ባለፉት አስር ዓመታት 83 
ሺህ 780 ኪ.ሜ ተጨማሪ መንገድ በመገንባት በሀገሪቱ 
ክረምት ከበጋ የሚያገለግሉ መንገዶች ጠቅላላ ርዝመት 
በ2003 ከነበረበት 53 ሺህ 997 ኪ.ሜ በ2012 መጨረሻ 
144 ሺህ 27 ኪ.ሜ ማድረስ ተችሏል።

በዚህ መሠረት የመንገድ ጥግግት በቆዳ ስፋት በ2003 
ከነበረበት 49 በ2012 መጨረሻ ወደ 130.9 ከፍ ያለ 
ሲሆን፤ የመንገድ ጥግግት በሕዝብ ብዛት ከ1 ወደ 1.31 ከፍ 
ብሏል። በተጨማሪም በአቅራቢያ ከሚገኝ ክረምት ከበጋ 
የሚያገለግል መንገድ ላይ ለመድረስ ይደረግ የነበረው ጉዞ 
በ2003 ከነበረበት ከ3፡4 ሰዓት በ2012 ወደ 1፡3 ሰዓት ዝቅ 
ብሏል።

የሎጅስቲክስ አገልግሎት፤
ከሎጅስቲክስ አገልግሎት ጋር በተያያዘም በ2008 

በተገኘ መረጃ መሠረት፤ በዓለም ባንክ የሎጅስቲክስ 
አፈጻጸም መለኪያ የኢትዮጵያ የሎጅስቲክስ አፈጻጸም 
ደረጃ ከ160 ሀገራት 126ኛ ሆኗል። በኮንቴይነር ታሽጎ ወደ 
ውጭ በሚላከው የጭነት መጠን በ2012 መጠኑን ወደ 52 
በመቶ ማድረስ ተችሏል።

ከገቢ እቃዎች አኳያም የባሕር ወደብ አማካይ 
ቆይታ ጊዜን በተመለከተ አፈጻጸሙ በዩኒሞዳል 
የሚገቡ ኮንቴይነሮች ቆይታ ጊዜ በአማካይ 13 ቀናት፤ 
በመልቲሞዳል የሚገቡ ኮንቴይነሮች ቆይታ ጊዜ በአማካይ 
6 ቀናት፤ የሁለቱ አማካይ 9.5 ቀናት ማድረግ ተችሏል። 
የኮንቴይነር ጭነት በዚህ ደረጃ የቀነሰ ቢሆንም፤ የሌሎች 
ጭነቶች የቆይታ ጊዜ ግን 40 ቀን ነው።

በመልቲሞዳል ትራንስፖርት የሚጓጓዘውን አጠቃላይ 
ጭነት ሽፋን አፈጻጸም 48 በመቶ ሆኗል። የገቢ እና ወጪ 
ጭነቶችን ለማጓጓዝ ሀገሪቱ በ3 ወደቦች የምትጠቀም 
ሲሆን፤ እነዚህም ጅቡቲ (98.6 በመቶ)፣ ሱዳን (0.3 
በመቶ) እና በርበራ (1.1 በመቶ) ናቸው።

ዘርፉ ያለበት ተጨባጭ ይዞታ፤
የእቅድ ሰነዱ መነሻ ወቅት ተለይተው ከነበሩ ጉዳዮች 

እና በእቅዱ አፈጻጸም ሂደት እንዲፈቱ ከሚጠበቁ ጉዳዮች 
መካከል፤ በዘርፉ የትራንስፖርት አቅርቦትና ማኔጅመንት 
ችግር፣ ምቹ የሆነ የመንገድ መሠረተ ልማት አለመኖር፤ 
ያሉትም ቢሆኑ የመሠረተ ልማት ተደራሽነት ችግር 
ያሉባቸው መሆኑ፣ የጭነት ማዕከላት እጥረት፣ ደረጃውን 
የጠበቀ የወደብ አገልግሎት አለመሟላት ከሚጠቀሱ 
ጉዳዮች ነበሩ።

ከዚህ በተጓዳኝ በመንግሥትም ሆነ በግል ዘርፍ በሀገር 
ውስጥም ሆነ በባሕር ወደቦች የሎጅስቲክስ አገልግሎት 
የሚሰጡ ኩባንያዎች በዘርፉ ላይ ያላቸው ዕውቀትና 
ክሂሎት በቂ አለመሆን፣ ዘመናዊ የመረጃ ቴክኖሎጂ 
አጠቃቀም እጥረት፣ የግልጽነትና የተጠያቂነት አሠራር 
ዘርግቶ በተጨባጭ በችግሩ ስፋት ልክ የማስተካከያ 
ርምጃ አለመውሰድ፣ የቅንጅታዊ አሠራር አለመኖር እና 
ብልሹ አሠራር መኖር ዋነኞቹ ክፍተቶች ስለመሆናቸውም 
ሰነዱ አመላክቷል።

በዚህ መነሻነት በእቅድ ዘመኑ የእስካሁን ጉዞ በርካታ 
ሥራዎች ተከናውነዋል፤ ውጤቶችም ተገኝተዋል። 
ችግሮቹም በአመዛኙ ተቃልለዋል ማለት ይቻላል። ይህ 
ማለት አሁን ያለው ሁሉ ነገር የተፈታበት ችግር አልባ 
ነው ማለት አይደለም። ይልቁንም መሻሻል ያለበትና 
ለመሻሻሉም የባለድርሻ አካላትን በእውቀትና ኃላፊነት 
ላይ የተመሠረተ ርብርብን የሚፈልጉ በርካታ ጉዳዮች 
ይኖራሉ።

የቀደሙ ችግሮች እንዲፈቱም ሆነ፣ አሁን 
የተገኘው ውጤት እንዲገኝ ከማድረግ አኳያ ቀደም 
ሲል እንደጠቀስኩት በርካታ ተግባራት ተከናውነዋል። 
ታዲያ የሎጅስቲክስ ችግሮችን በመፍታት ቅልጥፍናንና 
ምርታማነትን ማረጋገጥ አስፈላጊ መሆኑን በመረዳት 
እቅዱን ማዕከል በማድረግ የተሠሩና እየተሠሩ ያሉ 
ተግባራት እንዴት የሚገለጹ ናቸው?

የሀገሪቱን ገቢና ወጪ ጭነት የማሳደግ፤ በዓለም 
አቀፍ የሎጅስቲክሰ አፈጻጸም ደረጃ ሀገራችን ያለችበትን 
ደረጃ የማሻሻል፣ የተቀላጠፈና አስተማማኝ የጉምሩክና 
የትራንዚት ሥርዓት በመዘርጋት የሎጅስቲክስ ሥራው 
የተሳለጠ እንዲሆን የማድረግ ተግባራት ይከናወናሉ፤ 
በሚል የተቀመጠው አቅጣጫ እየተፈጸመ መሆኑ 
ተጠቃሽ ነው።

የሀገራችን አጠቃላይ የመንገድ ሽፋን በ2012 
በጀት ዓመት ካለበት 144 ሺህ 27 ኪሎ ሜትር በ2022 
ወደ 245 ሺህ 942 ኪሎ ሜትር ለማሳደግ የተያዘው 
እቅድ እንዲሳካ ዘርፈ ብዙ ተግባራት ተከናውነዋል፤ 
እየተከናወኑም ናቸው። የፍጥነት መንገድ ግንባታም አሁን 
ካለበት 301 ኪሎ ሜትር በ2022 ወደ አንድ ሺህ 650 
ኪሎ ሜትር የማሳደግ ውጥንን የሚያሳኩም ተጨባጭ 
ሥራዎች ተከናውነዋል።

ሁሉን አቀፍ የገጠር መንገድ ግንባታ አሁን ካለበት 55 
ሺህ 808 ኪሎ ሜትር በ2022 ወደ 108 ሺህ 797 ኪሎ 
ሜትር ለማድረስም ሕብረተሰቡን ያሳተፉ ውጤታማ 
ተግባራት ተከናውነዋል። እንዲሁም በጥሩ ሁኔታ ላይ 
የሚገኙ መንገዶችን ከ58 ወደ 87 በመቶ ከፍ የማድረግ 
ግብም እንዲሳካ ምሳሌ የሆኑ ሥራዎች ተፈጽመዋል።

በተመሳሳይ በተሠራ ሥራ ወደ ክረምት ከበጋ 
የሚያገለግሉ መንገዶች  ለመድረስ የሚወስደውን ጊዜ 
በ2012 ከተደረሰበት አማካይ 1፡31 ሰዓት በ2022 ወደ 0፡
54 ሰዓት ዝቅ ለማድረግ፤ ክረምት ከበጋ ከሚያስኬዱ 
መንገዶች ከ2 ኪሎ ሜትር በላይ ርቀው የሚገኙ 
አካባቢዎችን ምጣኔ ከ64.6 በመቶ ወደ 47.9 በመቶ ዝቅ 
ለማድረግ፣ የመንገድ ጥግግትን ከ130.9 ኪሎ ሜትር ወደ 
214.3 ኪሎ ሜትር/1000 ካሬ ኪሎ ሜትር ከፍ ለማድረግ 
የተቀመጠውን ግብ የሚያሳኩ ዘርፈ ብዙ ሥራዎች 
ተከናውነዋል።

የገቢና ወጪ ንግድን ከማሳለጥና ወጤታማ 
ከማድረግ አኳያም የትራንስፖርት ዘርፉ ያለውን ከፍ 
ያለ ሚና በመገንዘብ የነበረውን ችግር ሊፈቱ የሚያስችሉ 
የእቅድ አቅጣጫዎች ተቀምጠው እየተፈጸሙ ይገኛል። 
በዚህም በእቅዱ የተመላከተውን የሀገሪቱን ገቢና 
ወጪ ጭነት የማንሳት አቋም አሁን በወቅቱ ከነበረበት 
17.7 ሚሊዮን ቶን ወደ 30.41 ሚሊዮን ቶን ለማሳደግ 
በርካታ ሥራዎች ተከናውነዋል፤ እየተከናወኑም ይገኛል። 
በተጨማሪም በዓለም አቀፍ የሎጅስቲክስ አፈጻጸም ደረጃ 
(LPI)ን በተመለከተም ኢትዮጵያ በወቅቱ ከነበረችበት 
በእቅድ ወደተቀመጠው ወደ 40ኛ ደረጃ ለማድረስ 
የተቀመጠውን ግብ የሚያሳኩ ሥራዎች ተሠርተዋል፤ ከፍ 
ያሉ ሥራዎችም እየተሠሩ ይገኛል።

እዚህ የጠቀስናቸውም ሆኑ ሌሎች በሰነዱ የተቀመጡ 
ግቦች አጓጊ ብቻ ሳይሆኑ ተስፋ ሰጪም ናቸው። ለዚህም 
ነው መንግሥት ለዘርፉ ልዩ ትኩረት ሰጥቶ የሀገር 
ውስጡን ብቻ ሳይሆን ቀጣናዊ፣ አህጉራዊና ዓለም አቀፍ 
ትስስሩን ማጠናከር በሚያስችል ልዕልና ለመገለጥ አያሌ 
ማሻሻያዎችን እያደረገ፤ ዘመኑን የሚመጥን አቅምም 
ለመፍጠር የሚያስችሉ ሥራዎችን እያከናወነ የሚገኘው።

ምናልባት፣ አልፎ አልፎ የሚታዩ የትራንስፖርት 
አገልግሎት ችግሮች ትልቁን ሥራ እንድንመለከት 
ሊያደርጉን ይችሉ ይሆናል። ነገር ግን እነዚህ በእስራት 
ችግር ምክንያት በዜጎች ላይ እንግልት እንዲፈጠር 
የሚያደርጉ አይደሉም ማለት አይደለም። ይልቁንም 
ለመልካም አስተዳደር ችግር ገፊ ምክንያት የሚሆኑ 
ናቸው።

ይሁን እንጂ እነዚህ ጉዳዮች ዛሬ ላይ በዘርፉ 
እየተከናወኑ ያሉ ትላላቅ ተግባራትና እየታዩ ያሉ 
ውጤቶችን የሚጋርዱ አይሆኑም። በተለይም በመንገድ፣ 
በባሕርና በአየር ትራንስፖርት ዘርፉ የሚታዩ ችግሮችን 
የማረምና ውጤቶችን የማላቅ ሂደቶች ሊበረታቱና 
ሊታገዙ የሚገባ ነው። በዚህ ረገድ አንዱና ቀዳሚው 
ጉዳይ ሰላምና ፀጥታ ላይ፤ እንዲሁም ዓለም አቀፍ 
ዲፕሎማሲ ላይ በርትቶ መሥራት ነው።

ከሰሞኑ የትራንስፖርትና ሎጅስቲክስ ሚኒስቴርም 
የስድስት ወር አፈጻጸሙን በሕዝብ ተወካዮች ምክር ቤት  
እንዳመለከተውም የከተማ መሠረተ ልማትና ትራንስፖርት 
ጉዳዮች ቋሚ ኮሚቴ ባቀረበበት ወቅት፤ የሀገሪቱን 
ኢኮኖሚያዊ እንቅስቃሴ የሚመጥን የትራንስፖርት 
አገልግሎት መስጠት የሚያስችሉ ተግባራት ተጠናክረው 
መቀጠል አለባቸው ቋሚ ኮሚቴው ማሳሰቡም ለዚሁ 
ነው።

በወቅቱ እንደተገለጸውም፣ መንግሥት የትራንስፖርት 
ዘርፉን ወደላቀ ደረጃ ለማሸጋገር የተለያዩ የአሠራር 
ማሻሻያዎችን፣ መመሪያዎችን እና ስታንዳርዶችን 
በማዘጋጀት ተግባራዊ የማድረግ ሥራ ሲሠራ የቆየ 
ሲሆን፤ የትራንስፖርት መሠረተ ልማቶችን ተደራሽነት 
ለማስፋት መናኸሪያዎችንና ደረቅ ወደብን ለአገልግሎት 
ምቹ የማድረግ ሥራዎች እየተከናወኑ ነው። የሞጆ ደረቅ 
ወደብን ለማስፋፋት እየተሠራ ያለውን ሥራ አፈጻጸም 80 
በመቶ መድረሱም ለዚህ አብነት ሆኖ ተጠቅሷል።

እነዚህ እና መሰል ዘርፉን ፈጣን፣ ተደራሽና ደህንነቱን 
የጠበቀ እንዲሆን የሚያደርጉ ሥራዎች ቢከናወኑም፤ 
አሁንም ቢሆን በዘርፉ የሚታዩ ችግሮች በመኖራቸው 
በቀጣይ የሀገሪቱን ኢኮኖሚያዊ እንቅስቃሴ ታሳቢ ባደረገ 
መልኩ የትራንስፖርት አገልግሎት ተደራሽነቱን ማዘመን 
የሚያስችሉ ተግባራትን አጠናክሮ መከወን እንደሚገባም 
ነው የተጠቆመው።

በተለይም በመንገድ፣ 
በባሕርና በአየር 

ትራንስፖርት ዘርፉ 
የሚታዩ ችግሮችን 

የማረምና ውጤቶችን 
የማላቅ ሂደቶች 

ሊበረታቱና ሊታገዙ 
የሚገባ ነው። በዚህ 

ረገድ አንዱና ቀዳሚው 
ጉዳይ ሰላምና ፀጥታ 

ላይ፤ እንዲሁም ዓለም 
አቀፍ ዲፕሎማሲ ላይ 
በርትቶ መሥራት ነው

የትራንስፖርትና ሎጀስቲክስ ዘርፉ ለውጦችና መፍትሄ የሚሹ ተግዳሮቶች
በኃይሉ አበራ

ለአገራት ኢኮኖሚያዊ እድገት የየብስ፣ የባቡር፣ 
የአየር እንዲሁም የባሕር ትራንስፖርት  ከፍተኛ ድርሻ 
እንዳላቸው ይታወቃል። በተለይ ከሀገር ሀገር የሚደረግ 
የኢንዱስትሪ፣ የግብርና፣ የማዕድን፣ ወዘተ ምርቶች 
የማጓጓዝ ሥራ ያለእነዚህ የትራንስፖርት አማራጮች 
አይታሰብም። በእነዚህ የትራንስፖርት አማራጮች 
በሚገባ ተጠቃሚ ለመሆን መሰረተ ልማቶቹን መገንባትና 
ማዘመንንም ዘመኑም በእጅጉ ይጠይቃል። የምጣኔ 
ሀብት እድገትና ውድቁቱም በእነዚህ አገልግሎት ላይ 
ይመሰረታል፡፡

ኢትዮጵያም እያደገ የመጣውንና በቀጣይም 
እንደሚያድግ የሚጠበቀውን ኢኮኖሚዋን የሚሸከም 
የትራንስፖርትና ሎጀስቲክስ አቅሟን ለማሳደግ እየሰራች 
ነው። ሀገሪቱ 130 ሚሊየን ሕዝብ ሀገር ናት። ይህን ታሳቢ 
ያደረጉ የትራንስፖርት መሰረተ ልማትንና አገልግሎትን 
የማስፋፋት ሥራዎች እየተካሄዱ ናቸው።  ሀገሪቱ የራሷ 
የባሕር በር እንዲኖራት እያደረገች ያለችው ጥረትም 
ለእዚህ አንድ ማሳያ ነው። ኢኮኖሚው የግድ የባሕር በር 
ባለቤትነትን ይጠይቃል። 

ሀገሪቱ በየብስም በባሕርም በባቡር ትራንስፖርት 
ላይ ትኩረት ሰጥታ እየሰራች ትገኛለች። ለእዚህም 
የመንገድ መሰረተ ልማት፣ የአውሮፕላን ማረፊያዎች፣ 
የኤሌክትሪክ መኪኖችን በስፋት ለመጠቀም እየተከናወኑ 
ያሉ ተግባሮችም ይህንኑ ይጠቁማሉ። 

የትራንስፖርት እና ሎጀስቲክስ ሚኒስቴር ለሕዝብ 
ተወካዮች ምክር ቤት የከተማ፣ መሰረተ ልማትና 
ትራንስፖርት ጉዳዮች ቋሚ ኮሚቴ ሰሞኑን ያቀረበው 
የ2017 በጀት ዓመት የ6 ወራት የዕቅድ አፈፃፀም ሪፖርትም 
ሚኒስቴሩ በየብስ፣ በባቡር፣ በአየር ትራንስፖርት 
እንዲሁም በወደብ አጠቃቀምና በመሳሰሉት ላይ 
ባከናወናቸው ተግባሮች የመጡ ለውጦችና የታዩ 
ተግዳሮቶች ተመላክተዋል፡፡

 የትራንስፖርት እና ሎጀስቲክስ ሚኒስትር  ዓለሙ 
ስሜ /ዶክተር/ ባቀረቡት ሪፖርት ከጠቀሷቸው መካከል 
የታዳሽ ትራንስፖርት አማራጭን የተመለከተው አንዱ 
ነው። 

ሚኒስትሩ እንዳሉት፤ በ6ወሩ የታዳሽ የትራንስፖርት 
አማራጭ ከማስፋፋት አኳያ የኤሌክትሪክ ተሽከርካሪዎች 
ኃይል መሙያ ማዕከላትን 46 ለማድረስ ታቅዶ 350 
በማከናወን ከዕቅድ በላይ ማከናወን ተችሏል። 22 ሺህ 
798 ተሸከርካሪዎች ወደ ሀገር ውስጥ እንዲገቡ፣ በሀገር 
ውስጥ እንዲመረቱና እንዲገጣጠሙ ድጋፍ ለማድረግ 
ታቅዶ 42 ሺህ በማከናወን ከዕቅዱ በላይ ማሳካት 
ተችሏል። 

ሚኒስትሩ እንደተናገሩት፤ የኤሌክትሪክ 
ተሽከርካሪዎች ስታንዳርድ ተዘጋጅቶ የጸደቀ ሲሆን፣ 
የስታንዳርዱ ማስፈጸሚያ መመሪያም እንዲሁ 
በረቂቅ ደረጃ ተዘጋጅቷል። በነዳጅ ኃይል የሚሰሩ 
ተሸከርካሪዎችን በኤሌክትሪክ እና ሌሎች ታዳሽ ኃይል 
ተጠቃሚ ተሽከርካሪዎች የመቀየር ስትራቴጂ በረቂቅ 
ደረጃ ተዘጋጅቷል።  

ሚኒስትሩ የኢትዮጵያ ወጪ ንግድ ማሳለጫ የባሕር 
ወደብ አጠቃቀምን በተመለከተ በሪፖርቱ የተጠቀሰውን 
አቅርበዋል። ላለፉት በርካታ ዓመታት በብቸኝነት 
አገልግሎት ሲሰጥ የቆየው የጅቡቲ ወደብ አሁንም 
ድረስ ከፍተኛውን ድርሻ መያዙን ጠቅሰው፣ በቀጣይ 
አገሪቷ እያስመዘገበችው ካለችው ኢኮኖሚያዊ እድገት 
አኳያ ተጨማሪ የወደብ አቅም መፍጠር አለባት ሲሉም 
ጠቁመዋል። 

ሚኒስትሩ፤ በስድስት ወራቱ የጅቡቲ ወደብ 95 ነጥብ 
6 በመቶ፣ ታጁራ ወደብ ሶስት ነጥብ 27 በመቶ፣ በርበራ 
ዜሮ ነጥብ 98 በመቶ፣ ሞምባሳ ዜሮ ነጥብ 15 በመቶ ድርሻ 
እንደነበራቸው በሪፖርቱ አመላክተዋል። ይህም 130 
ሚሊየን ሕዝብ ያላት ትልቅ አገር ሰፊ የባሕር በር አቅም 
ሊኖራት እንደሚገባ አመላካች መሆኑን ጠቁመዋል። 

እሳቸው እንዳሉት፤ በባቡር ትራንስፖርት ዘርፍ 
101 ሺህ መንገደኞችን ለማጓጓዝ ታቅዶ፣  165 ሺህ 
639 መንገደኞችን በማጓጓዝ ከታቀደው 100 በመቶ 
በላይ ተከናውኗል።  የባቡር የመንገደኞች ትራንስፖርት 
አገልግሎት 2017 2ኛ ሩብ ዓመት ከ2016 ዓ.ም ተመሳሳይ 
ወቅት ጋር ሲነጻጸር የ40 ነጥብ 5 በመቶ ጭማሪ አሳይቷል።  

በ6 ወሩ የተጓጓዘ የባቡር ጭነት አገልግሎት 
ከታቀደው አንድ ነጥብ 34 ሚሊየን እቅድ 934 ሺህ 

በማከናወን 67 በመቶ አፈጻጸም ማስመዝገብ ተችሏል 
ብለዋል። በዚህም አፈጻጸሙ የቅዱን ያህል ያልሆነባቸው 
ዋና ዋና ምክንያቶች የሎኮሞቲቮች ብልሸት (የመለዋወጫ 
እቃዎች እጥረት)፣ የመጫን እና ማራገፍ መዘግየት፣ 
የዶክመንት መዘግየት፣ የኃይል መቆራረጥ፣ ስርቆት 
መሆናቸውን ዘርዝረዋል። የባቡር ጭነት አገልግሎት 
በኢትዮጵያ ለመጀመሪያ ጊዜ የቁም እንስሳት ወጪ ንግድ 
ወደ ጅቡቲ በባቡር ማጓጓዝ መቻሉንም ጠቁመዋል።  

እሳቸው እንዳሉት፤ የኢትዮ-ጅቡቲ የባቡር 
ትንስፖርት ወደ ውጭ ሀገራት ጥራት ያለው የስጋ ምርት 
የመላክ አቅምን ከመጨመሩም ባሻገር የትራንስፖርት 
መጨናነቅንም ይቀንሳል። በሎጀስቲክስ ዘርፍ በተከናወኑ 
በርካታ ተግባራት ዘርፉን ከነበረበት ሁለት ነጥብ 55 
የሎጀስቲክስ አፈፃፀም መለኪያ ወደ ሁለት ነጥብ 94 
መድረስ ተችሏል።  

በቀጣይ ትኩረት የሚሹ ጉዳዮች ያሏቸውንም 
በሪፖርታቸው አቅርበዋል። ከእነዚህ መካከልም 
በመለዋወጫ እጥረት የቆሙ ባቡሮችን ጠግኖ ወደ 
ሥራ ማስገባት፣ የብዙኃንና አረንጓዴ ትራንስፖርት 
ሥርዓት ማጠናከር፤ የአገልግሎት ተደራሽነትና ጥራት 
ለማሻሻል ሁሉንም አገልግሎቶች ዲጂታላይዝ ማድረግ፤ 
የመንገድ ትራፊክ አደጋን ትርጉም ባለው መልኩ መቀነስ፤ 
የሎጀስቲክስ አፈፃፀምን ይበልጥ ማሻሻል፣ ቅንጅትና 
ትብብርን ማጠናከር፤ የግሉን ዘርፍ ተሳትፎ ማሳደግ 
የሚሉትን አመላክተዋል። አጠቃላይ የዘርፍ ውጤት 
የበጀት አፈጻጸም 81 በመቶ የፊዚካል ሥራዎች አፈጻጸም 
92 በመቶ መሆኑንም አስታውቀዋል።

 በሀገሪቱ እየደረሰ ካለው የትራፊክ አደጋ አስራ 
አራት ነጥብ አምስት በመቶ የሚሆነው ሁለተኛውን ደረጃ 
የያዘው  በተሽከርካሪ ቴክኒክ ጉደለት የሚከሰት መሆኑንም 
ገልጸዋል።  በሚኒስቴር መስሪያ ቤቱ በኩል ጠንካራ 
ቁጥጥርና እርምጃ እየተወሰደ መሆኑንም አስታውቀው፣ 
ባለፉት ስድስት ወራት 340 የአሽከርካሪ ማስልጠኛ 
ተቋማት እንዲሁም 87 የቴክኒክ ምርመራ ተቋማት ለይ 
የቁጥጥር ሥራ መከናወኑን ገልጸዋል፡፡

 11 የአሽከርካሪ ማስልጠኛ  ተቋማት ፈቃድ 
መሰረዙን ጠቅሰው፣   በ40 ላይ ጊዜያዊ  እግዳ መጣሉን 
ተናግረዋል።  በተመሳሳይ  ዘጠኝ የቴክኒክ ምርመራ 
ተቋማት  መሰረዛቸውንና  ለሁለቱ የጽሁፍ ማስጠንቀቂያ 
መሰጠቱንም ገልጸዋል። 

 ሚኒስትሩ እንዳስታወቁት፤ በሀገሪቱ ከሚደርሱት 
የትራፊክ አደጋዎች ከስልሳ በመቶ በላይ በአሽከርካሪ 
ስህተት የሚፈጸሙ ናቸው። ባለፉት ስድስት ወራት 
ከሁለት ነጥብ ስምንት ሚሊየን በላይ አሽከርካሪዎች 
የተቀጡ ሲሆን፣ በዚህም ከአንድ ቢሊየን ብር በላይ 
ገቢ  ሆኗል። ይህም የተገኘው  መደበኛና ድንገተኛ 
ቁጥጥር በማድረግ፤ በራዳር  መሳሪያና በአልኮል 
መፈተሻ  መሳሪያዎች ነው።  በቁጥጥር የተገኙት የጥፋት 
አይነቶችም የቴክኒክ ጉድለት፤ ደርቦ ማለፍ፤ ከፍጥነት 
በላይ ማሽከርከርና  ከልክ በላይ  ጭነት  በየደረጃቸው 
እንደሚጠቀሱ ተናግረዋል።

‹‹የቅጣቱ ዓላማ  ገንዘብ ማስገባት ሳይሆን 
አሽከርካሪዎች  ሕግና ሥርአት ይዘው እንዲያሽከረክሩ 

በማድረግ አደጋ መቀነስ ነው›› ያሉት ሚኒስትሩ፣ 
በኢትዮጵያ በአሽከርካሪዎች ለይ የሚተላለፈው ቅጣት 
ከሌሎች ሀገራት አኳያ በጣም ዝቅተኛ መሆኑን ገልጸዋል።  
በአሽከርካሪ ለሚፈጸሙ ጥፋቶች መጨመር  የቅጣቱ 
መጠን ዝቅተኛ መሆንም የራሱ አስተዋጽኦ አለው ሲሉ 
ጠቅሰው፣   ግንዛቤ የማስጨበጥና የማስተማር ሥራው 
እንደተጠበቀ ሆኖ ሕግ በሚተላለፉት ላይ የሚወሰደው 
እርምጃ ትምህርት በሚሰጥ መልኩ ተጠናክሮ 
እንደሚቀጥል አሰታውቀዋል።

ሚኒስትሩ ከፓርላማ አባላት ለቀረቡ ጥያቄዎች 
በበሰጡት ምላሽ እንደገለፁት፤ በዓለም ባንክ ኢንዴክስ 
ሲወጣ ኢትዮጵያ የተሻለ የሎጀስቲከስ አፈፃፀም ያላት 
ሀገር ናት።  ይህም የወጭ ኢንቨስትመንት የመሳብ አቅሟ 
ከፍ እንዲል ያስችላል። ወጣቱ ሰፊ የሥራ እድል ያገኛል። 
አጠቃላይ ኢኮኖሚውም ይጨምራል። 

ተደራሽነቱን በተመለከተ በየብስም፣ በአየርም 
ከሎጀስቲክስ አንፃርም ምላሽ እየተሰጠበት መሆኑን 
ጠቅሰው፤ ከየብስም፣ የትራንስፖርት ተደራሽነት አንፃር 
መንግሥት ወደ ሁሉም የኢትዮጵያ አካባቢዎች ትልልቅ 
መንገዶችን በስፋት እየገነባ ነው ሲሉ ጠቁመዋል። 
ሚኒስቴር መስሪያ ቤቱም ከዚህ ጎን ለጎን የትራንስፖርት 
ተደደራሽነት ለማረጋገጥ እየሰራ ነው ብለዋል።

ከተዳራሽነት አኳያ ለተነሳው ጥያቄ አብነት ጠቅሰው 
በሰጡት ማብራሪያም፤  ‹‹በሳምንት አንድ አውቶቡስ ወደ 
አንድ ከተማ ቢመደብ በሳምንት ያንን የሚሞላ ተሳፋሪ 
ሰለመኖሩ ከታየ እና የተሽከርካሪ ችግር ከሌለ ጉዳዩ ምላሽ 
ያገኛል›› ሲሉም አስታውቀዋል። 

በጭነትም በሕዝብም አገልግሎትም የተሽከርካሪ 
ችግር እንዳለም ጠቅሰው፣ በተቻለ መጠን ግን የተደራሽነት 
ሥራ እየተሰራ መሆኑን አመልክተዋል። የተሽከርካሪዎች 
ቁጥር አነስተኛ መሆኑንና ከእነዚህም መካከል አብዛኛዎቹ 
ያረጁ መሆናቸውን ተናግረው፣ ‹‹አንድ ልዩ ባስ ልዩ ባስ 
ሆኖ የሚቆየው ለሰባት ዓመት ብቻ ነው። ሰባት ዓመት 
ካለፈው ወደ መደበኛ ይገባል። ወንበሩ፣ የውስጥ ፅዳቱ 
ያረጃል። ከሰባት ዓመት በኋላ እዛ መቆየት የለበትም 
የሚል ሕግ እንዳለ ጠቅሰው፣ ይህን ተከታትሎ የማስፈፀም 
ክፍተት እንደሚስተዋልም አስታውቀዋል። 

እሳቸው እንዳብራሩት፤ ሌሎች አገራት ከተወሰነ 
ዓመታት በኋላ ተሽከርካሪውን ከገበያ ያስወጣሉ። 
በኢትዮጵያ ግን ይህ እየተደረገ አይደለም። 

ደረጃዋን እየቀየረች ባለችው አዲስ አበባ 
ሳይቀር አገልግሎት የሚሰጡ ታክሲዎች፣ ሚኒባሶች፣ 
አውቶብሶችም ቢታዩ የማይስቡ፣ አንዳንዶቹ ለሕዝብ 
አገልግሎት የተዘጋጁ አይመስሉም። 

በዚህ ውስጥ የባለንብረቶቹ እንዝላልነት እንደሚታይ 
ጠቅሰው፣ እንጀራ መተዳደሪያ ንብረታቸውን 
አይንከባከቡም፤ ቀለም በአግባቡ አይቀቡም። የወንበር 
ጨርቅ በአግባቡ አይቀይሩም። የደህንነት ቀበቶ 
በአግባቡ የላቸውም። አንዳንዶቹ መብራት ሳይኖራቸው 
በማታ ያሽከርክራሉ። የዚህ ዓይነቱን ችግር ለመፍታት 
ሌሎች አዳዲስ አውቶብሶች መግባት እንዳለባቸውም 
ጠቁመዋል። 

በዘርፉ የተሰማሩም ሆኑ ሌሎች ባለሀብቶች 

እየተበረታቱ እና እየተደገፉ አዳዲስ የጭነትም ሆነ 
የሕዝብ ተሽከርካሪዎችን ወደ ዘርፉ የሚያስገቡበትን  
ሁኔታ በመፍጠር የየብስ ትራንስፖርት ተደራሽነቱን 
ለማረጋገጥ  እየተሰራ መሆኑን ሚኒስትሩ አስታውቀዋል።

ከአየር ትራንስፖርት አንፃር ከመደበኛ በረራ አንጻር 
ከእቅድ በላይ አየተሰራ ነው ሲሉ ጠቅሰው፣ 26 መደበኛ 
የአየር ማረፊያዎችን ለመገንባት ታስቦ ከ28 በላይ 
እየተገነባ እንደሚገኝ ጠቁመዋል። ግንባታቸውም በጥሩ 
ደረጃ ላይ እንደሚገኝ ተናግረዋል። 

እሳቸው እንዳብራሩት፤ በአገሪቱ እየመጣ ከሚገኘው 
ኢኮኖሚያዊ ለውጥ አኳያ ይህ በቂ አይደለም። ሌሎች 
አማራጮችም መኖር አለባቸው። ግለሰቦች የሚገነቧቸው 
እንደ ሂሊኮፍተር ማረፊያዎች አይነት ትንንሽ አየር 
ማረፊያዎች ሊኖሩ ይገባል። ግለሰቦችም በአየር 
የትራንስፖርት አገልግሎት ላይ መሳተፍ አለባቸው። በዚህ 
ላይ ማበረታቻ ለማድረግ እየተሰራ ይገኛል። 

ግለሰቦች ወይም ባለሀብቶች ሄሊኮፍተሮችን ገዝተው 
ለራሳቸው የግል አገልግሎት እና ለሌላውም በተለይ ሰፋፊ 
የግብርና ኢንቨስትመንት፣  እንደ ግድቦች፣ የማዕድን 
ሥራዎች ላሉ ሰፋፊ ፕሮጀክቶች አገልግሎት መስጠት 
እንደሚችሉም አመላክተዋል። 

ለእዚህም በቤኒሻንጉል ጉሙዝ ክልል የሚገኘውን 
የኩምሩክ የወርቅ ማዕድን ፕሮጀክትን ጠቅሰዋል። 
ለፕሮጀክቱ ባለቤት ሚኒስቴር መስሪያ ቤቱ ድጋፍ እየሰጠ 
እንደሚገኝም ገልጸዋል። 

በተመሳሳይም በጠቅላይ ሚኒስትሩ ሀሳብ 
አመንጪነት እና ዋና መሪነት የተገነቡ ትላልቅ የቱሪዝም 
መዳረሻዎች ለእዚህ ምቹ መሆናቸውን አመላከተዋል። 
የአየር ትራንስፖርት ያላቸው አካላት ለቱሪስቶች 
የትራንስፖርት አገልግሎት በመስጠት ከፍተኛ ገቢ 
ማግኘት አንደሚችሉም ጠቁመዋል።  የአየር ትራንስፖርት 
ዘርፉ ተደራሽነት በፍጥነት አንዲስፋፋ በመንግሥት፣ 
በግለሰብ እና በባለሀብቱ ተሳትፎ እየተሰራ መሆኑን 
አመላክተዋል። 

የከተማ፣ መሰረተ ልማትና ትራንስፖርት ጉዳዮች 
ቋሚ ኮሚቴ ምክትል ሰብሳቢ  እሸቱ ተመስገን /ዶክተር/ 
እንደተናገሩት፤ በኢትዮጵያ የትራፊክ አደጋ  በርካታ 
ሕይወት እየቀጠፈና የአካል መጉደልና ከፍተኛ የንብረት 
ውድመት እያስከተለ ይገኛል። ከዚህ ውስጥ በተሽከርካሪ 
የቴክኒክ ጉድለት የሚከሰተው አደጋ በሁለተኛ ደረጃነት 
ተቀምጧል። 

ይህንን ለመቀነስ ተሽከርካሪዎች በየዓመቱ ቁጥጥር 
እንደሚደረግ ጠቅሰው፣  ቁጥጥሩ መካሄድ ያለበት ከሰው 
ሕይወትና ንብረት ውድመት ጋር በማስታያየት መሆን 
ቢኖርበትም አሁንም  በቂ ምርመራ ሳይደረግ  ፍተሻውን 
እንዳለፈ በማስመሰል ማረጋገጫ የሚሰጡ ተቋማት አሉ 
ሲሉ አመልክተዋል።  ይህ  አካሄድ  ለበርካቶች ሕይወት 
ማለፍና  ለአካል መጉደል እንዲሁም ለንብረት ውድመት  
ምክንያት እየሆነ ነው ብለዋል።  

እሳቸው እንዳሉት፤ ሞዴል የአሽከርካሪና የተሽከርካሪ 
ቴክኒክ ምርመራ ተቋማት ለመፍጠር አበረታች ሥራዎች 
የተከናወኑ ቢሆንም፣  ዛሬም ድረስ ሀያ አምስት በመቶ 
የሚሆኑት እየሰሩ ያሉት ከደረጃ በታች ነው።  ይህም 
የትራፊክ አደጋን ትርጉም ባለው መልኩ  ለመቀነስ  
እንቅፋት ሆኗል። 

በተቋማቱ ላይ የሚደረጉ ቁጥጥሮች ተጠናክረው 
መቀጠል ይጠበቅባቸዋል ሲሉም አስገንዝበዋል። 
መንግሥት በተቋሙ በኩል የአቅም ውስንነት ካለ  
ከግሉ ሴክተር ጋር በመቀናጀት  ለመፍታት  መስራት 
እንደሚጠበቅበት  አመላከተዋል።

የቋሚ ኮሚቴው ስብሳቢ በተለይ የኢትዮጵያ 
ኤርፖርቶች ኢንተርፕራይዝን በተመለከተ ማብራሪያ 
ሰጥተዋል። ኢንተርፕራይዙ እንደ ኢትዮጵያ አየር መንገድ 
ሁሉ አስፈላጊ መሆኑን ጠቅሰው፣ ተወዳዳሪ መሆን 
አለበት ሲሉም አስገንዝበዋል። የኢትዮጵያ አየር መንገድ 
አወቶቡስ ገዝቶ እንደመነገድ ነው፤ አውሮፕላን ገዝቶ 
አገልግሎት በመስጠት የሚነግድ  አንጋፋና ተወዳዳሪ 
ተቋም ነው ብለዋል። 

ኢንተርፕራይዙ አየር ማረፊያዎች የመገንባት 
ሥራዎችን እንደሚሰራ አስታውቀው፣  ከአፍሪካ 
አልፎም በዓለም አቀፍ ተወዳዳሪ መሆን አለበት ሲሉም 
አስገንዝበዋል። የኢትዮጵያ አየር መንገድ፣ ኢትዮቴሌኮም፣ 
የኢትዮጵያ ኤሌክትሪክ አገልግሎት እንደሚባለው ሁሉ 
የኢትዮጵያ ኤርፖርቶች ኢንተርፕራይዝንም አቅም 
መገንባት እንደሚገባ አመላክተዋል።

የታዳሽ የትራንስፖርት አማራጭ ከማስፋፋት 
አኳያ የኤሌክትሪክ ተሽከርካሪዎች ኃይል 
መሙያ ማዕከላትን 46 ለማድረስ ታቅዶ 

350 በማከናወን ከዕቅድ በላይ ማከናወን 
ተችሏል

ስፖርት
ሀገር አቀፍ የቼስ የግል የበላይነት ውድድር እየተካሄደ ነው

ብርሃን ፈይሳ

ትኩረት፣ ፈጥኖ ማሰብና መወሰንን ከሚፈልጉ ስፖርቶች 
አንዱ ቼስ ነው። ከአካል ብቃት ይልቅ የአዕምሮ ስፖርት 
የሆነው ቼስ እድሜንና ፆታን ሳለይ በሁሉም ደረጃ ሊዘወተር 
ይችላል። የማሰብ ችሎታን የማሳደግ እንዲሁም አዕምሮን 
የማበልጸግ አቅም ያለው በመሆኑም በርካታ ሀገራት በተለይ 
ታዳጊዎች እንዲያዘወትሩት ያደርጋሉ። በኢትዮጵያም በርካታ 
አዘውታሪዎች ያሉት ይሁን እንጂ በሚጠበቀው ልክ ያላደገ 
ስፖርት መሆኑ ብዙዎችን ያስማማል።   

ስፖርትን ለማሳደግና ለማስፋፋት ከሚያስፈልጉ ነገሮች 
መካከል አንዱ ውድድር እንደመሆኑም በየዓመቱ የተለያዩ 
ውድድሮችን ማስፋት ግድ ይላል። ለዚህም የኢትዮጵያ 
የቼስ ስፖርት ፌዴሬሽን የተለያዩ ውድድሮች በማዘጋጀት 
ስፖርቱን ለማሳደግ ጥረት እያደረገ ይገኛል። ዘንድሮም 
ፌዴሬሽኑ በዓይነቱ የመጀመሪያ የሆነ ሀገር አቀፍ የቼስ የግል 
የበላይነት ውድድር በኢትዮጵያ ስፖርት አካዳሚ በማካሄድ 
ላይ ይገኛል። 

ጥር 15/2017 ዓ.ም የጀመረው ይህ ውድድር እስከ ጥር 
19/2017 ዓ.ም የሚቆይ ሲሆን፤ ከዚህ ቀደም ፌዴሬሽኑ 
ባዘጋጃቸው እንዲሁም በአህጉርና ዓለም አቀፍ ደረጃ በተደረጉ 
ውድድሮች ተሳትፎ በማድረግ የተሻለ ነጥብ ያላቸው 10 ምርጥ 
የቼስ ተጫዋቾች ለግል የበላይነት በመፎካከር ላይ ይገኛሉ። 
ተወዳዳሪዎች የሚያስመዘግቡት ውጤት መሰረት በዓለም 
አቀፍ ቼስ ፌዴሬሽን ተመዝግቦ ከመላው ዓለም የስፖርቱ 
ተሳታፊዎች አንጻር ደረጃ የሚሰጣቸውም ይሆናል፡፡

ይህም የኢትዮጵያን ቼስ ስፖርት ደረጃ ከማሻሻሉም 
ባሻገር የስፖርተኞች ወቅታዊ ብቃት የሚለካበት 
እንደሚሆንም በኢፌዴሪ ባህልና ስፖርት ሚኒስቴር የሀገር 
አቀፍ ስፖርት ፌዴሬሽኖች ጽህፈት ቤት ኃላፊ አቶ ቀልቤሳ 

ኤዳ ገልጸዋል።  ውድድሩ እንዲካሄድ ሃሳብ በማመንጨትም 
ሆነ ስፖንሰር በማድረግም ቀድሞ በስፖርቱ ተሳታፊ የነበረና 
በውጪ ሀገር የሚኖር ኢትዮጵያዊ ባለሃብት ድጋፍ ማድረጉም 
ተጠቁማል፡፡

በውድድሩ አሸናፊ ለሚሆኑ ተሳታፊዎች የገንዘብ 
ሽልማት የተዘጋጀ ሲሆን፤ ከአንድ እስከ ሶስት ያለውን 
ደረጃ ይዘው ለሚያጠናቅቁት የ10ሺ፣ 5ሺ እና 3ሺ ብር 
ይበረከትላቸዋል። ይኸውም ስፖርቱን በማነቃቃት በኩል 
አስተዋፅኦ እንደሚኖረው ይጠበቃል። 

ፌዴሬሽኑ ከዚህ ውድድር ባለፈ በቀጣይም ሌሎች 
መድረኮችን በማዘጋጀት ላይ ያለ በመሆኑ የስፖርቱ 
ተሳታፊዎች ራሳቸውን ለመፈተሽም ያስችላቸዋል ተብሎ 
ታምኖበታል። ከዓመታት መቋረጥ በኋላ በድጋሚ የተጀመረው 
የከፍተኛ ትምህርት ተቋማት ውድድር ላይም ፌዴሬሽኑ 28 
ዩኒቨርሲቲዎች የሚካፈሉበትን የቼስ ውድድር ይመራል። 
ከጥቂት ወራት በኋላ ከ20 ዓመት በታች ቻምፒዮና የሚካሄድ 
ሲሆን፤ የተወዳዳሪዎች ምዝገባ ላይ የሚገኘው ለሁሉም ክፍት 
ውድድርም በተመሳሳይ በቅርቡ የሚከናወን ይሆናል።       

በሀገር ውስጥ ከሚደረጉ ውድድሮች ባለፈም በአፍሪካ 
እና በዓለም አቀፍ ደረጃ በሚደረጉ ቻምፒዮናዎች ላይም 
ተወዳዳሪዎች ኢትዮጵያን በመወከል ተሳታፊ ይሆናሉ። 
ለአብነት ያህል በቅርቡ ሃንጋሪ ላይ በተካሄደው ዓለም አቀፍ 
የቼስ ኦሊምፒያድ በ10 ተወዳዳሪዎች ስትወከል፤ በወንዶች 
ከ194 ሀገራት 124ኛ እንዲሁም በሴቶች ከ186 ሀገራት  154ኛ 
ደረጃን በመያዝ ነበር ያጠናቀቀችው። 

ይህንን ጨምሮ የሌሎች ዓለም አቀፍ ውድድር ውጤቶች 
እንደሚያሳዩት ከሆነ ኢትዮጵያ በቼስ ስፖርት ከተሳትፎ ባለፈ 
ስኬታማ የሚባል ደረጃ ላይ አለመድረሷ ነው። ይህንን ሁኔታ 
ለማሻሻልና ስፖርቱንም ታዳጊዎችና ወጣቶች ጋር በተሻለ 
ሁኔታ ለማድረስ የተለያዩ ተግባራት ቢከናወኑም የበጀት 

ውስንነት ግን ማነቆ እንደሆነበት ኃላፊው ተናግረዋል። 
ስፖርቱ በተለይ ለተማሪዎችና ታዳጊዎች ካለው 

ጠቀሜታ አንጻር በሀገር አቀፍ ደረጃ ስርዓተ ትምህርት ውስጥ 
እንዲካተት ለማድረግ ታቅዶ ከኢፌዴሪ ትምህርት ሚኒስቴር 
ጋር በመሆን ሥራዎች ተጀምረው ነበር። ይሁንና በተለያዩ 
ምክንያቶች ሃሳቡ ከዳር ሳይደርስ ሊቋረጥ ችሏል። ከዚህ ባለፈ 
ለስፖርቱ አስፈላጊ የሚባሉ ቁሳቁሶችን ለማግኘት ከዓለም 
አቀፍ ተቋም ጋር በመነጋገርና በየክልሉ በማድረስ ስፖርቱ 
እንዲስፋፋ የማድረግ እንቅስቃሴውን አላቆመም። 

ስፖርቱን ከማሳደግ አንጻር የባለሙያዎች መኖር አስፈላጊ 
እንደመሆኑም የዳኞችና አሰልጣኞች ስልጠናዎች የሙያ 
ማሻሻያዎች በየጊዜው የሚደረግ መሆኑንም የጽህፈት ቤት 
ኃላፊው አብራርተዋል። 

ትውልዱን በአዕምሮ የላቀ ደረጃ ላይ ለማድረስም ሆነ 
ወጣቱ በጥሞና የማሰላሰል አቅሙን ለማሳደግ የሚረዳውን 
ስፖርት ለማሳደግና በሀገሪቷ ለማስፋፋት ፌዴሬሽኑ 
የሚያደርገውን ጥረት በሚፈልገው ልክ እንዳይጓዝ ያደረገው 
የበጀት እጥረት ነው። ይህንንም ለመፍታትና ስፖንሰሮችን 
ለማግኘት ከሚደረገው ጥረት ባለፈ ከዓለም አቀፉ የቼስ 
ፌዴሬሽን የገንዘብ ድጋፍ ቢያደርግም ራሱን እንዲችል 
በማድረግ ረገድ ውስንነት እንዳለና በርካታ ሥራዎች 
እንደሚቀሩም አቶ ቀልቤሳ አልሸሸጉም። በቀጣይም ችግሩን 
ለመፍታት የሚያስችል ሥራ ለማከናወን ታቅዷል። በዚህም 
ውድድሮችን በማስፋት፣ የማዘውተሪያ ስፍራ እንዲኖር 
እንዲሁም የሙያተኞችን አቅም በማጎልበት ስፖርቱን 
ለማሳደግ ይሠራል።   

ተወዳዳሪዎች የሚያስመዘግቡት ውጤት በዓለም አቀፉ ቼስ ፌዴሬሽን በሚሰጠው ደረጃ ይመዘገባል፣   

የሲዳማ ብሔራዊ ክልላዊ መንግስት ፖሊስ ኮሚሽን በ2017 በጀት ዓመት ለቪዲዮ ካሜራ ከነአክሰሰሪ እና 
ኦረከስትራ ከነአክሰሰሪ ዕቃ ግዥ በህጋዊ ተጫራቾች በግለጽ ጨረታ አወዳድሮ መግዛት ይፈልጋል፡፡

• ሎት (Lot) 1.  የቪዲዮ ካሜራ ከነአክሰሰሪ
• ሎት (Lot) 2. ኦረከስትራ ከነአክሰሰሪ
በዚሁ መሰረት፡-
1. 2017 ዓ/ም ፍቃዳቸውን ያሳደሱና የዘመኑን ግብር የከፈሉ፣ የግብር ከፋይ መለያ ቁጥር (Tin)ማስረጃ ማቅረብ 

የሚችል/ትችል
2. አግባብ ካለው መንግስት ተቋሚ የታደሰ ብቃት ማረጋገጫ ሴርቴፍከት ማቅረብ የሚችሉና ተጨማሪ ታክስ ቫት 

ተመዝጋቢ መሆን አለባቸው፡፡
3. የሲዳማ ብሔራዊ ክልላዊ መንግስት ፖሊስ ኮሚሽን ለኤሌክትሮንክስ ዕቃ ግዥ በህጋዊ ተጫራቾች ከአሰሪና 

ከሚመለከታቸው መስሪያ ቤቶች ጋር ህጋዊ ውል ገብቶው በሥራ ወቅት ከአሰሪ መስሪያ ቤት ወይም ከአማካሪ 
መስሪያ ቤት ማንኛውም ዓይነት የሥራ አፈፃፀም ማስጠንቀቅያ የተሰጣቸው ሥራ ተጫራቾች የጨረታ ሠነድ 
መግዛትም ሆነ መወዳደር አይችሉም፡፡

4. ተጫራቾች ለውድድር ያቀረቡትን ብቃት (ቴክኒክ) መወዳደርያ ሰነዶች ዋና (ኦሪጅናል) ስጠየቅ አቅርበው 
ማመሳከር አለባቸው፡፡ ይህ ተጣርቶ ኮፒው ከዋናው ጋር ተመሳክሮ ትክክለኛ ካልሆነ ተጫራቹ ከውድድር 
ውጭ ይሆናል፡፡  

5. አንድ ተጫራች ከአንድ ሠነድ በላይ መግዛትም ሆነ መወዳደር አይችልም፡፡ 
6. የጨረታ ማስከበሪያ ብር ሎት (Lot) 1 (200,000) ሁለት መቶ ሺህ ብር በባንክ በተረጋገጠ ዋስትና ወይም 

የክፊያ ማስያዣ (CPO) ከማረጋገጫ ሠነድ ጋር ማቅረብ ሚችል/ትችል፡፡  
7. የጨረታ ማስከበሪያ ብር ሎት (Lot)2 (150,000) አንድ መቶ ሃምሳ ሺህ ብር በባንክ በተረጋገጠ ዋስትና ወይም 

የክፍያ ማስያዣ(CPO) ከማረጋገጫ ሠነድ ጋር ማቅረብ ሚችል/ትችል፡፡
8. ተጫራቾች በመመሪያ መሠረት ህጋዊ ፍቃዳቸውና ተ.ዕ.ታ (VAT) የተመዘገቡበት ሰርተፍኬት ታክስ ክሊራንስ 

በማቅረብ የጨረታ ሠነድ ይህ ማስታወቂያ ከወጣበት ቀን አንስቶ ለአሥራ አምስት (15) ተከታታይ የሥራ 
ቀናት የማይመለስ ብር ለሎት (Lot)1 300(ሦስት መቶ ብር ለሎት (Lot) 2.150 (አንድ መቶ ሃምሳ) ብር 
በመክፈል በሲዳማ ብሔራዊ ክልላዊ መንግስት ፖሊስ ኮሚሽን ግቢ ግዥ ፋይናንስና ንብረት ዳይሬክቶሬት 
ቢሮ ቁጥር 40 በመክፈል ሠነዱን መውሰድ ይችላሉ፡፡

9. የጨረታው ሠነድ ተጫራቾች በመመሪያ መሠረት ተሞልቶ ጨረታ ማስከበሪያ (BID BOND) ፋይናንሻል አንድ 
ኦሪጅናልና ቴክኒካል ሁለት ኮፒ ሠነዱ በተለያየ በፖስታና ኤንቨሎፕ ሰም በማሸግ ለየብቻቸው ታሽጎ በአንድ 
ትልቅ ፖስታ ውስጥ በመጨመር በሁሉም ዶክመንት ላይ ስምና አድራሻ በመፃፍ ህጋዊ ማህተም በመምታት 
ይህ ማስታወቂያ ከወጣበት ቀን ጀምሮ (16ኛው) ቀን ከጠዋቱ 4፡00-4፡30 በተዘጋጀው ሳጥን በማስገባት 

        4፡30 ሰዓት ይታሸጋል፡፡ 
10. ጨረታው ተጫራቾች ወይም ህጋዊ ወኪሎቻቸው በተገኙበት ከላይ በተጠቀሰው ቀንና ቦታ በዚሁ ዕለት 5፡00 

ሰዓት ላይ ይከፈታል፡፡ ተጫራቾች አለመገኘት የጨረታውን መክፈት አያግደውም፡፡
11. የጨረታው መዝግያና መክፈቻ ቀን የሥራ ቀን ላይ ካልሆነ በሚቀጥለው የሥራ ቀን ከላይ በተገለፀው ቦታና 

ሠዓት የሆናል፡፡ 
12. ገዥ መ/ቤት የተሸላ አማራጭ ካገኘ ጨረታውን ሙሉ በሙሉ ወይም በከፍል የመሰረዝ መብቱ በህግ ተጠበቀ 

ነው፡፡  

ፒ.ኤል.ዲ አሶሴሽን (ፕራክቲካል ላይፍ ዴቨሎፕመንት አሶሴሽን) አምቦ ውስጥ ባሉ ወጣቶች የተቋቋመ 

ሀገር በቀል ለትርፍ ያልተቋቋመ መንግስታዊ ያልሆነ ድርጅት ሲሆን በጥር 04 ቀን 2013 ዓ.ም በኢትዮጵያ 

ፌደራላዊ ዲሞክራሲያዊ ሪፐብሊክ የሲቪል ማህበረሰብ ድርጅቶች ባለሰልጣን በመዝገብ ቁጥር 5334 

ተመዝግቦ ፈቃድ የተሰጠው ድርጅት ነው፡፡ ሆኖም ድርጅታችን የ2023 እና የ2024 እ.ኤ.አ የሂሳብ ሰነድ 

በጨረታ አወዳድሮ በውጪ አዲተር ማስመርመር ይፈልጋል፡፡ በመሆኑም የስራ ዘርፉ የሚመለከታችሁ 

ተጫራቾች ፒ.ኤል.ዲ አሶሴሽን በ 2023 እና 2024 እ.ኤ.አ የስራ እንቅስቃሴ አጠቃላይ ሰነድ አንድ ቦክስ 

ፋይል መሆኑን እየገለጽን የድርጅቱ ስራ ቦታ አምቦ ሁለተኛ ደረጃ የመሰናዶ ትምህርት ቤት ወደ ወሊሶ 

መሄጃ መንገድ 300 ሜትር ገባ ብሎ መሆኑን እናሳውቃለን፡፡ በጨረታው ለመሳተፍ የሚችሉ የኦዲት 

አገልግሎት ድርጅቶች ከዚህ በታች የተዘረዘሩትን መስፈርቶች ማሟላት ይኖርባቸዋል፡፡

1. የኢትዮጵያ ሂሳብ አያያዝና ኦዲት ቦርድ መስሪያ ቤት የተመዘገቡ እና ህጋዊ የኦዲት ስራ ፈቃድ ያላቸው፤ 

የዘመኑን ግብር የከፈሉና የተጨማሪ እሴት ታክስ ተመዝጋቢ የሆኑ፡፡

2. የግብር መክፈያ ቁጥር (TIN Number) ሰርተፊኬት የሚያቀርቡ፡፡

3. በተመሳሳይ የስራ ዘርፍ ላይ የተሰማሩ (NGO) ላይ 2 (ሁለት) አመት እና ከዚያ በላይ የስራ ልምድ 

ማስረጃ ማቅረብ የሚችሉ፡፡ ለሂሳብ ምርመራ አገልግሎት ለስራው ከሚጠይቁት ዋጋ ለጨረታ 

ማስከበሪያ 3% የተመሰከረለት ቼከ ወይም ጥሬ ገንዘብ የተከፈለበት ደረሰኝ የጨረታ ሰነድ ከመከፈቱ 

በፊት ማቅረብ አለባቸው፡፡

4. ተጫራቾች ድርጅቱ ከተራ ቁጥር 1 እስከ 5 የተዘረዘሩትን መረጃዎች እና ለስራው ያቀረበውን ዋጋ 

እንዲሁም ስራውን አጠናቆ የሚያስረክብበትን ጊዜ በታሸገ ኤንቨሎፕ አድርጎ ይህ ማስታወቂያ 

ከወጣበት ጊዜ አንስቶ እስከ ጥር 12 ቀን 2017 ዓ.ም ከቀኑ 5፡00 ሰዓት ድረስ በፒ.ኤልዲ አሶሴሽን ዋና 

ቢሮ አምቦ ለዚሁ ጨረታ በተዘጋጀ የጨረታ ሳጥን ውስጥ ማስገባት ይኖርባቸዋል፡፡

5. ጨረታው ጥር 29 ቀን 2017 ዓ.ም ከቀኑ 5፡00 ሰዓት ላይ ታሽጎ በዚሁ ዕለት 5፡30 ሰዓት ላይ ተጫራቾች 

ወይም ህጋዊ ወኪሎቻቸው በተገኙበት ይከፈታል።     

6. ድርጅቱ የተሻለ መንገድ ካገኘ በጨረታው አይገደድም፡፡

7. ለበለጠ መረጃ በስልክ ቁጥር፡- 092917036 በመደወል መረጃ ማግኘት ይቻላል፡፡

የጨረታ ማስታወቂያ ቁጥር 01/2017

የሲዳማ ብሔራዊ ክልላዊ መንግስት ፖሊስ ኮሚሽን

በድጋሚ የወጣ የጨረታ ማስታወቂያ

ፒ.ኤል.ዲ አሶሴሽን
(ፕራክቲካል ላይፍ ዴቨሎፕመንት አሶሴሽን)

